
(്രസ്താവന 

ഗവേഷണം ചെയ്യുകയാണെങ്കില്‍ വിഷയം നാടോടിവൈദ്യം തന്നെയായിരി 

ക്കണം എന്നു മുമ്പേ നിശ്ചയിച്ചതാണ്‌. അതിനാല്‍ അനാൌപചാരികഗവേഷണം എന്നേ 

തുടങ്ങിക്കഴിഞ്ഞിരുന്നു. വൈദ്യകുടുംബത്തില്‍ പിറന്ന എനിക്ക്‌ ചെറുപ്പം മുതല്‍തന്നെ, 

പരിഗണനയെക്കാള്‍ പരിഹാസങ്ങളാണ്‌ അനുഭവം. നാടോടിവൈദ്യം വഴി സുഖം 

പ്രാപിച്ചവര്‍പോലും പരിഹസിക്കുന്നത്‌ എന്നെ അദ്ഭുതപ്പെടുത്തിയിട്ടുണ്ട്‌. സിനിമ, നാടകം 

തുടങ്ങിയ കലാരൂപങ്ങളിലും നാട്ടുവാങ്മയങ്ങളിലും നാടോടിവൈദ്യത്തെ പരിഹസി 

ക്കുന്നവ ധാരാളം. നാട്ടിന്‍പുറത്തെ ചായക്കടകള്‍ വലിയ ഹോട്ടലുകളായും, മസാലക്ക 

ടകള്‍ സൂപ്പര്‍മാര്‍ക്കറ്റുകളായും വളര്‍ന്നുവെങ്കിലും ഇവിടത്തെ പാരമ്പര്യവൈദ്യ 

ശാലകള്‍ക്ക്‌ കാര്യമായ മാറ്റമൊന്നുമില്ല. വര്‍ണ്ണശബളമായ ബോട്ടിലുകളില്‍ സിനിമാതാര 

ങ്ങളെ പരസ്ൃയത്തിനുപയോഗപ്പെടുത്തി, താളിയോലകളുടെ പഴമയും പാരമ്പര്യവും 

പറഞ്ഞ്‌ മരുന്ന്‌ കമ്പനികള്‍ തഴച്ചുവളരുമ്പോഴും, പാരമ്പര്യ വൈദ്യശാലകളില്‍ വൈദ്യരും 

തൊഴിലാളിയും കള്ളിപ്പെട്ടിയും പുളിമുട്ടിയും കഷായപ്പൊതിയും കാരൃമായ മാറ്റമൊ 

ന്നുമില്ലാതെ നിലകൊള്ളുന്നു. ഇത്തരം ആശങ്കകള്‍ എന്റെ മനസ്സില്‍ നിന്നും ഒരിക്കലും 

വിട്ടൊഴിഞ്ഞിരുന്നില്ല. 

ഓപചാരികമായി ഗവേഷണം തുടങ്ങിയതോടെ മനസ്സിലെ ചോദ്യങ്ങള്‍ക്കുള്ള 

ഉത്തരം ലഭിക്കാന്‍ ആവേദകരെ സമീപിച്ചു. വൈദ്യന്മാര്‍, മാന്ത്രികചികിത്സകര്‍, രോഗി 

കള്‍, ചരിത്രപഠിതാക്കള്‍, സാംസ്കാരിക വിമര്‍ശകര്‍ തുടങ്ങിയവരോട്‌ കൂടിക്കാഴ്ച 

നടത്തിയും, ചര്‍ച്ചകളില്‍ പങ്കെടുത്തും ദത്തശേഖരണം നടത്തി. വൈദ്യശാലകളിലും, 

മാന്ത്രികചികിത്സ നടക്കുന്നിടത്തും, ഓഷധസസ്യങ്ങള്‍ വളരുന്നിടത്തും, അവ വിപ 

ണനം ചെയ്യുന്നിടത്തും നേരിട്ടുചെന്ന്‌ നിരീക്ഷിച്ച്‌ സംശയദൂരീകരണം നടത്തി. വൈദ്യവു



മായും ഫോക്ലോറുമായും ബന്ധപ്പെട്ടുവരുന്ന മാഗസിനുകളിലെ ലേഖനങ്ങളും പുസ്ത 

കങ്ങളും വായിച്ചു. ചില വീടുകളില്‍ അമൂല്യമായി സൂക്ഷിച്ചിരുന്ന താളിയോലഗ്രന്ഥ 

ങ്ങള്‍ പരിശോധിച്ചു. വിഷക്കല്ലിനെപ്പറ്റി കേട്ടിട്ടുണ്ടെങ്കിലും കാണുന്നത്‌ ഗവേഷണം 

തുടങ്ങിയതുനുശേഷമാണ്‌. ജീവച്ഛവമായി കിടക്കുന്നവര്‍ക്ക്‌ താല്‍ക്കാലികാശ്വാസം 

നല്‍കുന്ന മാത്ര, ചെന്നിക്കുത്ത്‌ സുഖപ്പെടുത്തുന്ന ഇടിക്കട്ട, പൂര്‍വികര്‍ ന്വേതശസ്രത 

ക്രിയക്ക്‌ ഉപയോഗിച്ചിരുന്ന ആയുധങ്ങള്‍ തുടങ്ങിയവയെപ്പറ്റിയൊന്നും ആരും ഇതു 

വരെ എഴുതിക്കണ്ടിട്ടില്ല എന്നു മനസ്സിലായി. ഗവേഷണം തുടങ്ങുമ്പോഴുണ്ടായിരുന്ന 

ആശയങ്ങളില്‍ ചിലതിന്‌ മാറ്റം വരികയും, പുതിയ ആശയങ്ങള്‍ വന്നുചേരുകയും 

ചെയ്തു. 

ഒറ്റമൂലിരഹസ്യങ്ങള്‍, മ്രന്തങ്ങള്‍ എന്നിവ പറഞ്ഞുതന്ന വൈദ്യന്മാര്‍, മാ്ര്തിക 

ചികിത്സ ചെയ്യുന്നവര്‍ തുടങ്ങിയവരോടെല്ലാം നന്ദിയും കടപ്പാടുമുണ്ട്‌. സന്തോഷ 

പൂര്‍വ്വം ഡി.ടി.പി. ചെയ്തുതന്ന മലപ്പുറം അമ്പിളിഫോട്ടോസ്റ്റാറ്റിലെ ബിന്ദുമനോജ്്‌, 

വിനോയ്‌, തെറ്റുകള്‍ ചൂണ്ടിക്കാണിച്ച ബോട്ടണി വിഭാഗത്തിലെ ഡോ. എ.കെ. പ്രദീ 

പ്കുമാര്‍, ചരിത്രവിഭാഗത്തിലെ ഡോ.കെ.എന്‍. ഗണേശ, മുരളിമാഷ്‌, മോഹന്‍ദാസ്‌, 

ഫോട്ടോയെടുത്തുതന്ന ശ്രീധരേട്ടന്‍, അബൂബക്കര്‍, ശശിമാഷ്‌, വിമല്‍ തുടങ്ങിയവര്‍ 

ഗവേഷണപ്രബന്ധം തയ്യാറാക്കുന്നതിന്‌ താങ്ങും തണലുമായിട്ടുണ്ട്‌. 

ഈ സദുദ്യമത്തിന്‌ മാര്‍ഗ്ഗനിര്‍ദ്ദേശം നല്‍കിയത്‌ ഡോ.എല്‍. തോമസുകുട്ടിയാണ്‌. 

അദ്ദേഹത്തിന്റെ സ്നേഹപൂര്‍വ്വമുള്ള നിര്‍ദ്ദേശങ്ങള്‍ക്ക്‌ നന്ദിയും കടപ്പാടും വാക്കുകളി 

ലൊതുങ്ങുന്നതല്ലെങ്കിലും ഓപചാരികമായി രേഖപ്പെടുത്തുന്നു.

2.8.3.1.2.1.4 ഓഈഷധക്കഞ്ഞിയും, ഓഷധച്ചോറും 

2.8.3.1.2.1.5 പാനീയങ്ങള്‍ 

2.8.3.1.3 ക്ഷുദ്രജന്തുക്കളുടെ അക്രമണം ഒഴിവാക്കാന്‍ ചെയ്യുന്നത്‌. 

2.8.3.2 വളര്‍ത്തുജന്തുക്കളുടെ ചികിത്സ 

2.8.3.3 സസ്യവൈദ്യം 

2.8.3.1.3. ചികിത്സാരീതികള്‍ 

2.8.3.1.3.1 രോഗലക്ഷണാസ്പദചികിത്സ 

2.8.3.1.2.3.2 രോഗനിദാനാസ്പദചികിത്സ 

2.8.3.1.3.2.1 വിശ്വാസചികിത്സ 

2.8.3.1.3.2.1.1 മ്ര്തവാദചികിത്സ 

2.8.3.1.3.2.1.1.2 ഹിന്ദുക്കള്‍ 

2.8.3.1.3.2.1.1.2.1 നമ്പൂതിരിമാര്‍ 

2.8.3.1.3.2.1.1.2.1.1 ദേവ്പ്രീതിക്കുവേണ്ടി ചെയ്യുന്ന പൂജകള്‍ 

2.8.3.1.3.2.1.1.2.1.2 രോഗനിവാരണത്തിനായി പ്രത്യേകം ചെയ്യുന്ന മ്ര്രവാദകര്‍മ്മങ്ങള്‍ 

2.8.3.1.3.2.1.1.2.2.2 തീയൻ 

2.8.3.1.3.2.1.1.2.2.1 തലമുറകളായി മാത്രികകര്‍മ്മം ചെയ്യുന്നവര്‍ 

2.8.3.1.3.2.1.1.2.2.2 സമീപകാലത്ത്‌ മ്ര്തവാദം ചെയ്യാന്‍ തുടങ്ങിയവര്‍ 

2.8.3.1.3.2.1.1.2.3 പണിക്കന്മാര്‍ 

2.8.3.1.3.2.11.2.4 മണ്ണാന്മാരും വേലന്മാരും 

2.8.3.1.3.2.1.1.2.5 പുള്ളുവന്‍, കുറവന്‍ 

2.8.3.1.3.2.1.1.2.6 പാണര്‍ 

2.8.3.1.3.2.1.1.2.7 ചെറുമന്‍, കണക്കന്‍



2.8.3.1.3.2.1.1.3 ആദിവാസികള്‍ 

2.8.3.1.3.2.1.1.4 മുസ്ലീങ്ങള്‍ 

2.8.3.1.3.2.1.1.5 ക്രിസ്ത്യാനികള്‍ 

2.8.3.1.3.2.1.2 ആരാധനാലയങ്ങളിലെ വൈദ്യം 

2.8.3.1.3.2.1.2.1 ക്ഷേസ്രവൈദ്യം. 

2.8.3.1.3.2.1.2.2 മാപ്പിളവൈദ്യം. 

2.8.3.1.3.2.1.2.3 ക്രിസ്തീയവൈദ്യം. 

2.8.3.1.3.2.2 ഓഷധചികിത്സ 

3, പ്രതിവിധിചികിത്സയും പ്രതിരോധചികിത്സയും 119 - 193 

3.1. പ്രതിവിധിചികിത്സ 

3,1.1 വിഷചികിത്സ 

3.1.1.1.1 ചേര്‍ 

3.1.1.1.2 നീലക്കൊടുവേലി 

3.1.1.1.3 നായ്ക്കുരണ 

3.1.1.1.4 കൊടിത്തൂവ 

3.1.1.1.2 ജംഗമവിഷചികിത്സ 

3.1.1.1.2.1 പാമ്പിന്‍വിഷചികിത്സ 

3,1.1.1.2.1.1 പാമ്പും വിഷവും 

3,1.1.1.2.1.2 ചികിത്സ 

3,1.1.1.2.1.2.1 മാന്ത്രികചികിത്സ 

3,1.1.1.2.1.2.2 ഓഷധചികിത്സ 

3.1.1.1.2.1.2.2.1 ഒറ്റമൂലിചികിത്സ 

3.1.1.1.2.1.2.2.2 ആദിവാസിചികിത്സ 

3,1.1.1.2.1.2.2.3 കോഴിചികിത്സ 

3.1.1.1.2.1.2.2.4 വിഷക്കല്ലുചികിത്സ 

3.1.1.1.2.1.2.2.5 സാമാന്യവിഷവൈദ്യം 

3,1.1.1.2.1.2.2.1 അസാധ്യമായവ 

3.1.1.1.2.1.2.2.2 സാധ്യലക്ഷണങ്ങള്‍ 

3,1.1.1.2.1.2.2.3 ഓഷധോപയോഗരീതികള്‍ 

3.1.1.1.2.1.2.2.3.1 നസ്യം 

3.1.1.1.2.1.2.2.3.2 അഞ്ജനം 

3.1.1.1.2.1.2.2.3.3 ധാര 

3,1.1.1,2.1.2.2.3.4 പാനം 

3.1.1.1.2.1.2.2.3.5 ലേപനം 

3.1.1.1.2.1.2.2.3.6 രക്തമോക്ഷം



3.1.2 മഞ്ഞപ്പിത്തച്ചികിത്സ 

3.1.3 മനോരോഗചികിത്സ 

3.13.1 ശരീരത്തില്‍ ബാധിക്കുന്ന രോഗങ്ങള്‍ 

മനസ്സിനെ ബാധിക്കുന്നത്‌ 

3.1.3.1.1 സന്നിപാതം 

3.1.3.1.2 അപസ്മാരം 

3,1.3.1.3 കൈവിഷം 

3.1.3.2 മനസ്സിനെ നേരിട്ടു ബാധിക്കുന്ന രോഗങ്ങള്‍ 

3,1.3.2.1 ഉന്മാദം 

3.1.3.2.2 ബാധകള്‍ 

3.1.3.3 ചികിത്സ 

3,1.3.3.1 സന്നിപാതം 

3.1.3.3.2 അപസ്മാരം 

3.1.3.3.3 കൈവിഷം 

3,1.3.3.4 ഉന്മാദം 

3.1.3.3.5 പക്ഷിപീഡ 

3.1.4 മര്‍മ്മചികിത്സ 

3.1.4.1 മര്‍മ്മചികിത്സയുടെ ചരിത്രം 

3.1.4.2 മര്‍മ്മങ്ങള്‍ 

3,1.4.2.1 ശാഖാമര്‍മ്മങ്ങള്‍ 

3.1.4.2.2 കോഷ്ഠമര്‍മ്മങ്ങള്‍ 

3.1.4.2.3 ഉരോമര്‍മ്മങ്ങള്‍ 

3.1.4.2.4 പൃഷ്ഠമര്‍മ്മങ്ങള്‍ 

3.1.4.2.5 ഈര്‍ദ്ധ്വാംഗമര്‍മ്മങ്ങള്‍ 

3.1.4.3 മരുന്നുകള്‍ 

3.1.4.3.1 പാകം ചെയ്യാത്തവ 

3.1.4.3.2 പാകം ചെയ്യുന്നവ 

3.1.4.3.2.1 തൈലങ്ങളും കുഴമ്പുകളും 

3.1.4.3.2.1.1 അശവെണ്ണ 

3.1.4.3.2.1.2 മുട്ടതൈലം 

3,1.4.3.2.1.3 നാല്‍പ്പാമരാദി ഈറെണ്ണ 

3,1.4.3.2.1.4 മര്‍മ്മതൈലം 

3.1.4.3.2.1.5 മുറിവെണ്ണ 

3.1.4.3.2.1.2 ഗുളികകള്‍ 

3.1.4.3.2.1.3 കഷായങ്ങളും അരിഷ്ടങ്ങളും



3.1.4.3.2.1.4 ഭക്ഷണം പോലെ കഴിക്കാവുന്നവ 

3.1.4.3.2.1.5 കെട്ടിനു മരുന്ന്‌ 

3.1.4.4 ചികിത്സ 

3.1.5 കണ്ണുചികിത്സ 

3.1.5.1 കണ്ണുരോഗം ഉണ്ടാകാനുള്ള കാരണങ്ങള്‍ 

3.1.5.2 ചികിത്സ 

3.1.5.2.1 കണ്ണിന്‌ പുറമെനിന്ന്‌ ഉണ്ടാകുന്ന ആഘാതം 

3.1.5.2.2 കണ്ണിലുണ്ടാകുന്ന രോഗങ്ങള്‍ 

3.1.6 പേറെടുപ്പ്‌ 

3.2 പ്രതിരോധചികിത്സകള്‍ 

3.2.1 കര്‍ക്കടകമാസത്തിലെ ചികിത്സകള്‍ 

3.2.1.1 ഭക്ഷണത്തില്‍ വരുത്തുന്ന മാറ്റം 

3.2.1.2 ഓഷ്ധ്പ്രയോഗം 

3.2.1.3 ഉഴിച്ചില്‍ 

3.2.2 ഗര്‍ഭരക്ഷാചികിത്സ 

3.2.3 പ്രസവാനന്തരചികിത്സ 

3.2.3.1 ഭക്ഷണം 

3.2.3.2 കുളി 

3.2.3.3 മരുന്ന്‌ 

3.2.4 മനോരോഗം 

3.2.5 കണ്ണുരോഗം 

4. നാടോടിവൈദ്യം - ഇന്ന്‌ 194 -- 209 

4.1 ഗതാഗതസൌഈകര്യങ്ങള്‍ 

4.2 വീട്ടുപകരണങ്ങള്‍ 

4.3 രാഷ്ര്രീയസാഹചര്യം 

5. ഉപസംഹാരം 210 - 212 

ഗ്രന്ഥസൂചി 213 -- 219 

അനുബന്ധം 220 — 288



അനുബന്ധം 

alhOo 

1 മരുന്നുകളുടെ ശാസ്ര്തരീയനാമങ്ങള്‍ 220 - 229 

2. സാമാന്യചികിത്സാവിധികള്‍ 230 - 245 

3. ഓഷധവര്‍ഗ്ഗുങ്ങള്‍ 246 - 247 

4. പഴയകാല അളവുകളും തൂക്കങ്ങളും 248 - 249 

5. രോഗങ്ങളുടെ പ്രാദേശികനാമങ്ങള്‍ 250 - 251 

6. നാടോടിക്കഥകള്‍ 252 - 255 

7. ചോലനായ്ക്കന്മാര്‍-ഓഷധനാമം, രോഗനാമം, ചികിത്സ 256 - 257 

8. ചികിത്ധസാമ്ന്ത്രങ്ങള്‍ 258 - 263 

9. മാപ്പിളപ്പാട്ടിലെ വൈദ്ൃയപരാമര്‍ശങ്ങള്‍ 264 - 265 

10. ആവേദകസൂചി 266 — 268 

1. സങ്കേതപദസുചി 269 - 271 

12. ചിത്രങ്ങളും ഫോട്ടോകളും 272 - 288



ചിത്രപ്പട്ടിക 

1. പാമ്പിന്റെ വിഷാവയവങ്ങള്‍ 

2. ജന്തുചികിത്സ - ഉപകരണങ്ങള്‍ 

3. കൈകെട്ടുന്ന വിധം 

4. ചികിത്സാ യ്രന്രങ്ങള്‍ 

5. ആദിവാസി ചികിത്സ 

6. മര്‍മ്മചികിത്സ 

7. അങ്ങാടിമരുന്നുകള്‍ 

8. തറിമരുന്നുകള്‍ 

9. മൃഗങ്ങളുടെ കൊമ്പുകള്‍ 

10. അഭാവ്ദ്രവ്യവും മായവും 

1. ഓഈഷധമായുപയോഗിക്കുന്ന കറകള്‍ 

12. വാര്‍ത്തെടുക്കുന്ന ഓഷധക്കൂട്ടുകള്‍ 

13. പത്തപ്പിരിയം കണ്ണുചികിത്സകരുടെ ശസ്ത്രക്രിയ ഉപകരണങ്ങള്‍ 

14. വൈദൃശാല 

15. പ്രസിദ്ധ വൈദ്യന്മാര്‍



ല്്രദവേശകഠ 

സ്വൈരജീവിതത്തിന്‌ തടസ്സമുണ്ടാക്കിയ പ്രകൃതിശക്തികളെ ശാരീരികവും മാന 

സികവുമായ കരുത്തോടെ നേരിട്ട ചരിത്രമാണ്‌ മനുഷ്യനുള്ളത്‌. പരുക്കന്‍ ജീവിത 

യാഥാര്‍ത്ഥ്യങ്ങളെ തരണം ചെയ്യാന്‍ വേണ്ടി അവന്‍ കാലങ്ങളിലൂടെ നീളുന്ന ഗവേഷ 

ണങ്ങളില്‍ ഏര്‍പ്പെട്ടു. കാലാവസ്ഥയുടെ പ്രതികൂലാവസ്ഥയില്‍ നിന്നും രക്ഷനേടാനും 

ഹിംസ്രജന്തുക്കള്‍ ആക്രമണത്തില്‍ നിന്നും മുക്തി നേടാനുമായി അവന്‍ മരത്തണല്‍, 

ഗുഹകള്‍, ഏറുമാടങ്ങള്‍, കല്ലും മരവും ഉപയോഗിച്ച്‌ കെട്ടിയുണ്ടാക്കിയ വീടുകള്‍ എന്നി 

വയെ ഉപയോഗപ്പെടുത്തി. കായികശക്തിയാല്‍ നിയ്യന്തിക്കാന്‍ കഴിയാത്ത പ്രകൃതിശ 

ക്തികളെ ആരാധിക്കുകയും, അനുഷ്ഠാനങ്ങളിലൂടെയും മാന്ത്രികവിധികളിലൂടെയും 

വിധേയമാക്കാന്‍ ശ്രമിച്ച്‌ മാനസികമായി ശക്തി നേടി. മാറിവരുന്ന കാലാവസ്ഥ, അപ 

കടങ്ങള്‍, ജന്തുക്കളുടെ ഉപ്രദവം, തെറ്റായ ഭക്ഷണപദാര്‍ത്ഥങ്ങളുടെ കഴിക്കല്‍ തുടങ്ങി 

യവ വ്യത്യസ്ത രോഗങ്ങള്‍ക്ക്‌ കാരണമായി. രോഗങ്ങളുടെ ദുരിതത്തില്‍ നിന്നും എങ്ങനെ 

മോചനം നേടാമെന്ന്‌ ഓരോ കൂട്ടായ്മയും ചിന്തിച്ചതിന്റെ ഫലമായിരിക്കണം ലോക 

ത്തില്‍ വൃത്യസ്ത വൈദൃസ്രമ്പദായങ്ങള്‍ രൂപപ്പെട്ടത്‌. രോഗശമനം എന്ന ഒരേ ലക്ഷ്യ



ത്തിനുവേണ്ടി രൂപപ്പെട്ട വൈദ്യസ്രമ്പദായങ്ങള്‍ക്കെല്ലാം വൈജാത്യങ്ങളേറെയുണ്ടെ 

ങ്കിലും സാമൃതകളും ഉണ്ട്‌. ചില വൈദ്യസ്രമ്പദായങ്ങള്‍ മറ്റു കൂട്ടായ്മകളില്‍പ്പോലും 

സ്വീകാര്യത നേടുകയും പ്രചരിക്കുകയും ചെയ്തു. ഉദാ: ആയുര്‍വേദം, യുനാനി, 

അക്യുപങ്ചര്‍. ചിലത്‌ നാമാവശേഷമായിപ്പോവുകയോ, ചില പ്രദേശങ്ങളില്‍ മാത്രം 

ഒതുങ്ങുകയോ ചെയ്തു. കൃത്യമായ രേഖപ്പേടുത്തലിനു വിധേയമാകാതെ, ചില പ്രത്യേ 

ക കൂട്ടായ്മകളില്‍ മാത്രം നിലനില്‍ക്കുന്ന വൈദൃസ്രമ്പദായമാണ്‌ നാടോടിവൈദ്യം. 

"ഫോക്‌ എന്ന ഇംഗ്ലീഷ്‌ വാക്കിന്‌, സമാനപദമായി നാടന്‍, നാടോടി, നാട്ടു തുടങ്ങിയ 

പദങ്ങള്‍ പ്രചരിക്കുന്നുണ്ട്‌. 

പാരമ്പര്യ ചികിത്സയുമായി ബന്ധപ്പെട്ടുകൊണ്ടുള്ള കൂട്ടായ്മയുടെ അറിവി 

നെയോ ബോധത്തെയോ ആണ്‌ നാടോടി വൈദ്യം (101്ഗിവെന്ണ൦) എന്ന്‌ വിളിക്കുന്ന 

ത്‌. കൂട്ടായ്മയുടെ ആചാരാനുഷ്ഠാനങ്ങളിലൂടെയോ, നാട്ടുവാങ്മയങ്ങളിലൂടെയോ 

മറ്റേതെങ്കിലും ഫോക്രൂപങ്ങളില്‍ നേരിട്ടോ അല്ലാതെയോ നാടോടിവൈദ്യം കാണാം. 

നാടോടിവൈദ്യത്തിന്റെ അടിസ്ഥാനം വിശ്വാസമാണ്‌. രോഗിക്ക്‌ മന്ത്രത്തിലും മരുന്നിലും 

വൈദ്യനിലും ഉള്ള വിശാസത്തില്‍ നാടോടിവൈദ്യം വേരുപിടിച്ചിരിക്കുന്നു. പ്രതിരോ 

ധചികിത്സ, രോഗചികിത്സ, രോഗകാരണം തേടല്‍ തുടങ്ങിയ വൈവിധ്യങ്ങള്‍ നാടോടി 

വൈദ്ൃത്തിലുണ്ട്‌. 

പഠനമേഖല: 

ഭാരതപ്പുഴയുടെയും എലത്തൂര്‍പ്പുഴയുടെയും ഇടയിലുള്ള മലപ്പുറം, കോഴിക്കോട്‌ 

ജില്ലകളിലെ പ്രദേശങ്ങളാണ്‌ തെരഞ്ഞെടുത്തിരിക്കുന്ന പഠനമേഖല. നാടോടിവൈദ്യ 

ത്തിനാല്‍ സമ്പന്നമായതുകൊണ്ടും വസ്തുതാശേഖരണത്തിനും പഠനത്തിനും സൌക 

ര്യപ്രദമായതിനാലുമാണ്‌ ഈ പ്രദേശത്തെ പഠനമേഖലയില്‍ ഉള്‍പ്പെടുത്താന്‍ പ്രധാനം. 

ഇവിടെ പ്രചരിക്കുന്ന നാടോടി വൈദ്യസ്രമ്പദായം അന്വേഷിക്കുന്നതിനുവേണ്ടി വിശാ 

ലമേഖലയേക്കാള്‍ നല്ലത്‌ ചെറിയ മേഖലയാണ്‌. ഗവേഷണത്തിന്റെ സൂക്ഷ്മത വര്‍ദ്ധി 

ക്കാന്‍ അത്‌ കാരണമാകുന്നു. വ്യത്യസ്ത ജാതിമത വിഭാഗങ്ങളിലെ വൈദ്യകുടുംബ 

ങ്ങളെ നേരിട്ടു ചെന്ന്‌ കൂടിക്കാഴ്ച നടത്താനും ദത്തശേഖരണത്തിനും വിശദീകരിക്കാനും 

ചെറിയ പഠനമേഖലയാണ്‌ അനുയോജ്യം. 

പൂര്‍വ്വ പഠനങ്ങള്‍ 

വളരെ പ്രസക്തിയുള്ള വിഷയമാണ്‌ നാടോടിവൈദ്യം എങ്കിലും വിശകലനാ 

ത്മകമായ പഠനങ്ങള്‍ ഉണ്ടായിട്ടില്ല എന്നു വേണം കരുതാന്‍. 1975 ല്‍ പ്രസിദ്ധപ്പെടു 

ത്തിയ “ഫോക്ലോര്‍ മിഥോളജി ആന്റ്‌ ലെജന്റ്‌” എന്ന മരിയലീച്ചിന്റെ പുസ്തകത്തില്‍ 

നാടോടിവൈദ്യത്തെക്കുറിച്ച്‌ ഒരു ലേഖനമുണ്ട്‌. അതുപോലെ സോണ്‍ൺയോഡര്‍ “ഫോക്മെ 

ഡിസിന്‍' എന്ന പേരില്‍ ഒരു ലേഖനം പ്രസിദ്ധപ്പെടുത്തിയിട്ടുണ്ട്‌. ഇതെല്ലാം ഇംഗ്ലീ 

MIG പ്രസിദ്ധപ്പെടുത്തിയ പുസ്തകങ്ങളും ലേഖനങ്ങളുമാണ്‌. 

മലയാളത്തില്‍ ഉണ്ടായ ശ്രമങ്ങളില്‍ ഏറെയും ഓഷധസസ്യങ്ങളുടെ സസ്യച 

രതമെന്ന രീതിയിലുള്ളതാണ്‌. വിവിധ ആയുര്‍വേദഗ്രന്ഥങ്ങളിലും മാസികകളിലും 

വന്ന ലേഖനങ്ങള്‍ ആയുര്‍വേദ ഓഷധങ്ങളുടെ ഓഷധമൂല്യങ്ങളുടെ വിവരണങ്ങള്‍ക്ക്‌ 

പ്രാധാന്യം കൊടുത്തുകൊണ്ടുള്ളവയാണ്‌. നാട്ടുമരുന്നുകള്‍, 1001 ഒറ്റമൂലികള്‍ തുട 

ങ്ങിയ ജനപ്രിയ പുസ്തകങ്ങളില്‍ വിശദീകരിക്കുന്ന അറിവുകളില്‍ ഭൂരിഭാഗവും 

ആയുര്‍വേദ ഗ്രന്ഥങ്ങളുടെ തനിപ്പകര്‍പ്പാണ്‌. നാടോടിവൈദ്ൃത്തെക്കുറിച്ച്‌ മലയാളത്തില്‍ 

പ്രസ്താവിക്കുന്നത്‌ ഡോ.എം.വി വിഷ്ണുനാരായണന്‍ നമ്പൂതിരിയുടെ “നാടോടിവിജ്ഞാ 

നീയത്തിന്‌ ഒരു മുഖവുര” യും ഫോക്ലോര്‍ നിഘണ്ടു'വുമാണ്‌. ഡോ. രാഘവന്‍ പയു 

നാടിന്റെ ഫോക്ലോര്‍" എന്ന പുസ്തകത്തിലും നാടോടിവൈദ്യത്തെപ്പറ്റി പരാമര്‍ശം 

ഉണ്ട്‌. ഡി.സി. ബുക്സ്‌ പ്രസിദ്ധീകരിച്ച നാട്ടറിവു സ്വീരീസില്‍പ്പെടുന്ന പുസ്തകങ്ങള്‍ 

കേരളത്തിലെ വിവിധ പ്രദേശങ്ങളില്‍ പ്രചരിക്കുന്ന കടലറിവ്‌, കാട്ടറിവ്‌, പാനീയം. കൃഷി, 

പാട്ടുകള്‍, കൈവേല, നാട്ടുവൈദ്യം തുടങ്ങിയവയെ ശേഖരിക്കാന്‍ ശ്രമം നടത്തിയിട്ടു 

ണ്ട്‌. നാട്ടുവൈദ്യം എന്ന പുസ്തകത്തില്‍ വിവിധ മേഖലകളിലെ വൈദ്യത്തെപ്പറ്റി വിശ 

ദീകരിക്കുന്നു. 

മണ്ണാന്‍, മാവിലർ തുടങ്ങിയ ചില പ്രത്യേക സമുദായങ്ങളുടെ ജീവിതരീതി വിശ 

ദീകരിക്കുന്നതിനിടയില്‍, ഒന്നും രണ്ടും പേജുകളില്‍ അവരുടെ ഇടയില്‍ പ്രചരിക്കുന്ന 

വൈദ്യരീതികള്‍ വിശദീകരിക്കാറുണ്ട്‌. ഇത്തരം വിശദീകരണങ്ങള്‍ ഒരിക്കലും പ്രസ്തുത 

കൂട്ടായ്മ നാടോടിവൈദ്യരീതിയിലൂടെ എങ്ങനെയാണ്‌ ആവിഷ്കൃതമാക്കുന്നത്‌ എന്ന 

തിലെത്തില്ല. മലയാളത്തില്‍ കാര്യമായി നടന്ന പഠനം ഇ.ഉണ്ണിക്കൃഷ്ണന്റെ “കേരള 

ത്തിലെ നാട്ടുവൈദ്യത്തിന്റെ പരിസ്ഥിതി നാടോടി വിജ്ഞാനീയം' എന്ന പി.എച്ച്‌.ഡി. 

പ്രബന്ധമാണ്‌. കേരളത്തിന്റെ പരിസ്ഥിതി നാട്ടുവിജ്ഞാനീയത്തിന്റെ (1:00-1011ല09) 

ചുവടുപിടിച്ചാണ്‌ അന്വേഷണം മുന്നോട്ടുപോകുന്നത്‌. ഇതില്‍ കേരളമെന്ന വിശാല 

മേഖലയാണ്‌ പഠനത്തിനുപയോഗിച്ചിട്ടുള്ളത്‌. നാടോടിവൈദ്യത്തിന്റെ പരിസ്ഥിതി 

നാടോടി വിജ്ഞാനീയം വിശദീകരിക്കുന്ന ഈ പഠനം മറ്റു പൂര്‍വ്വപഠനങ്ങളെക്കാള്‍ 

എന്തുകൊണ്ടും ഒരുപടി മുന്നിലാണെന്ന്‌ പറയാതെവയ്യ. 

പഠനലക്ഷ്യം 

അലോപ്പതിയെ പരദേശി എന്നുഗണിച്ച്‌ ആയുര്‍വേദത്തെ നാട്ടുവൈദൃമായാണ്‌ 

ബ്രിട്ടീഷ്‌ സര്‍ക്കാര്‍ രേഖപ്പെടുത്തിയത്‌. തെറ്റായ ഈ രേഖപ്പെടുത്തലിനെ അതേപടി 

പിന്തുടരുകയാണ്‌ ഇന്നും ചെയ്യുന്നത്‌. ജനങ്ങളില്‍ ഭൂരിഭാഗം പേരും ആയുര്‍വേദമാണ്‌ 

നാടോടിവൈദ്യം എന്നു തെറ്റിദ്ധരിച്ചിരിക്കുന്നു. ആയുര്‍വേദത്തിന്‌ നാട്ടറിവിന്റെ പ്രാക്ത 

നത, പാരമ്പര്യം തുടങ്ങിയ സവിശേഷതകളുണ്ട്‌. പക്ഷേ, വ്യക്തമായ രേഖപ്പെടുത്തലു 

കളും അണുകിട വൃതിചലിക്കാത്ത പ്രയോഗരീതികളും ആയുര്‍വേദത്തെ 'ക്ലാസിക്‌' 

ആക്കിത്തീര്‍ക്കുന്നു. അതിനാല്‍ ക്ലാസിക്‌ ആയുര്‍വേദത്തെ ഒരു ഫോക്ലോര്‍ രൂപമായി 

കാണാന്‍ കഴിയില്ല. ആയുര്‍വേദവും നാടോടിവൈദ്ൃവും രണ്ടാണെന്നും, അതില്‍ നാടോ 

ടിവൈദ്യം മാത്രമെ ഫോക്ലോറില്‍ ഉള്‍പ്പെടുത്താന്‍ കഴിയുകയുള്ളൂ എന്ന്‌ വ്യക്തമാ 

ക്കുക ഈ പഠനത്തിന്റെ ലക്ഷ്യമാണ്‌. ആയുര്‍വേദമെന്നപേരില്‍ പ്രചരിക്കുന്ന കൊമ്പ 

ഞ്ചാദി ഗുളിക, നാഡികഷായം, പേറ്റുലേഹ്യം, എന്നിവ നാടോടിവൈദ്യരീതികളില്‍ നിന്നും 

ആയുര്‍വേദം കടംകൊണ്ട ഓഷധക്കൂട്ടുകളാണ്‌. ഇവയെ കേരളീയായുര്‍വേരമെന്ന്‌ 

വിളിക്കാവുന്നതാണ്‌. പ്രസ്തുത മരുന്നുകളെ തിരിച്ചറിയുകയും, നാടോടിവൈദ്ൃത്തിന്റെ 

പ്രസക്തി ബോധ്യപ്പെടുകയും ചെയ്യുന്നു. 

ഒരുഫോക്രൂപം എന്നനിലയില്‍ നാടോടിവൈദ്യത്തിന്‌ വൈവിധ്ൃതകള്‍ ഏറെ 

യുണ്ട്‌. ജനത അറിഞ്ഞും അറിയാതെയും ജീവിതത്തില്‍ ഇത്‌ തുടരുന്നുണ്ട്‌. കറിക 

ളില്‍ മഞ്ഞള്‍, ജീരകം എന്നിവ ചേര്‍ക്കുന്നത്‌ രുചി വര്‍ദ്ധിപ്പിക്കാനാണ്‌. ഇതുവഴി ദഹ 

നശേഷി വര്‍ദ്ധിക്കുകയും, വിഷാംശത്തെ ശമിപ്പിക്കുകയും ചെയ്യും. ഇത്‌ അറിയാതെ 

തുടരുന്ന ചികിത്സാരീതിയാണ്‌. വായൂക്ഷോഭം ഒഴിവാക്കാന്‍ ഭക്ഷണത്തിന്റെ കൂടെ 

വേപ്പിലക്കട്ടി കഴിക്കുന്നത്‌ അറിഞ്ഞുകൊണ്ട്‌ ചെയ്യുന്ന ചികിത്സയാണ്‌. ആയുര്‍വേദ 

ത്തില്‍ ഉപയോഗിക്കുന്ന ഓഷധസസ്യങ്ങള്‍ക്കും ഓഷധക്കൂട്ടുകള്‍ക്കും ഭാഷയില്‍ 

മാനകനാമങ്ങളുണ്ട്‌. എന്നാല്‍ നാടോടിവൈദ്യത്തിലെ ചില ഓഷധസസ്യങ്ങള്‍ക്ക്‌ 

മാനകനാമങ്ങളില്ല. ഓഷധക്കൂട്ടുകളിലെ ചേരുവകള്‍ എങ്ങനെയായിരിക്കണം എന്ന 

കാര്യത്തില്‍ നാടോടിവൈദ്യത്തിന്‌ നിയതനിയമങ്ങളില്ല. ട്രോപ്പിക്കല്‍ അമേരിക്ക 

യില്‍നിന്നും ഇന്ത്യയിലെത്തിയ സസ്യമാണ്‌ കമ്മൃണിസ്റ്റപ്പ (കമ്മ്യൂണിസ്റ്റ്‌ പച്ച). ഇതിന്റെ 

ഇലയുടെ ചാറ്‌ മുറിവ്‌ സുഖപ്പെടുത്താന്‍ വേണ്ടി നാടോടിവൈദ്യം ഉപയോഗപ്പെടുത്താ 

റുണ്ട്‌. എന്നാല്‍ ആയുര്‍വേദ്രഗഗ്രന്ഥങ്ങളില്‍ കമ്മ്യൂണിസ്റ്റപ്പയുടെ ഓഷധമൂല്യം വ്യക്ത 

മാക്കുന്നില്ല. കാരണം വൈദ്യഗ്രന്ഥങ്ങള്‍ എഴുതപ്പെട്ട നാളുകളില്‍ അത്‌ ഇവിടെ പ്രച 

രിച്ചിരുന്നില്ല എന്നുവേണം കരുതാന്‍. പഠനമേഖലയില്‍ പ്രചരിക്കുന്ന ഓഷധസസ്യ 

ങ്ങള്‍, ഓഷധക്കൂട്ടുകള്‍, ഇവകൊണ്ടുള്ള ചികിത്സാരീതികള്‍ എന്നിവ വിശദീകരിക്കു 

ന്നു. വൈവിധ്യതകള്‍ക്ക്‌ കാരണമെന്താണെന്ന്‌ ഫോക്ലേര്‍ സിദ്ധാന്തത്തിന്റെ പിന്‍ബ 

ലത്തില്‍ വ്യാഖ്യാനിക്കുന്നു. 

പുസ്തകവായനയിലൂടെ കരഗതമാക്കാവുന്നതല്ല നാടോടിവൈദ്യം. അത്‌ അനു 

ഭവത്തിലൂടെയും നിരീക്ഷണത്തിലൂടെയും സ്വായത്തമാക്കേണ്ടതും, ചില അറിവുകള്‍ 

നാട്ടുവാങ്മയങ്ങളില്‍ നിന്നും തിരിച്ചറിയേണ്ടവയുമാണ്‌. നാടോടിവൈദ്യത്തെ ഒരു 

ഫോക്ലോര്‍ രൂപം എന്ന നിലയില്‍ തിരിച്ചറിഞ്ഞ്‌, കൂട്ടായ്മയുടെ സ്വത്വനിര്‍മ്മിതിയില്‍ 

അത്‌ വരുത്തുന്ന പങ്കെന്താണെന്ന്‌ വിശദീകരിക്കുകയും ചെയ്യുക ഈ പഠനത്തിന്റെ 

ലക്ഷ്യമാണ്‌. നാടോടിവൈദ്യത്തിന്‌ ഭാതികചികിത്സ (ഓഷധചികിത്സ), ഭാതികേ 

തരചികിത്സ (വിശ്വാസചികിത്സ) എന്നിങ്ങനെ വകഭേദങ്ങളുണ്ട്‌. മറ്റുവൈദ്യ സ്ര്പദായ 

ങ്ങളില്‍നിന്നും വ്യത്യസ്തമായി പഠനമേഖലയില്‍ നിലനില്‍ക്കുന്ന നാടോടിവൈദ്യത്തില്‍ 

ഏതെല്ലാം വിധത്തിലാണ്‌ വിശ്വാസചികിത്സയില്‍പ്പെടുന്ന മാന്ത്രികചികിത്സയുടെയും 

ആരാധനാലയങ്ങളിലെ വൈദ്ൃത്തിന്റെയും സ്ഥാനം, അത്‌ രൂപപ്പെടാന്‍ കാരണമെന്താണ്‌ 

എന്നെല്ലാം അന്വേഷിക്കുന്നുണ്ട്‌. സസൃശാസ്ത്രത്തിന്റെയും രാസതന്മാത്രകളുടെയും 

പക്ഷത്തുനിന്നുകൊണ്ടുള്ള നിരീക്ഷണത്തില്‍നിന്നും വ്ൃത്ൃസ്തമായി ഇവിടെ ഒരു ഓഷ 

ധസസ്ൃത്തിന്‌ നാട്ടറിവിലുള്ള പങ്കെന്താണെന്ന്‌ എന്നതിലേക്ക്‌ അന്വേഷണം വ്യാപരി 

ക്കുന്നു. 

മര്‍മ്മചികിത്സ, വിഷചികിത്സ, മഞ്ഞപ്പിത്തചികിത്സ, പേറെടുപ്പ്‌, മനോരോഗ 

ചികിത്സ തുടങ്ങിയവയില്‍ നാടോടിവൈദ്യത്തിന്‌ പ്രത്യേക വൈദഗ്ദ്യമേഖലകളുണ്ട്‌. 

അതിന്‌ കാരണമെന്താണെന്ന്‌ അന്വേഷിക്കാന്‍ ശ്രമിച്ചിട്ടുണ്ട്‌. പഠനമേഖലയില്‍ മര്‍മ്മ 

ചികിത്സക്ക്‌ പ്രചാരം കുറയാതിരിക്കാനും, പേറെടുപ്പ്‌ ഏറ്റവും (പചാരം കുറഞ്ഞ മേഖ 

ലയാകാനും എന്താണ്‌ കാരണം എന്ന്‌ അന്വേഷിക്കാന്‍ ശ്രമിച്ചിട്ടുണ്ട്‌. സ്വയംചികിത്സ, 

വൈദ്യചികിത്സ, അമ്മുമ്മവൈദ്യം (വീട്ടുചികിത്സ) എന്നിങ്ങനെ തരംതിരിച്ച്‌ വിശദീക 

രിക്കുന്നു. മറ്റു വൈദ്യസ്രമ്പദായങ്ങളില്‍ പ്രചാരം കുറഞ്ഞ സ്വയംചികിത്സ, അമ്മുമ്മ 

വൈദ്യം, കര്‍ക്കടകമാസചികിത്സ, എന്നിവ നാടോടിവൈദ്യത്തില്‍ എങ്ങനെയാണ്‌ 

പ്രാവര്‍ത്തികമാവുന്നത്‌ എന്ന്‌ അന്വേഷക്കുന്നു. കാലാനുസൃതമായി ജീവിതരീതിയിലും, 

ചിന്താഗതിയിലുമുണ്ടായ മാറ്റം നാടോടിവൈദ്ൃത്തിന്റെ പ്രചാരത്തിനെ എങ്ങനെയെ 

ല്യാമാണ്‌ ബാധിച്ചത്‌ എന്നും അതെന്തുകൊണ്ടാണെന്നും അന്വേഷിക്കാനുള്ള ശ്രമം നട 

ത്തിയിട്ടുണ്ട്‌. 

പഠനപദ്ധതി 

ഫോകലോര്‍ പഠനത്തിന്റെ രീതി, ആവേദകരില്‍നിന്നും നേരിട്ട്‌ ദത്തശേഖരണം 

നടത്തുകയും, ലഭൃമായ വിഭവങ്ങള്‍ എങ്ങനെയാണ്‌ ഫോക്ലോറിന്റെ സ്വഭാവം 

പുലര്‍ത്തിന്നത്‌ എന്ന്‌ അന്വേഷിക്കലുമാണ്‌. വൈദ്യസ്ര്പദായങ്ങളുടെ പ്രധാന ഘടക 

ങ്ങളായ വൈദ്യന്‍, രോഗി, ചികിത്സ എന്നീ ത്രയങ്ങളില്‍ ചികിത്സ ഒരു കൂട്ടായ്മയുടെ 

സ്വത്വം വെളിപ്പെടുത്തുന്നത്‌ എങ്ങനെ, എന്നതിലൂന്നികൊണ്ടുള്ള പഠനപദ്ധതിയാണ്‌ 

“നാടോടിവൈദ്യം-ഒരുഫോക്ലോര്‍ പഠനം” എന്ന പ്രബന്ധത്തില്‍ സ്വീകരിച്ചിട്ടുള്ളത്‌. 

ഫോക്ലോര്‍ രീതിയില്‍ നാടോടിവൈദ്യത്തെ പഠനവിഷയമാക്കുന്നതിലൂടെ ആ ജന 

തതിയുടെ മനോമണണ്‍ഡലത്തെ തിരിച്ചറിയുക തന്നെയാണ്‌ ചെയ്യുന്നത്‌. വിശ്വാസങ്ങള്‍ 

ജനങ്ങളുടെ അബോധമനസ്സില്‍ രൂഡ്മമൂലമായിരിക്കുന്നു എന്ന ബോധ്യത്തെയാണ്‌ നാടോ 

ടിവൈദ്യം വിശ്വാസചികിത്സയില്‍ സമര്‍ത്ഥമായി ഉപയോഗപ്പെടുത്തുന്നത്‌. വിശ്വാസ 

ചികിത്സയിലെന്നപോലെ മരുന്നുകളുടെ ചേരുവകളിലും പ്രാദേശികത്തനിമ തെളിഞ്ഞു 

കാണാം. 

ഓഈഷധ്രഗന്ഥങ്ങളിലും വൈദ്യശാലകളിലും മാത്രം ഒതുങ്ങിനില്‍ക്കാത്ത നാടോ 

ടിവൈദൃത്തിന്റെ അനുഭവമണ്ഡലം വീടുകള്‍, നാഗക്കാവുകള്‍, മ്ന്ത്രവാദത്തിന്റെയും 

അനുഷ്ഠാനത്തിന്റെയും മ്രന്തങ്ങള്‍ മുഴങ്ങുന്ന ഇടങ്ങള്‍, മുറ്റം മുതല്‍ ഓഷധസസ്യ 

ങ്ങള്‍ സമുൃദ്ധമായിക്കാണുന്ന വനമേഖല വരെ വ്യാപരിക്കുന്നു. ഇവിടങ്ങളിലെല്ലാം 

നേരിട്ടുചെന്ന്‌ നിരീക്ഷിക്കുകയും, ആവേദകരില്‍ നിന്ന്‌ വിവരങ്ങള്‍ ശേഖരിക്കുകയും, 

സചിത്രം രേഖപ്പെടുത്തുകയും ചെയ്യാന്‍ ശ്രമിച്ചിട്ടുണ്ട്‌. പത്തപ്പിരിയം കണ്ണുചികിത്സ, 

പൂങ്കുടില്‍മനയിലെ മനോരോഗചികിത്സ, മേരിക്കുന്നിലെ വിഷചികിത്സ എന്നിവ സന്ദര്‍ശി 

ച്ചവയില്‍ പ്രധാനപ്പെട്ടവയാണ്‌. നാമാവശേഷമായിക്കൊണ്ടിരിക്കുന്ന വാര്‍ത്തെടുത്ത 

അപൂര്‍വ്വ ഓഷധക്കൂട്ടുകളായ മാത്ര, ഇടിക്കട്ട, വിഷക്കല്ല്‌ എന്നിവയുടെ പ്രയോഗം മന 

സ്സിലാക്കാന്‍ കഴിഞ്ഞു. നാട്ടുവാങ്മയങ്ങളില്‍ ചിതറിക്കിടക്കുന്ന നാട്ടറിവുകളായ വൈദ്യ 

പരാമര്‍ശങ്ങളെ തിരിച്ചറിഞ്ഞ്‌ രേഖപ്പെടുത്തുന്നുണ്ട്‌. മണ്ഡലവൃത്തിയിലൂടെ ശേഖ 

രിച്ച വിഭവങ്ങളെ ഫോക്ലോര്‍ സിദ്ധാന്തങ്ങളുടെ പിന്‍ബലത്തില്‍ വ്യാഖ്യാനിച്ച്‌ വിശ 

ദീകരിക്കാന്‍ ഉദ്യമിച്ചിട്ടുണ്ട്‌. 

പ്രബന്ധ സ്വരൂപം 

“നാടോടിവൈദ്യം - ഒരു ഫോക്ലോര്‍ പഠനം” എന്ന ഈ പ്രബന്ധത്തിന്‌ അഞ്ച്‌ 

അധ്യായങ്ങളാണുള്ളത്‌. ഒന്നാം അധ്യായത്തില്‍ പഠനമേഖലയുടെ പശ്ചാത്തലവിവര 

ണമാണ്‌. തീരനാട്‌, ഇടനാട്‌, മലനാട്‌ എന്നിങ്ങനെ പഠനമേഖയെ തിരിച്ച്‌ അവിടെ വള 

രുന്ന ഓഷധസസ്യങ്ങളെപ്പറ്റി വിവരിക്കുന്നു. പഠനമേഖലയിലെ ഉത്സവാഘോഷ 

ങ്ങളും ആചാരാനുഷ്ഠാനങ്ങളും ചരിത്രവും വൈദ്യപാരമ്പര്യവും വ്യക്തമാക്കിയശേഷം 

ഈ കൂട്ടായ്മയുടെ സമകാലിക സവിശേഷതകളെക്കുറിച്ചുള്ള ലഘുവിവരണം നല്‍കി 

യിരിക്കുന്നു. 

രണ്ടാം അധ്യായത്തില്‍ നാടോടിവൈദ്യം ഏതെല്ലാം വിധത്തിലാണ്‌ വ്യാപരിച്ചി 

ട്ടുള്ളത്‌ എന്ന്‌ വിശദമാക്കുന്നു. ആയുര്‍വേദവും കേരളീയായുര്‍വേദവും നാടോടിവൈ 

ദൃവുമായി എങ്ങനെയാണ്‌ ബന്ധപ്പെട്ടിരിക്കുന്നത്‌ എന്ന്‌ വ്യക്തമാക്കുന്നു. നാടോടിവൈദ 

ൃത്തിന്റെ രീതിഭേദങ്ങളായ സ്വയംചികിത്സ, വൈദ്യചികിത്സ, അമ്മുമ്മവൈദ്യം, ഭാതിക 

ചികിത്സ, ഭാതികേതരചികിത്സ എന്നിവ വര്‍ഗ്ലീകരിച്ച്‌ വിശദമാക്കുന്നു. വ്യത്യസ്ത 

ജാതിമത വിഭാഗങ്ങളില്‍ മാന്ത്രിക്ചികിത്സയുടെയും ഓഷധചികിത്സയുടെയും പ്രചാ 

രത്തിന്‌ കാരണമെന്തെന്ന്‌ അന്വേഷിക്കുന്നു. നാട്ടുവാങ്മയങ്ങളിലെ വൈദ്യപരാമര്‍ശ 

ങ്ങളെ തിരിച്ചറിഞ്ഞ്‌ അവയുടെ പ്രാധാന്യം വ്യക്തമാക്കുന്നു. വളര്‍ത്തുമൃഗങ്ങള്‍ക്കും 

സസ്യങ്ങള്‍ക്കും എന്തെല്ലാം ചികിത്സകളാണ്‌ ചെയ്തിരുന്നത്‌ എന്ന്‌ വിശദീകരിക്കുന്നു 

ണ്ട്‌. 

പഠനമേഖലയില്‍ പ്രത്യേക വൈദഗ്ദ്യ മേഖലകളുള്ള ചികിത്സാവിഭാഗങ്ങളായ 

വിഷചികിത്സ, മഞ്ഞപ്പിത്തച്ചികിത്സ, മനോരോഗചികിത്സ, മര്‍മ്മചികിത്സ, കണ്ണുചികി 

ത്സ, വേറെടുപ്പ്‌, കര്‍ക്കടകമാസചികിത്സ, ഗര്‍ഭരക്ഷ, പ്രസവാനന്തരശുശ്രൂഷ എന്നിവ 

ഓരോന്നിനെയും വര്‍ഗീകരിച്ച്‌ വിശദമാക്കുന്നു. ചികിത്സകളെ പ്രതിവിധിചികിത്സ, 

പ്രതിരോധചികിത്സ എന്നിങ്ങനെ തിരിച്ച്‌ അവ എങ്ങനെ നാടോടിവൈദ്യത്തില്‍ 

പ്രാവര്‍ത്തികമാകുന്നു എന്ന്‌ വിശദമാക്കുന്നുണ്ട്‌. 

പ്രചാരം കുറഞ്ഞുകൊണ്ടിരിക്കുന്ന വൈദ്ൃസ്രമ്പദായമാണ്‌ നാടോടിവൈദ്യം. 

ജീവിതരീതിയിലുണ്ടായ മാറ്റം, മറ്റു വൈദൃസ്രമ്പദായങ്ങളുടെ വ്യാപനം, സാമൂഹിക 

പുരോഗതി തുടങ്ങിയവ എങ്ങനെയാണ്‌ നാടോടിവൈദ്യത്തിനെ ബാധിച്ചത്‌ എന്ന്‌ അന്വേ 

ഷിക്കുന്നു. പഠനമേഖലയുടെ ജൈവികപരിസരത്തില്‍ ഉരുവം കൊള്ളുകയും പ്രചരി 

ക്കുകയും ചെയ്ത നാടോടിവൈദ്യത്തെ നിലനിര്‍ത്തേണ്ടതിന്റെ ആവശ്യകത വ്യക്തമാ 

ക്കുന്നതിനൊപ്പം, അതിനുള്ള ചില നിര്‍ദ്ദേശങ്ങള്‍ വെക്കുകയും ചെയ്യുന്നു. 

ആറാം അധ്യായം പ്രബന്ധത്തിലൂടെ എത്തിച്ചേര്‍ന്ന നിഗമനങ്ങള്‍ അവതരിപ്പി 

ക്കുന്നു. ഓരോ അധ്യായത്തിലും അവതരിപ്പിച്ച ആശയങ്ങളുടെ സംഗ്രഹം അവതരി 

പ്പിക്കുന്നതിനോടൊപ്പം, നാടോടിവൈദ്യത്തിന്റെ ദുരവസ്ഥയെ സൂചിപ്പിക്കുകയും, അതില്‍ 

നിന്നും എങ്ങനെ മോചനം നേടാമെന്ന നിര്‍ദ്ദേശവും വെക്കുന്നു. 

അനുബന്ധത്തില്‍ ഓഷധസസ്യങ്ങളുടെ ശാസ്ത്രീയ നാമങ്ങള്‍, സാമാന്യചി 

കിത്സാവിധികള്‍, ഓഷധവര്‍ഗ്ഗങ്ങള്‍, പഴയകാല അളവുകളും തൂക്കങ്ങളും, നാടോടി 

ക്൭ഥെകള്‍, മന്ത്രങ്ങള്‍, സാങ്കേതിക പദസൂചി, ഗ്രന്ഥസൂചി എന്നിവ നല്‍കിയിട്ടുണ്ട്‌. ഓ 

ഷധസസ്യങ്ങള്‍, പഠനമേഖലയില്‍ മണ്‍മറഞ്ഞവരും, ഇന്നും ജീവിച്ചിരിക്കുന്നവരു 

മായ പ്രസിദ്ധ വൈദ്യന്മാര്‍, വാര്‍ത്തെടുത്ത ഓഷധക്കൂട്ടുകള്‍, ചികിത്സക്കുപയോഗി 

ക്കുന്ന മാന്ത്രികയ്രന്രങ്ങള്‍ തുടങ്ങിയവയുടെ ഫോട്ടോകളും ചിത്രങ്ങളും അനുബന്ധ 

ത്തില്‍ ഉള്‍പ്പെടുത്തിയിട്ടുണ്ട്‌. 

അദ്ധ്യായം ഒന്ന്‌ 

പശ്ചാത്തലവിവരണം 

നാടോടിവൈദ്യത്തെക്കുറിച്ചുളള ഈ പഠനത്തില്‍ തെരഞ്ഞെടുത്തിരിക്കുന്ന 

മേഖല, ഭാരതപ്പുഴയുടെയും എലത്തൂര്‍പുഴയുടെയും ഇടയിലുള്ള മലപ്പുറം, കോഴി 

ക്കോട്‌ ജില്ലകളിലെ പ്രദേശങ്ങളാണ്‌. പഠനമേഖലയെ ഭൂമിശാസ്രധ്രപരമായും 

സാംസ്‌കാരികമായും നിര്‍ണ്ണയിക്കുകയാണ്‌ ആദ്യമായി ചെയ്യുന്നത്‌. പിന്നീട്‌ 

പഠനമേഖലയുടെ, ചരിത്രത്തേയും വൈദ്യപാരമ്പര്യത്തേയും, ഇന്നത്തെ 

ജനജീവിതത്തെയും കുറിച്ച്‌ ലഘുവിവരണം നല്‍കിയിരിക്കുന്നു. 

1.1 ഭൂമിശാസ്ത്രപരമായ നിര്‍ണ്ണയനം 

മലപ്പുറം, കോഴിക്കോട്‌ എന്നീ റവന്യൂ ജില്ലകളില്‍ പരന്നു കിടക്കുന്ന പഠന 

മേഖലയെ ഭൂമിശാസ്ര്തപരമായ നിര്‍ണ്ണയനം നടത്തുന്നതിനുള്ള സൌകര്യാര്‍ത്ഥം രണ്ട്‌ 

മേഖലകളാക്കി തിരിക്കാവുന്നതാണ്‌. (1) മലപ്പുറം ജില്ലയിലുള്‍പ്പെടുന്ന പഠനമേഖലയിലെ 

അതിര്‍ത്തി (2) കോഴിക്കോട്‌ ജില്ലയിലെ എലത്തൂര്‍പുഴ വരെയുള്ള മലപ്പുറം ജില്ലയോട്‌ 

ചേര്‍ന്ന്‌ കിടക്കുന്ന ഭാഗം. 1) 3638 ചതുരശ്ര കിലോമീററര്‍ വിസ്‌തൃതിയില്‍



വ്യാപിച്ചുകിടക്കുന്ന മലപ്പുറം ജില്ലയെ ഏറനാട്‌, പെരിന്തല്‍മണ്ണ, തിരൂര്‍, പൊന്നാനി, 

തിരൂരങ്ങാടി, താനൂര്‍ എന്നീ താലൂക്കുകളായി വിഭജിച്ചിട്ടുണ്ട്‌. മലപ്പുറം ജില്ലയുടെ 

അതിര്‍ത്തി ഇപ്രകാരമാണ്‌. വടക്ക്‌ കോഴിക്കോട്‌ ജില്ല, വടക്കുകിഴക്ക്‌ കോഴിക്കോട്‌ 

ജില്ല, കിഴക്ക്‌ തമിഴ്‌ന്നാടുമായി ചേര്‍ന്നുകിടക്കുന്ന നീലഗിരിക്കുന്നുകള്‍, തെക്ക്‌ കിഴക്ക്‌ 

പാലക്കാട്‌ ജില്ല, തെക്ക്‌ തൃശ്ശൂര്‍ ജില്ല, തെക്ക്‌ പടിഞ്ഞാറ്‌ തൃശ്ശൂര്‍ ജില്ല, പടിഞ്ഞാറ്‌ 

അറബിക്കടല്‍ 

2) കോഴിക്കോട്‌ ജില്ലയിലെ പഠനമേഖലയുടെ അതിര്‍ത്തി - വടക്ക്‌ കോഴിക്കോട്‌ 

ജില്ലയിലെ കണ്ണൂര്‍ ജില്ലയോട്‌ ചേര്‍ന്നു കിടക്കുന്ന ഭാഗങ്ങള്‍, കിഴക്ക്‌വയനാട്‌ ജില്ല, 

തെക്ക്‌ മലപ്പുറം ജില്ല, പടിഞ്ഞാറ്‌ അറബിക്കടല്‍ എന്നിങ്ങനെയാണ്‌. 

മലപ്പുറം ജില്ലയിലെയും കോഴിക്കോട്‌ ജില്ലയിലെയും ഉള്‍പ്പെട്ട മേഖലകളെ മുമ്പ്‌ 

ഭരിച്ചിരുന്നത്‌ വള്ളുവനാട്‌, വെട്ടത്തുനാട്‌, കോഴിക്കോട്‌ സമൂതിരി തുടങ്ങിയ രാജാക്ക 

ന്മാരായിരുന്നു. പലപ്പോഴും കോഴിക്കോട്‌ സാമൂതിരിയുടെ സാമന്തന്മാരായിരുന്നു മറ്റു 

രാജാക്കന്മാര്‍. കടലുണ്ടിപ്പുഴയുടെ തൃശ്ശൂര്‍, പാലക്കാട്‌ ജില്ലകളോട്‌ ചേര്‍ന്നുകിടക്കുന്ന 

ഭാഗം വള്ളുവനാടിന്റെയും, കോഴിക്കോട്‌ ജില്ലയോട്‌ ചേര്‍ന്നുകിടക്കുന്ന ഭാഗം സാമൂ 

തിരിയുടെയും കീഴിലായിരുന്നു. വള്ളുവനാട്‌ രാജാവിന്റെ ആസ്ഥാനം അങ്ങാടിപ്പു 

റവും വെട്ടത്തുനാടിന്റെ ആസ്ഥാനം താനൂരും, സാമൂതിരിയുടെ ആസ്ഥാനം കോഴി 

ക്കോടും ആയിരുന്നു. 

1.2 ഭൂപ്രകൃതി 

പടിഞ്ഞാറന്‍ അതിര്‍ത്തിയായ അറബിക്കടലിന്റെ ഓരം ചേര്‍ന്ന്‌ കിടക്കുന്ന 

തീരനാട്‌ ഏററവും താഴ്ന്ന ഭാഗവും കിഴക്കോട്ട്‌ പോകുന്തോറും സമുദ്രനിരപ്പില്‍ നിന്നും 

ഉയര്‍ന്നുവരുന്ന രീതിയിലാണ്‌ പഠനമേഖലയുടെ കിടപ്പ്‌, അത്‌ കിഴക്കന്‍ അതിര്‍ത്തിയായ 

നീലഗിരിക്കുന്ന്‌ വരെ നീണ്ടുകിടക്കുന്നു. തീരനാട്‌, ഇടനാട്‌, മലനാട്‌ എന്നിങ്ങനെ 

തരംതിരിക്കാവുന്നതാണ്‌. ഇവയിലെല്ലാം ഓഷധസസ്യങ്ങളായ പനിക്കൂര്‍ക്ക, 

ചെമ്പരത്തി, കുറുന്തോട്ടി, തെച്ചി, കൃഷ്ണതുളസി, കുരുമുളക്‌, കീഴാര്‍നെല്ലി, മുറികൂട്ടി 

തുടങ്ങിയ ഓഷധസസ്യങ്ങള്‍ വളരുന്നു. എരുക്ക്‌, കാശാവിന്‍ ഇല, തെച്ചി, ചെമ്പരത്തി 

തുടങ്ങിയ മാന്ത്രിക ക്രിയകള്‍ക്കാവശ്യമായ സസ്യങ്ങളും വളരുന്നു. തെച്ചി, തുളസി, 

ചെമ്പരത്തി തുടങ്ങിയ സസ്യങ്ങള്‍ ഓഈഷയധത്തിനും മാന്ത്രിക്രകിയകള്‍ക്കും 

ഉപയോഗപ്പെടുത്തുന്നുണ്ട്‌. 

പടിഞ്ഞാറന്‍ അതിര്‍ത്തിയായ അറബിക്കടലിനോട്‌ ചേര്‍ന്നുകിടക്കുന്ന 

തീരപ്രദേശം നൂറ്റിപ്പത്ത്‌ കിലോമീററര്‍ വ്യാപിച്ചു കിടക്കുന്നു. ഇവിടെ തെങ്ങ്‌ സുലഭമായി 

വളരുന്നു. ഭാരതപ്പുഴ,തിരൂര്‍പ്പുഴ, പൊന്നാനിപ്പുഴ, പൂരപ്പുഴ, കടലുണ്ടിപ്പുഴ , ചാലിയാര്‍ , 

എലത്തൂര്‍പുഴ തുടങ്ങിയ എല്ലാ നദികളും കിഴക്കുനിന്നും പടിഞ്ഞാറോട്ട്‌ ഒഴുകി 

അറബിക്കടലില്‍ പതിക്കുന്നു. പൊന്നാനി , ബേപ്പൂര്‍ എന്നിവ പ്രധാന തുറമുഖങ്ങളാണ്‌. 

പുഴകളില്‍ നിന്നും സമുദ്രത്തില്‍ നിന്നും ലഭിക്കുന്ന ഞവണിക്കയും ആമയും 

അര്‍ശ്ശൂസിന്‌ പ്രതിവിധിയായി ജനങ്ങള്‍ സ്വമേധയായും വൈദ്യനിര്‍ദ്ദേശത്താലും പാകം 

ചെയ്ത്‌ കഴിക്കുന്നു. കടല്‍നുര (കടല്‍നാക്ക്‌) വൈദ്യന്മാര്‍ രാസ്‌നാദി ചൂര്‍ണ്ണം പാകം 

ചെയ്യുന്നതിന്‌ ഉപയോഗിക്കുന്നുണ്ട്‌. തീരനാട്ടിലെ പ്രധാന തൊഴില്‍ മത്ധ്യബന്ധനമാണ്‌. 

താരതമ്യേന നനവുള്ള പ്രദേശമായ ഇവിടെ അത്തി, ഇത്തി, പനിക്കൂര്‍ക്ക, മുള്ളന്‍ചീര, 

തഴുതാമ തുടങ്ങിയ ഓഷധ സസ്യങ്ങള്‍ വളരുന്നു. 

പഠനമേഖലയിലെ ഭൂരിഭാഗം പ്രദേശങ്ങളും ഇടനാട്ടില്‍ ഉള്‍പ്പെടുന്നു. വയല്‍ 

ഉള്‍പ്പെടുന്നതാണ്‌ സമതലപ്രദേശം, ചെറിയ കുന്നുകളും പാറകളും ഉള്‍പ്പെടുന്ന ഇടനാട്‌ 

കൃഷിക്ക്‌ അനുയോജ്യമാണ്‌. തോടുകളും പുഴകളും മണ്‍സൂണ്‍ കാലത്തെ മഴകളും 

കൃഷിക്ക്‌ അനുയോജ്യമായ ജലവിഭവം ഒരുക്കികൊടുക്കുന്നു. തെങ്ങ്‌, നെല്ല്‌, റബ്ബര്‍ 

എന്നിവയാണ്‌ പ്രധാന കൃഷിയെങ്കിലും കവുങ്ങ്‌,കുരുമുളക്, വെററില, പച്ചക്കറികള്‍ 

തുടങ്ങിയവയും ഇവിടെ കൃഷിചെയ്യുന്നു. നവരനെല്ല,, ഉഴുന്ന്‌, കോവക്ക, എള്ള്‌, മുരിങ്ങ 

തുടങ്ങിയവ ഭക്ഷണത്തോടൊപ്പം ഓഷധവുമാണ്‌. കുററിക്കാടുകളില്‍ തെച്ചി, 

കുറുന്തോട്ടി, തഴുതാമ (തമിഴാമ), കൊടിത്തൂവ, മുടിനീളി (ര്രസാരണി), ഉഴിഞ്ഞ, പുളി 

യാറല്‍, പര്‍പ്പടകം തുടങ്ങിയ ഓഷധസസ്യങ്ങളും വളരുന്നുണ്ട്‌. കൃഷിക്ക്‌ 

അനുയോജ്യമായ പറമ്പുകളിലും വയലുകളിലും മുക്കുററി, തുളസി, കീഴാര്‍നെല്ലി, കയ്യോ 

ന്നി (കഞ്ഞുണ്ണി, തുമ്പ, നന്നാറി, മേന്തോന്നി, മുയല്‍ച്ചെവിയന്‍, തൊട്ടാവാടി തുടങ്ങിയ 

ഓഈഷധസസ്യങ്ങള്‍ വളരുന്നു. വീട്ടുമുററത്തും അടുക്കളത്തോട്ടങ്ങളിലും തുളസി, ബ്രഹ്മി, 

ശവംനാറി, അരൂത, ശതാവരി, ഉങ്ങ്‌, അശോകം, കൂവളം, ഉമ്മം, ഇഞ്ചി, പുളി, മഞ്ഞള്‍, 

ഞാവല്‍, കണിക്കൊന്ന, മുറികൂട്ടി, കരുനെച്ചി, ആടലോടകം, നന്ത്യാര്‍വട്ടം, പിച്ചകം, 

വേപ്പ്‌, കൊന്ന, മുഞ്ഞ തുടങ്ങിയ ഓഈഷധസസ്യങ്ങള്‍ അലങ്കാരത്തിനും 

ഓഈഷധോപയോഗത്തിനും വളര്‍ത്താറുണ്ട്‌. വായൂട്ടുമല, വെള്ളേരി മല, ചെക്കുമല, 

പന്തല്ലൂര്‍മല, ഈരോത്തുമല തുടങ്ങിയ മലകളിലും കുന്നുകളിലും ഓഷധസസ്യങ്ങള്‍ 

വളരുന്നു. 

പഠനമേഖലയുടെ കിഴക്കുഭാഗം നീലഗിരിക്കുന്നുകളോട്‌ ചേര്‍ന്നുകിടക്കുന്ന 

മലനാടാണ്‌. ജനവാസം കുറവാണ്‌ ഇവിടെ. ഭൂരിഭാഗം പ്രദേശങ്ങളും സര്‍ക്കാരിന്റെ 

സംരക്ഷിതവനമാണ്‌. കാടുകളില്‍ പലകപ്പയ്യാന,കൂവളം, താന്നി, നെല്ലി, പൂപ്പാതിരി, വേങ്ങ, 

ചന്ദനം, കരിങ്ങാലി, ആല്‍, ഇലഞ്ഞി, വിഴാല്‍ തുടങ്ങിയ ഓഷധവ്യക്ഷങ്ങള്‍ 

സമൃദ്ധമായി വളരുന്നു. തേന്‍, മെഴുക്‌, അരക്ക്‌, പന്തം, മുളളന്‍പന്നിയുടെ കോല്‍ 

തുടങ്ങിയവ വനവിഭവങ്ങളായ ഓഷധങ്ങളാണ്‌. കാട്ടുനായ്ക്കര്‍, ചോലനായ്ക്കര്‍, 

മലമുത്തര്‍, പണിയര്‍ തുടങ്ങിയ ആദിവാസി വിഭാഗങ്ങള്‍ ഇവിടെ കൂടുതല്‍ 

താമസിക്കുന്നു. ഇവര്‍ക്ക്‌ മററു ജനങ്ങളുമായി സമ്പര്‍ക്കം കുറവാണ്‌. ആദിവാസികള്‍ 

മീന്‍പിടുത്തം, കൃഷി, വനവിഭവശേഖരണം തുടങ്ങിയവ ചെയ്യുന്നു. ഒററമുലികാചികിത്സ, 

മ്ര്ത്രവാദകര്‍മ്മങ്ങള്‍ എന്നിവ രോഗനിവാരണത്തിനായി ചെയ്യുന്നു. തിരുവിതാംകൂറില്‍ 

നിന്ന്‌ കുടിയേറിപ്പാര്‍ത്ത ക്രിസ്ത്യന്‍, പഠനമേഖലയിലെ ഇടനാട്ടില്‍ നിന്നും കുടിയേറിയ 

മുസ്ലീങ്ങള്‍, ഹിന്ദുക്കള്‍ എന്നിവര്‍ ഇവിടെ വസിക്കുന്നു. റബ്ബര്‍, സുഗന്ധ്രദവ്യങ്ങള്‍, 

തെങ്ങ്‌ എന്നിവ മലനാട്ടില്‍ കൃഷി ചെയ്യുന്നു. പ്രധാന ജോലി കൃഷിയാണ്‌. പ്രധാനപ്പെട്ട 

നദികളെല്ലാം ഉദ്ഭവിക്കുന്നത്‌ മലനാട്ടിലെ നീലഗിരി, സഹ്യാദ്രി എന്നീ മലകളില്‍ 

നിന്നുമാണ്‌. 

1.3 ചരിത്രം 

പഠനമേഖലയുടെ ചരിത്രം വ്യവചേഛദിച്ചറിയുവാന്‍ തക്ക ചരിത്രരേഖകള്‍ 

കുറവാണ്‌. ഓരോ സ്ഥലത്തിന്റെയും തനിമയെ വിശദീകരിക്കാന്‍ സ്ഥലപ്പേരുകള്‍ക്ക്‌ 

കഴിയാറുണ്ട്‌. നാടോടിക്കഥകളിലെ ഒരിനമാണ്‌ സ്ഥലനാമപുരാണങ്ങള്‍. സ്ഥലനാമ 

ങ്ങളുടെ ഉല്‍പ്പത്തിയെക്കുറിച്ച്‌ ജനസാമാന്യത്തിന്‌ കഥകള്‍ പറയാനുണ്ടാകും. ഒരാന 

എങ്ങനെയോ കാട്ടില്‍ നിന്നും ഒരു സ്ഥലത്തെത്തി. നാട്ടുകാര്‍ വൈകുന്നേരത്തോടെ 

ആനയെ പുഴക്കരയില്‍ തളച്ചു. രാവിലെച്ചെന്നു നോക്കിയപ്പോള്‍ ആന “അക്കരെ” 

എത്തിയിരിക്കുന്നു. ആനയെ തളച്ച കുറ്റി “ഇപ്പുറവും”. കുറ്റി നിന്ന സ്ഥലം “കുറ്റിപ്പുറ 

"വും, ആന നിന്ന പുഴക്ക്‌ അക്കരെയുള്ള സ്ഥലം “ആനക്കര” എന്നും അറിയപ്പെട്ടു. 

ആവേദകരില്‍ നിന്നും ലഭിച്ച സ്ഥലനാമകഥകളില്‍ മിക്കതിനും ചരിത്രപരമായ പിന്‍ബലം 

ഉണ്ടായിരുന്നില്ല. കോഴിക്കോട്‌” ഫറോക്ക്‌” , കോട്ടക്കല്‍” തുടങ്ങിയ ചില 

സ്ഥലനാമങ്ങള്‍ക്കു പിന്നില്‍ ചരിത്രത്തിന്റെ പിന്‍ബലം കാണാവുന്നതാണ്‌. 

വൃക്ഷങ്ങള്‍, ജലാശയങ്ങള്‍, ചരിത്രസംഭവങ്ങള്‍, (പ്രാകൃതികമായ മറ്റു സവി 

ശേഷതകള്‍, ജാതിപരാമര്‍ശങ്ങള്‍ തുടങ്ങിയവ സ്ഥലനാമങ്ങളില്‍ കാണാം. ആലു 

ങ്ങല്‍, പറങ്കിമൂച്ചിക്കല്‍, ആഞ്ഞിലങ്ങാടി, എരഞ്ഞിക്കോട്‌, കുറ്റിപ്പാല തുടങ്ങിയ സ്ഥല 

പ്പേരുകളില്‍ വൃക്ഷപരാമര്‍ശം ഉണ്ട്‌. അക്കരക്കുളം, ഓമച്ചപ്പുഴ, കുണ്ടുതോട്‌, ഞെട്ടി 

ക്കുളം തുടങ്ങിയവ ജലാശയങ്ങളെ വ്യക്തമാക്കുന്നു. രാജഭരണത്തെ ഓര്‍മ്മിപ്പിക്കുന്ന 

കോട്ടയുമായി ബന്ധപ്പെട്ട്‌ കോട്ട, കോട്ടക്കല്‍, കോട്ടപ്പടി, കോട്ടക്കുന്ന്‌ തുടങ്ങിയ സ്ഥല 

പ്പേരുകള്‍ ചരിത്രപരാമര്‍ശം ഉള്ളവയാണ്‌. ടിപ്പുവിന്റെ പടയാളികള്‍ പാലക്കാട്ടേക്ക്‌ 

യുദ്ധത്തിനു പോകുന്നതിനിടക്ക്‌ വിശ്രമിച്ച സ്ഥലമാണ്‌ പടപ്പറമ്പ്‌. ചില പ്രത്യേക 

ജാതിവിഭാഗങ്ങള്‍ കൂടുതല്‍ താമസിച്ചിരുന്ന തോ അവര്‍ക്ക്‌ എന്തെങ്കിലും പ്രത്യേകത 

14



ഉള്ളതുകൊണ്ടോ ആയിരിക്കണം സ്ഥലപ്പേരുകളില്‍ ജാതിപരാമര്‍ശം കടന്നുകൂടാന്‍ 

കാരണം. ചെട്ടിപ്പടി, നമ്പൂരിപ്പൊട്ടി, വട്ടര്‍കടവ്‌, പാണക്കാട്‌, പണിക്കരപ്പുറായ, തങ്ങള്‍പ 

ടി, ഒസ്സാന്‍കടപ്പുറം തുടങ്ങിയവ ഉദാഹരണങ്ങളാണ്‌. ബുദ്ധമതക്കാരും ജൈനമതക്കാരും 

ഇപ്പോള്‍ താമസമില്ലെങ്കിലും അവരിവിടെ ജീവിച്ചിരുന്നു എന്നതിന്‌ തെളിവാണ്‌ പള്ളി 

പ്പുറം, ച്രമവട്ടം എന്നീ സ്ഥലപ്പേരുകള്‍. ബുദ്ധമത ആരാധനാലയങ്ങളായിരുന്നു 

'പള്ളി'കള്‍. പള്ളികള്‍ നിന്ന സ്ഥലം പള്ളിപ്പുറം എന്നറിയപ്പെട്ടു. ജൈനമത ക്കേന്ദ്രങ്ങ 

ളായിരുന്നു “കോട്ടം”. ചെമ്മരത്തെ കോട്ട “ചെമ്മരംകോട്ട'മെന്നും, അതു ക്രമേണ ച്രമവ 

ട്ടമായും മാറി”. 

13.1 പഴയകാലത്തെ ഭരണവ്യവസ്ഥ 

എ.ഡി. പത്താം നൂററാണ്ടിനുശേഷം പഠനമേഖല ഭരിച്ചിരുന്നത്‌ 

വള്ളുവക്കോനാതിരിയും കോഴിക്കോട്‌ സാമൂതിരിയും വെട്ടത്തുരാജാവും പരപ്പനാട്‌ 

രാജാവും ആയിരുന്നു. ആറങ്ങോട്ടുസ്വരൂപം എന്നറിയപ്പെട്ടിരുന്ന വള്ളുവനാടിന്റെ 

ആസ്ഥാനം വള്ളുവനഗരം(ഇന്നത്തെ അങ്ങാടിപ്പുറം) ആയിരുന്നു. ഇന്നത്തെ പെരി 

ന്തല്‍മണ്ണ, ഒറ്റപ്പാലം താലൂക്കുകളും പൊന്നാനി, തിരൂര്‍, ഏറനാട്‌ എന്നീ താലൂക്കുക 

ളുടെ ചില ഭാഗങ്ങളും ചേര്‍ന്നതായിരുന്നു വള്ളുവനാട്‌. പതിമൂന്നാം ശതകത്തിന്റെ 

ഉത്തരാര്‍ദ്ധത്തില്‍ സാമൂതിരി തിരുനാവായ പിടിച്ചടക്കുന്നതുവരെ വള്ളുവക്കോനാതി 

രിയായിരുന്നു മാമാങ്കത്തിന്റെ അദ്ധ്യക്ഷന്‍. ടിപ്പുവിന്റെ ആക്രമണം ഉണ്ടായിരുന്നപ്പോള്‍ 

വള്ളുവനാട്‌ രാജാവ്‌ തിരുവിതാംകൂറില്‍ അഭയം പ്രാപിച്ചു. നെടിയിരിപ്പു വാണിരുന്ന 

ഏറാടികള്‍ കോഴിക്കോടെത്തി അവിടെ സദ്രമാജ്യം കെട്ടിപ്പടുക്കുകയും, സാമൂതിരി 

എന്ന സ്ഥാനപ്പേര്‍ സ്വീകരിക്കുകയും ചെയ്തു*. സാമൂതിരി അറബികളുമായും ചീന 

ക്കാരുമായും ആദ്യകാലത്തും, പിന്നീട്‌ യൂറോപ്യന്മാരുമായും വ്യാപാരബന്ധത്തിലേര്‍പ്പെ 

ട്ടു. താനൂര്‍, തൃക്കണ്ടിയൂര്‍, ചാലിയം, തൃപ്രങ്ങോട്‌ തുടങ്ങിയ പ്രദേശങ്ങളുടെ ഭരണാ 

ധികാരിയായിരുന്നു വെട്ടത്ത്‌ രാജവംശം (താനൂര്‍ സ്വരൂപം). പന്നിയങ്കര, ബേപ്പൂര്‍, 

ചെറുവണ്ണൂര്‍, തിരൂര്‍ താലൂക്കിന്റെ ചിലഭാഗങ്ങള്‍ എന്നിവ ഭരിച്ചിരുന്നത്‌ പരപ്പനാട രാജ 

വംശമായിരുന്നു. വെട്ടത്തുനാടിനെ സമൂതിരിയും പരപ്പനാടിനെ ടിപ്പുസുല്‍ത്താനും 

കീഴടക്കി. വിവിധ കാലങ്ങളില്‍ സാമൂതിരി വെട്ടത്തുനാടിനെയും വള്ളുവക്കോനാതി 

രിയെയും കീഴടക്കി. ടിപ്പു മലബാറില്‍ നിന്നും പോയതോടെ പരപ്പനാടിന്റെ ഭരണവും 

സാമൂതിരിയുടെ കയ്യിലായി. വിശാലമായ രാജ്യമായിരുന്നതിനാല്‍ നികുതി പിരിക്കാനും 

മററുമുള്ള അധികാരം രാജാവ്‌ ചില സ്ഥലങ്ങളിലെ (ഉദാഹരണം- നിലമ്പൂര്‍, കോട്ടക്കല്‍) 

കോവിലകങ്ങളെ ഏല്‍പ്പിച്ചു. സമൂഹത്തിലെ ഏററവും താഴ്ന്ന വിഭാഗക്കാര്‍ 

ജന്മികളുടെയും നായര്‍ പ്രമാണിമാരുടെയും കര്‍ഷകരായ കുടിയാന്മാരും 

ആദിവാസികളുമായിരുന്നു. സ്വന്തമായി ഭൂമിപോലും ഇല്ലാതിരുന്ന ഇവര്‍ക്ക്‌ സ്വന്തം 

കുടുംബത്തിലെ കല്ല്യാണം, കുടിയിരിക്കല്‍ തുടങ്ങിയ വിശേഷകാര്യം നടത്താന്‍ 

പോലും ജന്മിമാരുടെ സമ്മതം വേണമായിരുന്നു. കുടിയാന്മാര്‍ കഴിഞ്ഞാല്‍ ഇവരുടെ 

മേല്‍ അധികാരമുണ്ടായിരുന്ന ജന്മിമാരും അവരുടെ മേല്‍നോട്ടം വഹിച്ചിരുന്ന അതാത്‌ 

ദേശങ്ങളിലെ കോവിലകങ്ങളും ഏററവും മുകളില്‍ രാജാവും എന്നതായിരുന്നു 

അന്നത്തെ സാമൂഹിക്രകമം. പതിനെട്ടാം നൂറ്റാണ്ടോടെ സാമൂതിരി ബ്രിട്ടീഷുകാര്‍ക്ക്‌ 

കീഴടങ്ങി. ഭരണം മദ്രാസ്‌ പ്രസിഡന്‍സിക്കു കീഴിലായി. മൂന്നിലധികം നൂററാണ്ട്‌ 

നേരിട്ടും അല്ലാതെയും ഭരണം നടത്തിയിരുന്ന (ബ്രിട്ടീഷ്‌ മേല്‍ക്കോയ്‌ മക്ക്‌ 

സാമൂഹിക്ക്രമത്തിലും ജീവിതരീതിയിലും കാതലായ മാററങ്ങള്‍ വരുത്തുവാന്‍ 

കഴിഞ്ഞില്ല. മലബാറില്‍ ബ്രിട്ടീഷ്‌ ഭരണത്തിന്റെ ആസ്ഥാനം കോഴിക്കോട്‌ ആയിരുന്നു. 

സ്വാതന്ത്യലബ്ധിക്കുശേഷം 1957 ജനുവരി ഒന്നിന്‌ കോഴിക്കോട്‌ ജില്ല നിലവില്‍ 

വന്നു. കോഴിക്കോട്‌ ജില്ലയിലെ ഏറനാട്‌, തിരൂര്‍ താലൂക്കുകളുടേയും, പാലക്കാട്‌ 

ജില്ലയിലെ പൊന്നാനി, പെരിന്തല്‍മണ്ണ താലൂുക്കുകളിലെയും പ്രദേശങ്ങള്‍ 

ചേര്‍ത്തുകൊണ്ട്‌ 1969 ജൂണ്‍ 16 ന്‌ മലപ്പുറംജില്ല നിലവില്‍ വന്നു. 

14 ജാതിവ്യവസ്ഥയും മതവിഭാഗങ്ങളും 

സ്വാതന്ത്രത്തിനു മുമ്പ്‌ സമൂഹത്തില്‍ നിലനിന്നിരുന്ന ജാത്യാധിഷ്ഠിതമായ 

വേര്‍തിരിവ്‌ പഠനമേഖലയിലും ശക്തമായിരുന്നു. ജാതിമേല്‍ക്കോയ്മ ആയിരുന്നു 

സമൂഹത്തില്‍ വൃക്തിയുടെ അന്തസ്സിന്റെ അളവുകോല്‍. ജാതിയെ അടിസ്ഥാനമാക്കി 

സവര്‍ണ്ണര്‍, അവര്‍ണ്ണര്‍ എന്നിങ്ങനെ തരംതിരിക്കാവുന്നതാണ്‌. ജാതിവിഭജനം ശക്ത 

മായി നിലനിന്നിരുന്നാലും ഒരു ഗ്രാമത്തില്‍ ഇന്ന സ്ഥലത്ത്‌ ബ്രാഹ്മണന്റെ ഇല്ലം, ഇന്ന 

സ്ഥലത്ത്‌ പറയക്കുടി എന്നിങ്ങനെ വേര്‍തിരിച്ചെടുക്കുക വിഷമമാണ്‌. 

സമുഹത്തില്‍ ഉന്നതമായ സ്ഥാനങ്ങളും അവകാശങ്ങളും ഉള്ളവരായിരുന്നു 

സവര്‍ണ്ണര്‍. അവര്‍ണ്ണരെ തൊടുക, തീണ്ടുക എന്നിവ സവര്‍ണ്ണര്‍ക്ക്‌ നിഷിദ്ധമായിരുന്ന. 

അതിനാല്‍ സവര്‍ണ്ണരുടെ അടുത്തേക്ക്‌ ചെല്ലാന്‍ അവര്‍ണ്ണര്‍ മടിച്ചിരുന്നു. സവര്‍ണ്ണരില്‍ 

തന്നെ മേല്‍ജാതിക്കാര്‍ ഭൂരിഭാഗം ക്ഷേത്രങ്ങളുടെയും ഭൂമികളുടെയും ഉടമകളായിരുന്ന 

പ്രാഹ്മണര്‍ ആയിരുന്നു. ഇവരുടെ കുലത്തൊഴില്‍ ക്ഷേത്രങ്ങളിലെ പൂജാകര്‍മ്മങ്ങള്‍ 

ചെയ്യുകയായിരുന്നു. ബ്രാഹ്മണരില്‍ തന്നെ നമ്പൂതിരി , എമ്പ്രാന്തിരി, ഭട്ടതിരി, ഇളയത്‌ 

തുടങ്ങിയ വിഭാഗങ്ങള്‍ ഉണ്ടായിരുന്നു. (ബാഹ്മണരില്‍ ചില കുടുംബങ്ങള്‍ 

പാരമ്പര്യവൈദ്യന്‍മാരാണ്‌. ബ്രാഹ്മണര്‍ക്ക്‌ തൊട്ടു താഴെയായിരുന്നു വര്‍മ്മ, കുറുപ്പ്‌, 

നായര്‍പണിക്കര്‍ തുടങ്ങിയ ജാതികളുടെ സ്ഥാനം.നാടുവാഴിയാകുവാനും 

രാജാവാകുവാനും അധികാരമുള്ള ക്ഷത്രിയന്‍മാരായിരുന്നു വര്‍മ്മമാര്‍ .ഇവരില്‍ ചിലര്‍ 

ജന്മികളും ക്ഷ്രേതങ്ങളുടെ അധിപന്മാരും ആയിരുന്നു. (ബാഹ്മണന്മാരും വര്‍മ്മമാരും 

തങ്ങളുടെ വിശാലമായ ഭൂസ്വത്ത്‌ നോക്കി നടത്താനും കരം പിരിക്കാനും കുറുപ്പ്‌, 

നായര്‍പണിക്കര്‍ എന്നിവരെയാണ്‌ ഏല്‍പ്പിച്ചിരുന്നത്‌. ഇവര്‍ക്കുതാഴെ ॥അമ്പലവാസികള്‍ 

എന്ന്‌ പൊതുവില്‍ അറിയപ്പെട്ടിരുന്ന നമ്പീശന്‍, ചാക്യാര്‍, അടികള്‍, മാരാര്‍, വാര്യര്‍, 

പൊതുവാള്‍, ഷാരൊടി തുടങ്ങിയ ജാതിക്കാരായിരുന്നു.അമ്പലവാസികള്‍ 

ക്ഷേത്രങ്ങളിലെ ജോലികള്‍ ചെയ്ത്‌ ജീവിക്കുന്നവരായിരുന്നു. ഇവര്‍ ആചാരാനുഷ്ഠാ 

നങ്ങളില്‍ ഒരുമ പുലര്‍ത്തുന്നില്ല. നമ്പുതിരിമാരെപ്പോലെ പൂണൂല്‍ ധരിക്കുന്നവരാണ്‌ 

നമ്പീശന്‍, ചാക്യാര്‍, അടികള്‍ തുടങ്ങിയവര്‍. അമ്പലവാസികളും അടിയന്‍, റാന്‍ 

തുടങ്ങിയ ആചാരവാക്കുകള്‍ പ്രയോഗിക്കാറുണ്ടായിരുന്നു. ക്ഷേത്രങ്ങളിലെ കഴകജോലി 

(പരിചാരകവ്ൃത്തി) കുലത്തൊഴില്‍ ആയിരുന്നവരായിരുന്നു നമ്പീശന്മാര്‍. ക്ഷേത്രത്തില്‍ 

ഉപയോഗിക്കുന്ന പാത്രങ്ങള്‍ കഴുകി വൃത്തിയാക്കുക, വിഗ്രഹത്തിന്‌ ചാര്‍ത്താനുള്ള 

മാലകെട്ടുക, ക്ഷ്രേതങ്ങളില്‍ ദാസ്യവ്യത്തി ചെയ്യുക തുടങ്ങിയവയായിരുന്നു വാര്യന്മാരുടെ 

(വാരസ്യാരുടെ) ജോലി. ചില വാര്യര്‍ കുടുംബങ്ങള്‍ക്ക്‌ ആയുര്‍വേദപാരമ്പര്യം 

ഉണ്ടായിരുന്നു. (ഉദാ: ആര്യവൈദ്യശാല, കോട്ടക്കല്‍). പൊതുവാളും മാരാരും 

ക്ഷേത്രങ്ങളില്‍ ഇടയ്ക്ക കൊട്ടി സോപാനം പാടുന്നവരും ഉത്സവങ്ങളില്‍ ചെണ്ട 

കൊട്ടുന്നവരുമായിരുന്നു. അമ്പലവാസികള്‍ക്ക്‌ തൊട്ടുതാഴെ ആയിരുന്നു നായന്മാരുടെ 

സ്ഥാനം.നമ്പൂതിരിമാരുടെയും വര്‍മ്മമാരുടെയും കണക്കെഴുത്തുകാരും കാര്യസ്ഥന്മാരും 

പടയാളികളുമായിരുന്നു നായന്‍മാര്‍. മേല്‍ജാതിക്കാരായിരുന്ന നമ്പൂതിരിമാര്‍ 

നായര്‍സ്ര്രീകളെ സംബന്ധം ചെയുന്നത്‌ അഭിമാനമായി നായന്‍മാര്‍ കരുതിയിരുന്നു. 

ജാതിമേല്‍ക്കോയ്മയ്ക്ക്‌ കീഴില്‍ പീഡനം അനുഭവിച്ചവരായിരുന്നു അവര്‍ണ്ണര്‍. 

തൊട്ടുകൂടായ്മയും തീണ്ടിക്കൂടായ്മയും നിലനിന്നിരുന്നു. സ്വന്തമായി ഭൂമി 

ഇല്ലാത്തവരായിരുന്നു അവര്‍ണ്ണര്‍. സവര്‍ണ്ണരുടെ മുമ്പില്‍ വെച്ച്‌ അവര്‍ണ്ണരായ 

സ്ര്രീകള്‍ക്ക്‌ മാറുമറക്കാനോ പുരുഷന്മാര്‍ക്ക്‌ തോര്‍ത്തുമുണ്ട്‌ തലയില്‍ കെട്ടാനോ 

അവകാശമുണ്ടായിരുന്നില്ല. ആശാരി, മൂശാരി, തട്ടാന്‍, പെരുങ്കൊല്ലന്‍ എന്നിവര്‍ 

വൃയതൃസ്ത ജാതിക്കാള്‍ ആയിരുന്നെങ്കിലും എല്ലാവരും വിശ്വകര്‍മാവിനെ 

ആരാധിക്കുന്നവരും വിശേഷദിവസങ്ങളില്‍ ഒത്തുകൂടുന്നവരുമായിരുന്നു. ആശാരി 

മരപ്പണി, മൂശാരി ഓട , പിത്തള എന്നിവകൊണ്ട്‌ പാത്രം, വിളക്ക്‌ മററു വീട്ടുപകരണങ്ങള്‍ 

ഉണ്ടാക്കുന്നവരുമായിരുന്നു. തട്ടാന്മാര്‍ സ്വര്‍ണ്ണപ്പണിക്കാരും, പെരുങ്കൊല്ലന്‍ കത്തി, വാള്‍ 

തുടങ്ങിയവ നിര്‍മ്മിക്കുന്നവര്‍ ആയിരുന്നു. കള്ളുചെത്ത്‌, തേങ്ങയിടല്‍, കൃഷിപ്പണി 

തുടങ്ങിയ കുലത്തൊഴില്‍ ചെയ്യുന്നവരായിരുന്നു തീയയന്‍മാര്‍. ശാലിയര്‍ (നൂല്‍ച്ചെട്ടികള്‍?) 

നൂല്‍നുല്‍ക്കുന്നവരും വസ്ധ്രങ്ങള്‍ ഉണ്ടാക്കുന്നവരുമായിരുന്നു. പപ്പടച്ചെട്ടികള്‍ പപ്പടം 

ഉണ്ടാക്കുന്നവരും വളച്ചെട്ടികള്‍ വളകള്‍ വില്‍ക്കുന്നവരുമായിരുന്നു. പണിക്കന്മാര്‍ 

(കണിയാന്‍മാര്‍) രാശി നോക്കുന്നവരുമായിരുന്നു. 

കേരളത്തിന്റെ വനങ്ങളില്‍ അഭയം തേടിയിരിക്കുന്ന ഗിരിവര്‍ഗ്ഗക്കാരുടെയും സമ 

തലങ്ങളില്‍ കഴിയുന്ന ചില പട്ടികജാതിക്കാരുടെയും പൂര്‍വ്വികരായിരുന്നു ഈ ഭൂമി 

യിലെ ആദിമ നിവാസികളെന്ന്‌ പ്രാചീന കേരളത്തിന്റെ വര്‍ഗ്ഗചരിത്രത്തെ കുറിച്ചുള്ള 

പഠനം തെളിയിക്കുന്നു”. അവര്‍ണ്ണരില്‍ താഴ്‌ന്ന ശ്രേണിയില്‍പ്പെട്ടവരായിരുന്നു വേലന്‍, 

മണ്ണാന്‍,കണക്കന്‍, പാണന്‍,ചെറുമന്‍, പറയന്‍ തുടങ്ങിയവര്‍. സവര്‍ണ്ണരോടും 

അവര്‍ണ്ണരിലെ മേല്‍ജാതിക്കാരോടും തൊട്ടുകൂടായ്മയും തീണ്ടിക്കൂടായ്മയും 

ഉള്ളവരായിരുന്നു അവര്‍. വേലന്‍ വിഭാഗത്തിലെ പുരുഷന്മാര്‍ നാട്ടുവൈദ്യന്മാരും 

സ്ര്രീകള്‍ പ്രസവചികിത്സ്‌*. നടത്തുന്നവരുമായിരുന്നു. മണ്ണാന്‍മാരില്‍ പുരുഷന്മാര്‍ 

വീടുനിര്‍മ്മാണം, നാട്ടുവൈദ്യം, തയയുല്‍ജോലി തുടങ്ങിയവയും സ്ധ്രീകള്‍ 

അലക്കുജോലി, ഗര്‍ഭിണികളെയും പ്രസവിച്ച സ്ര്രീകളെയും നവജാതശിശുക്കളേയും 

പരിചരിക്കല്‍ തുടങ്ങിയവ ചെയ്തിരുന്നു. കണക്കന്മാരില്‍ പുരുഷന്മാരും സ്ര്രീകളും 

കൃഷിപ്പണി,തോട്ടം നോക്കൽ തുടങ്ങിയവ ചെയ്യുന്നവരുമായിരുന്നു. പറയന്‍മാര്‍ 

മുളകൊണ്ട്‌ കുട്ട, മുറം തുടങ്ങിയവ ഉണ്ടാക്കുന്നവരും കുശവന്മാര്‍ (കുംഭാരന്മാര്‍) 

മണ്ണുകൊണ്ട്‌ പാഠ്തങ്ങള്‍ ഉണ്ടാക്കുന്നവരും വീടുകളില്‍ കൊണ്ടുപോയി 

വില്‍ക്കുന്നവരുമായിരുന്നു. കണക്കന്‍, പറയന്‍, കുശവന്‍, പാണന്‍, തുടങ്ങിയവരുടെ 

പ്രധാന തൊഴില്‍ കൃഷി ആയിരുന്നു. അവരില്‍ ചിലര്‍ മ്ര്തവാദികളായിരുന്നു. 

സവര്‍ണ്ണരോടും അവര്‍ണ്ണരോടും തൊട്ടുകൂടായ്മയും തീണ്ടിക്കൂടായ്മയും 

പുലര്‍ത്തിയിരുന്നവരായിരുന്നു ആദിവാസികള്‍. ഇവര്‍ കാടുകളിലും കാടുകളോട്‌ 

ചേര്‍ന്നു കിടക്കുന്ന പ്രദേശങ്ങളിലും താമസിക്കുന്നവരുമായിരുന്നു. നായാട്ട്‌, 

മത്ധ്യബന്ധനം എന്നിവ നടത്തിക്കിട്ടുന്ന ഇറച്ചി, മത്സ്യം എന്നിവ വേവിച്ചും ചുട്ടും ഇവര്‍ 

ഭക്ഷിക്കുന്നു. കാട്ടില്‍നിന്നും കിട്ടുന്ന കായ്കള്‍, കിഴങ്ങ്‌, ഇലകള്‍ എന്നിവ പച്ചക്കോ, 

വേവിച്ചോ ഇവര്‍ കഴിക്കുന്നു. വനവിഭവശേഖരണം, നായാട്ട്‌, മീന്‍പിടുത്തം, കൃഷിപ്പണി 

എന്നിവയാണ്‌ മുഖ്യതൊഴില്‍. സമൂഹത്തില്‍ പൊതുവെ സംഭവിക്കുന്ന മാറ്റങ്ങള്‍ വളരെ 

സാവധാനം ഉള്‍ക്കൊള്ളുന്നവരാണ്‌ ആദിവാസികള്‍ (ചിത്രം 5). പണിയര്‍, മലമുത്തര്‍, 

ചോലനായ്ക്കര്‍, അറനാടര്‍, മുതുവാന്‍മാര്‍,കുറുമര്‍,കാടര്‍ തുടങ്ങിയ വിഭാഗത്തില്‍പ്പെട്ട 

ആദിവാസികള്‍ പഠനമേഖലയിലുണ്ട്‌. ദക്ഷിണ്ദ്രാവിഡഭാഷകളോട്‌ സാമ്യമുള്ള 

പ്രത്യേകതരം ഭാഷകളാണ്‌ ഓരോ ആദിവാസി വിഭാഗവും സംസാരിക്കുന്നത്‌ " 

കേരളത്തില്‍ ഇസ്ലാംമതം ക്രിസ്ത്വബ്ധം ഏഴാം നൂറ്റാണ്ടില്‍ പ്രചരിച്ചിട്ടുണ്ട്‌.” 

അവര്‍ണ്ണരുടെ ജീവിതനിലവാരവും കൃഷി, കൂലിപ്പണി, കച്ചവടം, മീന്‍പിടുത്തം തുടങ്ങിയ 

ജോലികളില്‍ ഏര്‍പ്പെട്ടിരുന്നവരുമായിരുന്നു മുസ്ലിങ്ങള്‍. മുസ്ലീം ഭൂരിപക്ഷ പ്രദേശ 

മായ ഇവിടെ സുന്നിവിഭാഗത്തില്‍പെട്ട മുസ്ലീങ്ങള്‍ ലിമാപ്പിളമാര്‍_! എന്ന്‌ അറിയപ്പെടുന്നു. 

അവര്‍ണ്ണരില്‍ നിന്നും വ്യത്യസ്തമായി മുസ്ലീങ്ങള്‍ക്ക്‌ പൊതുനിരത്തില്‍ നടക്കാനും 

മതാനുഷ്ഠാനങ്ങള്‍ നടത്താനും ഇഷ്ടമുള്ള രീതിയില്‍ വസ്ര്തം ധരിക്കാനും അവകാശം 

ഉണ്ടായിരുന്നു. മാപ്പിളമാരില്‍ ജാതിവ്യവസ്ഥ ഇല്ലായിരുന്നെങ്കിലും മുഹമ്മദ്‌നബിയുടെ 

പിന്‍മുറക്കാര്‍ എന്നറിയപ്പെടുന്ന ലിതങ്ങള്‍[! വിഭാഗത്തില്‍പെട്ടവരെ 

ഉയര്‍ന്നവിഭാഗക്കാരായി ബഹുമാനിക്കുകയും ഒസ്സാന്മാരെ* താഴ്ന്ന 

വിഭാഗക്കാരുമായാണ്‌ പരിഗണിച്ചിരുന്നത്‌. തങ്ങള്‍, ഒസ്സാന്‍ വിഭാഗത്തില്‍പ്പെട്ടവരോട്‌ 

മററു മുസ്ലീങ്ങള്‍ വിവാഹബന്ധത്തില്‍ ഏര്‍പ്പെട്ടിരുന്നില്ല. 

തിരുവിതാംകൂറില്‍ നിന്നും കുടിയേറിപ്പാര്‍ത്തവരാണ്‌ ക്രിസ്ത്യാനികള്‍. 

റോമാകത്തോലിക്കര്‍, മാര്‍ത്തോമ, സീറോമലബാര്‍, പെന്തക്കോസ്ത്‌ തുടങ്ങിയ 

വിഭാഗങ്ങളാണ്‌ കുടിയേററ ക്രിസ്ത്യാനികളില്‍ അധികവും. അവര്‍ പന്തല്ലൂര്‍, ഈരകം, 

നിലമ്പൂര്‍ തുടങ്ങിയ മലഞ്ചെരിവുകളില്‍ വീടുണ്ടാക്കി കൂട്ടമായി താമസിക്കുകയും റബ്ബര്‍, 

തെങ്ങ്‌, സുഗസ്ധരദവ്യങ്ങള്‍ തുടങ്ങിയവ കൃഷി ചെയ്ത്‌ ജീവിക്കുകയും ചെയ്യുന്നു. 

ക്രിസ്ത്യാനികള്‍ക്ക്‌ സമൂഹത്തില്‍ മുസ്ലീങ്ങളുടെ അതേ ജീവിതനിലവാരമാണ്‌ 

ഉണ്ടായിരുന്നത്‌. 

ജാതിവ്യവസ്ഥ ശക്തമായിരുന്ന കാലത്ത്‌ തൊട്ടുകൂടായ്മ, തീണ്ടിക്കൂടായ്മ 

തുടങ്ങിയ ആചാരങ്ങള്‍ സര്‍വ്വസാധാരണമായിരുന്നു. കീഴ്ജാതിക്കാരുടെ വീടുകള്‍ക്ക്‌ 

ചാള, മാടം, കുടി (മുസ്ലീങ്ങളും കുടി എന്നാണ്‌ പറഞ്ഞിരുന്നത്‌) എന്നും 

മേല്‍ജാതിക്കാരായ നമ്പൂതിരിമാരുടേതിന്‌ ഇല്ലം, മന എന്നും വാര്യന്മാരുടെ വീടിന്‌ 

വാരിയം, നമ്പീശന്മാരുടേതിന്‌ പുഷ്പകം എന്നുമാണ്‌ വിളിച്ചിരുന്നത്‌. [1അടിയങ്ങള്‍ എന്ന്‌ 

തന്നെപ്പററിയും തമ്പുരാക്കന്മാര്‍ ॥] എന്ന്‌ മേല്‍ജാതിക്കാരെപ്പററിയും താഴ്‌ന്ന ജാതിക്കാര്‍ 

വിശേഷിപ്പിച്ചിരുന്നു. മേല്‍ജാതിയില്‍പ്പെട്ടവര്‍ എന്തെങ്കിലും പറയുമ്പോള്‍ അത്‌ താന്‍ 

കേട്ടു, അക്കാര്യം താന്‍ ചെയ്തോളാം എന്ന അര്‍ത്ഥത്തില്‍ അടിയന്‍, റാന്‍ തുടങ്ങിയ 

ആചാരവാക്കുകള്‍ പ്രയോഗിച്ചിരുന്നു. പേരിലും സംസാരരീതിയിലും മേല്‍-കീഴ്‌ 

ജാതിക്കാര്‍ തമ്മില്‍ വൃത്യസ്തത പുലര്‍ത്തിയിരുന്നു. ഇത്തരത്തിലുളള രീതി 

തെററിക്കുന്നവരെ സമുഹത്തില്‍ നിന്നും പുറം തള്ളുകയോ ശിക്ഷിക്കുകയോ 

ചെയ്യുമായിരുന്നു. ഓണത്തിന്‌ ജന്മിക്ക്‌ കാഴ്ച്ദദവ്യത്തിനായി വാഴയ്ക്ക, മത്തന്‍, 

കുമ്പളങ്ങ തുടങ്ങിയവ അടിയന്മാര്‍ കൊടുത്തിരുന്നു. ജന്മി കോടിമുണ്ട്‌, അരി 

തുടങ്ങിയവ പാരിതോഷികമായി കുടിയാന്‍മാര്‍ക്ക്‌ കൊടുത്തിരുന്നു. 

മേല്‍ജാതിക്കാര്‍ രോഗം ബാധിച്ചാല്‍ നമ്പൂതിരി, മൂസ്സത്‌ തുടങ്ങിയ ആയൂര്‍വ്വേദ 

വൈദ്യന്മാരുടെ അടുത്തും, കീഴ്ജാതിക്കാര്‍ മണ്ണാന്‍, വേലന്‍, തങ്ങള്‍ തുടങ്ങിയവരുടെ 

അടുത്തുമാണ്‌ പോയിരുന്നത്‌. മുസ്ലീങ്ങളും ക്രിസ്ത്യാനികളും മണ്ണാന്‍, വേലന്‍,തങ്ങള്‍ 

തുടങ്ങിയ നാട്ടുവൈദ്യന്മാരുടെ അടുത്തും തങ്ങന്മാരുടെ അടുത്തുമാണ്‌ പോയിരുന്നത്‌. 

ജാതിവ്യവസ്ഥയുടെ നൂലാമാലയില്‍ നിന്നും രക്ഷ നേടാന്‍ 

കീഴ്ജാതിയില്‍പ്പെട്ടവരില്‍ ചിലര്‍ മുസ്ലീം, (്രിസ്തൃന്‍ മതങ്ങളില്‍ ചേരുകയുണ്ടായി. 

എന്നാൽ തങ്ങളുടെ മതത്തില്‍ പുതുതായി ചേര്‍ന്നവരെ മുസ്ലീങ്ങള്‍ ॥1”മാര്‍ക്കത്തിഅല്‍ 

കൂടിയവര്‍" എന്നും ക്രിസ്ത്യാനികള്‍ ദളിത്‌ ക്രൈസ്തവര്‍" എന്നും വിളിച്ച്‌ മാററി 

നിര്‍ത്തുകയാണുണ്ടായത്‌. വിവാഹബന്ധങ്ങളിലും പൊതുചടങ്ങുകളിലും ഇവരെ 

രണ്ടാംകിടക്കാരായി പരിഗണിക്കുകയും അലിഖിതവിലക്കുകള്‍ ഏര്‍പ്പെടുത്തുകയും 

ചെയ്തിരുന്നു. 

1.5 കലാസാംസ്‌കാരിക രംഗം 

ക്ലാസ്സിക്കും നാടോടിയുമായ വിവിധ കലാരൂപങ്ങള്‍ നിറഞ്ഞ നാടായിരുന്നു 

പഠനമേഖല. ക്ഷേത്രങ്ങള്‍ ആരാധാനാലയങ്ങള്‍ക്കൊപ്പം കലാസാംസ്‌കാരിക കേന്ദ്രങ്ങള്‍ 

കൂടി ആയിരുന്നു. ക്ഷേത്രത്തില്‍ കഥകളി, കൂത്ത്‌, മോഹിനിയാട്ടം, ചെണ്ടമേളം തുടങ്ങിയ 

കലാരൂപങ്ങള്‍ ഉത്സവസമയത്തും അല്ലാതെയും നടത്തിയിരുന്നു. 

ക്ഷ്രേത്രപവേശനത്തിനും ആരാധന നടത്തുന്നതിനും മേല്‍ജാതിക്കാര്‍ക്ക്‌ മാത്രമാണ്‌ 

അനുവാദമുണ്ടായിരുന്നത്‌. എന്നതിനാല്‍ ക്ഷേ്രകലകളില്‍ മേല്‍ജാതിക്കാര്‍ മാത്രമാണ്‌ 

ഉണ്ടായിരുന്നത്‌. ആസ്വാദകരും മേല്‍ജാതിക്കാര്‍ മാത്രമായിരുന്നു. 

കീഴ്ജാതിക്കാര്‍ക്ക്‌ അവരുടേതായ കലാരൂപങ്ങള്‍ ഉണ്ടായിരുന്നു. തങ്ങളുടെ 

കാരണവന്മാരേയും ദേവന്മാരേയും സ്തുതിക്കുന്ന വിവിധ തരം തോററങ്ങള്‍'* മിക്ക 

അവര്‍ണ്ണരിലും ഉണ്ടായിരുന്നു. ആശാരി, തട്ടാന്‍ തുടങ്ങിയവര്‍ പരിചമുട്ടുകളി, 

ഐവര്‍കളി, ചരടുകെട്ടികളി തുടങ്ങിയവ നടത്തിയിരുന്നു. മണ്ണാന്മാര്‍ വെള്ളാട്ട്‌, തിറ, 

പുതംകെട്ടല്‍, ഭഗവതിയാട്ട്‌ എന്നിവയും പറയന്മാര്‍ കാളവരവ്‌, കുതിരവരവ്‌ തുടങ്ങിയ 

അനുഷ്ഠാനപരമായ കലാരൂപങ്ങള്‍ ആഘോഷങ്ങളുടെ സമയത്തും മററും 

നടത്തിയിരുന്നു. ജന്മികളുടെ അടിമകളായിരുന്ന ഇവര്‍ക്ക്‌ കലാപ്രകടനത്തിനായി 

അധികം സമയം നീക്കിവെക്കാന്‍ ഇല്ലായിരുന്നു. അതിനാല്‍ കാഠിന്യമേറിയ ജോലിക്ക്‌ 

ആയാസം വരുത്താനായി തങ്ങളുടെ സ്വപ്നങ്ങളും ജീവിതങ്ങളും ആവിഷ്ക്കരിക്കുന്ന 

രീതിയില്‍ ഇവര്‍ കലാപ്രകടനത്തില്‍ ഏര്‍പ്പെട്ടു. ഞാററുപാട്ട്‌, ചെറുമന്‍കളിപ്പാട്ട്‌, 

ചവിട്ടുകളി തുടങ്ങിയവ ഈ വിഭാഗത്തില്‍പ്പെടുന്നു. 

ആദിവാസികള്‍ കൊയ്ത്ത്‌, വിവാഹം തുടങ്ങിയ വിശേഷദിവസങ്ങളില്‍ 

വട്ടക്കളി,കുഴലൂത്ത്‌ തുടങ്ങിയ കലാപ്രകടനങ്ങള്‍ നടത്തിയിരുന്നു. മാപ്പിളമാരുടെ 

കലാപ്രകടനങ്ങളായിരുന്നു ഒപ്പന, മാപ്പിളപ്പാട്ട്‌, ദഫ്മുട്ട്‌, കോല്‍ക്കളി (കോല്‍ക്കളി 

ആശാരി, തീയന്‍ തുടങ്ങിയവരും കളിച്ചിരുന്നു) തുടങ്ങിയവ. നായര്‍ തറവാടുകളിലെ 

സ്ര്രീകള്‍ ധനുമാസത്തിലെ തിരുവാതിരദിവസം തറവാട്ടുകുളം, പുഴ എന്നിവയില്‍ 

കുളിച്ചതിനുശേഷം തിരുവാതിരക്കളി, കുമ്മിയടി എന്നിവ കളിച്ചിരുന്നു. 

1.6 ഉത്സവങ്ങളും ആഘോഷങ്ങളും 

പ്ര്രണ്ടു വര്‍ഷം കൂടുമ്പോള്‍ നടത്തിയിരുന്ന ആഘോഷമായിരുന്നു മാമാങ്കം. 

മൈസൂര്‍ രാജാക്കന്മാരുടെ ആക്രമണത്തോടെയാണ്‌ മാമാങ്കത്തിന്‌ തിരശ്ശീല വീണത്‌. 

അമ്പലങ്ങളില്‍ കലങ്കരി, താലപ്പൊലി, ഭഗവതിയാട്ട്‌, വേല, കളംപാട്ട്‌ തുടങ്ങിയവ നട 

ത്തിയുരുന്നു. മുസ്ലീങ്ങളുടെ പള്ളികളിലും ഹിന്ദുക്കളുടെ ക്ഷേത്രങ്ങളിലും നിരവധി 

ഉത്സവങ്ങള്‍ ഉണ്ടായിരുന്നു. ഇരുപത്തിയഞ്ച്‌ വര്‍ഷങ്ങള്‍ക്കുമുമ്പ്‌ മലപ്പുറം, കൂട്ടായി, 

പൂക്കോട്ടൂര്‍ പള്ളികളില്‍ നേര്‍ച്ച നടത്തിയിരുന്നു. ചില സാങ്കേതിക കാരണങ്ങള്‍ 

നേര്‍ച്ചകള്‍ക്ക്‌ വിരാമമിട്ടു. കൊണ്ടോട്ടിനേര്‍ച്ച, തിരൂര്‍ ബി.പി. അങ്ങാടി നേര്‍ച്ച തുടങ്ങി 

യവ ഇന്നും നടത്തുന്നുണ്ട്‌. അങ്ങാടിപ്പുറത്തെ തിരുമാന്ധാംകുന്ന്‌ പൂരം, തലപ്പാറയിലെ 

കളിയാട്ടംകാവുവേല, കൊണ്ടോട്ടി നേര്‍ച്ച, കോഴിക്കോട്‌ തളിക്ഷ്രേതത്തിലെ 

രേവതിപട്ടത്താനം തുടങ്ങിയവ പ്രധാന ഉത്സവങ്ങളാണ്‌. ചുങ്കത്തറ, നിലമ്പൂര്‍,പന്തലൂര്‍ 

തുടങ്ങിയ കൃസ്ത്യന്‍ പള്ളികളില്‍ നടത്തുന്ന പള്ളിപ്പെരുന്നാള്‍ പ്രസിദ്ധമാണ്‌. 

കേരളത്തിലെ മററു സ്ഥലങ്ങളെപ്പോലെതന്നെ ജനങ്ങള്‍ ഓണം, വിഷു, 

തിരുവാതിര, റംസാന്‍, ക്രിസ്തുമസ്‌ തുടങ്ങിയവ ആഘോഷിക്കുന്നു. 

ആഘോഷങ്ങളോടനുബന്ധിച്ചും അല്ലാതെയും മത്സരങ്ങള്‍ സംഘടിപ്പിക്കാറുണ്ട്‌. ബീയം 

കായലിലെ വള്ളംകളി, കാളപൂട്ട്‌ മത്സരം, ഫുട്‌ബോള്‍ മത്സരങ്ങള്‍ എന്നിവ പ്രധാന 

23



വിനോദങ്ങളില്‍പ്പെടുന്നു. തിരൂര്‍ വിഷുപ്പാടം, എടപ്പാള്‍ പൂരവാണിഭം തുടങ്ങിയവ പ്രധാന 

ഉത്സവച്ചന്തകളില്‍പ്പെടുന്നു. 

1.7 വൈദ്യപാരമ്പര്യം 

കേരളത്തിലെ മററു സ്ഥലങ്ങളെപ്പോലെ പഠനമേഖലയിലെ ജനങ്ങളും 

അലോപ്പതി തന്നെയാണ്‌ മുഖ്യ ചികിത്സാരീതിയായി കണക്കാക്കുന്നത്‌. കോഴിക്കോട്‌ 

മെഡിക്കല്‍ കോളേജ്‌, മലപ്പുറം ജില്ലാ ആശുപ്രതി, ബ്ലോക്ക്‌ ആശുപ്രതികള്‍, 

ഡിസ്പന്‍സറികള്‍, ഹെല്‍ത്ത്‌ സെന്ററുകള്‍ തുടങ്ങിയവയാണ്‌ സര്‍ക്കാര്‍ നടത്തുന്ന 

അലോപ്പതി ചികിത്സാകേന്ദ്രങ്ങള്‍. ഇവക്കുപുറമെ ചെറുതും വലുതുമായ നിരവധി 

സ്വകാര്യ ആശുപ്രതികളും എല്ലാ ആധുനിക ചികിത്സധാസാകര്യത്തോടെയും 

പ്രവര്‍ത്തിക്കുന്നുണ്ട്‌. ഡോക്ടര്‍മാര്‍ സ്വന്തം വീട്ടിലോ മുറികള്‍ വാടകക്കെടുത്തോ 

സ്വകാര്യ പ്രാക്ടീസ്‌ നടത്തുന്നു. 

ചിലര്‍ പാരമ്പര്യമായും സ്വയം പഠിച്ചും ബി.എച്ച്‌. എം.എസ്‌ ഡിഗ്രി എടുത്തും 

ഹോമിയോചികിത്സ നടത്തുന്നുണ്ട്‌. ഹോമിയോ ആശുപ്രതികളുടെയും 

ഡിസ്പന്‍സറികളുടെയും നില ശോചനീയമാണ്‌. അറേബ്യന്‍ ചികിത്സാരീതിയായ 

യുനാനിചികിത്സയും ചിലര്‍ പാരമ്പര്യമായി ചെയ്യുന്നുണ്ട്‌. പഠനമേഖലയുടെ 

ആയൂര്‍വേദപാരമ്പര്യം ലോകത്തോളം കേള്‍വികേട്ടതാണ്‌. 1902 ല്‍ വൈദ്യരത്നം 

പി.എസ്‌. വാരിയര്‍ എളിയ രീതിയില്‍ തുടങ്ങിയ കോട്ടക്കല്‍ ആര്യവൈദ്യശാല ഇന്ന്‌ 

സ്വദേശത്തും വിദേശത്തുമായി നിരവധി ഏജന്‍സികളും ആശുപ്ര്തികളുമുള്ള ഒന്നായി 

പരിണമിച്ചിരിക്കുന്നു. മലയാളത്തിലെ ആദ്യത്തെ ആയുര്‍വേദ ആഴ്ചപ്പതിപ്പായ “wo! 

ന്തരി'യും, അഷ്ടാംഗശരീരം' എന്ന ആയുര്‍വേദഗ്രന്ഥവും പി.എസ്‌.വാര്യരുടെ 

സംഭാവനയാണ്‌. അഷ്ടവൈദ്യ കുടുംബത്തില്‍പ്പെട്ട പുലാമന്തോള്‍ മൂസതുമാര്‍ ഇന്നും 

പ്രസിദ്ധിയുളള ആയുര്‍ വേദവൈദ്യന്മാരാണ്‌. അതുപോലെതന്നെ ചങ്ങരംകുളത്ത്‌ 

മമ്മുഗുരിക്കള്‍ ആരംഭിച്ച ചങ്ങമ്പിള്ളി ആയുര്‍ വേദശാലയും പ്രസിദ്ധമാണ്‌. മററ്‌ 

അഷ്ടവൈദ്യകുടുംബങ്ങളും പഠനമേഖലയിലെ തെക്കന്‍ അതിർത്തിയുടെ 

സമീപസ്ഥലത്താണ്‌ താമസിക്കുന്നത്‌ എന്നതിനാല്‍ അതിന്റെ ഗുണങ്ങളും 

പഠനമേഖലക്ക്‌ ഉണ്ട്‌. 

നാടോടിവൈദ്യവും ആയുര്‍വേദവും എവിടെയാണ്‌ വേര്‍പിരിയുന്നതെന്നോ കൂടി 

ച്ചേരുന്നതെന്നോ മനസ്സിലാകാത്ത വിധത്തില്‍ പ്രചരിക്കുന്നു. ഇത്‌ പഠനമേഖലയില്‍ 

മണ്ണാന്‍, മലയന്‍, തീയൻ, വേലന്‍, തങ്ങള്‍ തുടങ്ങിയവര്‍ നടത്തുന്നു. ഇവരില്‍ ചിലര്‍ 

വൈദ്യശാലകള്‍ നടത്തുകയും രോഗികളുടെ വീട്ടില്‍ പോയി ചികിത്സിക്കുകയും 

ചെയ്യുന്നു. രോഗികള്‍ വൈദ്യന്റെ വീട്ടില്‍ ചെന്ന്‌ ചികിത്സക്കുള്ള മാര്‍ഗ്ഗനിര്‍ദ്ദേശം 

നേടുന്നതും സാധാരണമാണ്‌. കൈകാലുകള്‍ ,ശരീരഭാഗങ്ങള്‍ എന്നിവയിലുണ്ടാകുന്ന 

ഉളുക്ക്‌ (൭൧03൫), ചതവ്‌ (0ാ0ധിടട), സ്ഥാന്രഭംശം, പൊട്ടല്‍ തുടങ്ങിയവക്ക്‌ 

ചികിത്സിക്കുന്നതിന്‌ ॥മര്‍മ്മചികിത്ധി എന്നറിയപ്പെടുന്നു. പഠനമേഖലയില്‍ 

മര്‍മ്മചികിത്സ നടത്തുന്ന മുസ്ലീങ്ങള്‍ അറിയപ്പെടുന്നത്‌ കുരിക്കള്‍" എന്നാണ്‌. 

ഹിന്ദുക്കളില്‍ തിയ്യന്മാരും മര്‍മ്മചികിത്സ നടത്തുന്നുണ്ട്‌. കര്‍ക്കടമാസത്തിലെ 

സുഖചികിത്സക്കും മര്‍മ്മചികിത്സകരുടെ സഹായം ജനങ്ങള്‍ തേടാറുണ്ട്‌. 

ഭാതികേതരചികിത്സാരീതി (ഥീല് physical 0009), പ്രസവചികിത്സ, ജന്തുക്കളുടെ 

ചികിത്സ എന്നിവയും പഠനമേഖലയില്‍ നിലനില്‍ക്കുന്നു. 

(്രകൃതിചികിത്സ, യോഗചികിത്സ, പ്രാണിക്‌ ഹീലിങ്ങ്‌, റെക്കിചികിത്സ, 

കാന്തചികിത്സ തുടങ്ങിയവ ഇരുപത്‌ വര്‍ഷത്തിനിടക്ക്‌ പഠനമേഖലയില്‍ പുതുതായി 

കണ്ടുവരുന്ന ചികിത്സാരീതികളാണ്‌. മററു വൈദ്യരീതികളുമായി താരതമ്യം 

ചെയ്യുമ്പോള്‍ ഇവക്ക്‌ ജനങ്ങളുടെയിടയില്‍ പ്രചാരം കുറവാണ്‌. 

18 പഠനമേഖല-- ഇന്ന്‌ 

സ്വാത്ര്ത്രയത്തിന്‌ മുമ്പുണ്ടായിരുന്ന അവസ്ഥയില്‍നിന്നും ഒരുപാട്‌ മാററങ്ങള്‍ക്ക്‌ 

പഠനമേഖല വിധേയമായിട്ടുണ്ട്‌. കഴിഞ്ഞ നാല്‍പ്പത്‌ വര്‍ഷങ്ങളിലുണ്ടായ 

വാര്‍ത്താമാധ്യമങ്ങളുടെ അതിപ്രസരം, അത്രയും വര്‍ഷംകൊണ്ടുതന്നെ ഗള്‍ഫ്‌ 

രാജ്യങ്ങളില്‍ തൊഴിലെടുക്കുന്നവരുടെ വ്യാപനം വഴിയുണ്ടായ സാമ്പത്തിക പുരോഗതി 

ജീവിതരീതിയിലൂുണ്ടായ മാററത്തിനും നവീനാശയങ്ങള്‍ ജനങ്ങള്‍ 

ഉള്‍ക്കൊളളുന്നതിനും കാരണമായി. കേരളത്തില്‍ ഒരു സംവൃത ഗ്രാമസമൂഹം സാധ്യ 

മല്ല.ഒരു ചില്ല്‌ അല്ലെങ്കില്‍ ജനലിന്റെയോ വാതിലിന്റെയോ ഒരു പാളി എപ്പോഴും തുറന്നി 

ടിട്ടുള്ള ഗ്രാമസമൂഹങ്ങളാണ്‌ കേരളത്തില്‍ ഉണ്ടായിട്ടുള്ളത്‌ ". ഒരുപാട്‌ മാററങ്ങള്‍ക്ക്‌ 

കൂട്ടായ്മ വിധേയമായെങ്കിലും ഭാതികതലത്തിലും മാനസികതലത്തിലും പഴയ 

കൂട്ടായ്മയുടെ ശക്തമായ സ്വാധീനം കാണാവുന്നതാണ്‌. 

നൂറ്റാണ്ടുകളായി അന്തര്‍മുഖരായിരുന്ന, മാറ്റങ്ങള്‍ക്ക്‌ പുറം തിരിഞ്ഞ്‌ നിന്ന ഒരു 

സമൂഹം പുറമേനിന്നുള്ള ആശയങ്ങള്‍ക്കായി വാതിലുകള്‍ തുറന്നിടുകയും സ്വയം 

പരിണാമപ്പെടുകയും ചെയ്യുകയായിരുന്നു. ദുരാചാരങ്ങളുടെ നുകത്തില്‍നിന്നുള്ള മോച 

നവും പുതിയ വിദ്യാഭ്യാസം പ്രദാനം ചെയ്ത ആത്മവിശ്വാസവും മെച്ചപ്പെട്ട 

ജീവിതസാഹചര്യങ്ങള്‍തേടി വിദൂര തീരങ്ങളില്‍വരെ ചെന്നത്താന്‍ അവരെ പ്രാപ്തരാ 

ക്കി'.ജന്മിത്തത്തിന്റേയും ജാതിമേല്‍ക്കോയ്മയുടെയും ശൈഥില്യം ദൂരവ്യാപകമായ 

ഫലങ്ങള്‍ കൂട്ടായ്മയില്‍ ഉളവാക്കി. നിരവധി സ്‌കൂളുകളും, കോളേജുകളും ട്രെയ്നിങ്ങ്‌ 

കോളേജുകളും സ്ഥാപിതമായി. സംവരണ നിയമങ്ങളുടെ പിന്‍ബലത്തില്‍ കീഴ്‌ 

ജാതിക്കാര്‍ക്ക്‌ വ്യാപകമായ തരത്തില്‍ അക്കാദമിക വിദ്യാഭ്യാസം ലഭിച്ചു. 

ഭൂനയപരിഷ്കരണങ്ങളിലൂടെയും മററും കുടിയാന്മാര്‍ക്ക്‌ സ്വന്തമായി ഭൂമിയും വീടും 

ലഭിച്ചു. സമ്പദ്വ്യവസ്ഥയില്‍ വൃതിയാനം വന്നു. ധനാധിഷ്ഠിത സാമൂഹ്യവ്യവസ്ഥ 

രൂപീകൃതമായി, അയിത്തോച്ചാടന പ്രസ്ഥാനങ്ങളുടെ പന്തിഭോജന സമരങ്ങള്‍ സൃഷ്ടിച്ച 

തിനേക്കാള്‍ ദൂരവ്യാപകമായ ഫലങ്ങള്‍ ഇതുളവാക്കി. ഹോട്ടലിന്റെ വ്യാപനം ആര്‍ക്കും 

എവിടെവെച്ചും ആരുടെ കൂടെ ഇരുന്നും പണം കൊടുത്താല്‍ ഭക്ഷണം കഴിക്കാം എന്ന 

അവസ്ഥയുണ്ടായി. ഇക്കാര്യത്തില്‍ മുമ്പുണ്ടായിരുന്ന ജാതി-മത അയിത്തങ്ങള്‍ 

തകര്‍ക്കുന്നതിനും പരോക്ഷപ്രരണയായി. ഓഡിറേറാറിയം, കല്യാണമണ്ഡപം 

തുടങ്ങിയവ വ്യാപകമായതോടുകുൂടി കല്യാണങ്ങള്‍ക്കും മററു ചടങ്ങുകള്‍ക്കും 

വ്യത്യസ്‌ത ജാതിമതസ്ഥരുടെ ഇടയിലുണ്ടായിരുന്ന അനുഷ്ഠാനപരമായ 

കടുംപിടുത്തതിന്‌ അയവുവന്നു. അതുപോലെ പ്രസ്തുത ചടങ്ങിന്‌ ജാതിമതഭേദമെന്യേ 

ക്ഷണിക്കപ്പെട്ട ആര്‍ക്കും സംബന്ധിക്കാം എന്നതും ഒരുമിച്ചിരുന്ന്‌ ഭക്ഷണം കഴിക്കാം 

എന്നായതും പഴയ കൂട്ടായ്മയെ തളര്‍ത്തുകയും അത്‌ പുതിയ കൂട്ടായ്മക്ക്‌ 

വഴിയൊരുക്കുകയും ചെയ്തു. 

വ്യവസായസ്ഥാപനങ്ങള്‍, സര്‍ക്കാര്‍ ഓഫീസുകള്‍, മററു തൊഴിലിടങ്ങള്‍ 

എന്നിവ പുതിയ കൂട്ടായ്മകള്‍ നഗരത്തില്‍ ഉണ്ടാക്കി. ഇവിടുത്തെ 

ഗ്രാമീണകൂട്ടായ്മയില്‍നിന്നും നഗരത്തിലേക്ക്‌ എത്തിയവരും മററു ദേശങ്ങളില്‍ നിന്നും 

തൊഴിലുമായി ബന്ധപ്പെട്ട്‌ എത്തിചേര്‍ന്നവരും നഗരത്തില്‍ പുതിയ കൂട്ടായ്മയുണ്ടാക്കി. 

മുമ്പ്‌ അന്തസ്സിന്റെ മാനദണ്ഡം ജാതി ആയിരുന്നു. ആ ചിന്തക്ക്‌ കാലം ഇടിച്ചില്‍ 

വരുത്തുകയും ഉയര്‍ന്ന സാമ്പത്തികസ്ഥിതി ഉള്ളവനും കൂട്ടായ്മ നല്ലതെന്ന്‌ 

വിചാരിക്കുന്ന തൊഴില്‍ ചെയ്യുന്നവനും പ്രസ്തുത സ്ഥാനത്തേക്ക്‌ വരികയും ചെയ്തു. 

ഈ മാററം വീടിന്റെ പരമ്പരാഗത ധര്‍മ്മത്തിലും വാസ്‌ തുവിദൃയിലും 

നിര്‍മ്മാണരീതിയിലും ക്രമേണ ജനങ്ങളുടെ ജീവിതരീതിയിലേക്കും സംക്രമിച്ചു. വീടിന്റെ 

മേല്‍ക്കൂര ആദ്യകാലത്ത്‌ പുല്ലും ഓടും ആയിരുന്നെങ്കില്‍ ഇപ്പോള്‍ ॥_കോണ്‍ക്രീററ്‌ 

ടെറസ്‌ ആണ്‌ കൂടുതല്‍ ഉള്ളത്‌.കോലായിക്ക്‌ പകരം [സിററ്ഈട്ടുകള്‍ വന്നു. പൂജാമുറി 

ആദ്യകാലത്ത്‌ നിര്‍ബന്ധമായിരുന്നെങ്കില്‍ ക്രമേണ അതിന്റെ പ്രാധാന്യം കുറഞ്ഞു. 

മരുമക്കത്തായത്തിന്റെ ശൈഥില്യവും മക്കത്തായത്തിന്റെ വളര്‍ച്ചയും അണുകുടുംബ 

സങ്കല്പവും പുതിയ ഗൃഹനിര്‍മ്മാണരീതിക്ക്‌ വഴിയൊരുക്കി. 

അണുകുടുംബങ്ങള്‍ വന്നതോടെ ഓരോ തുണ്ട്‌ ഭൂമിയിലും ഓരോ വീട്‌ എന്ന 

അവസ്ഥ വന്നു. അണുകുടുംബങ്ങളുടെ വ്യാപനം, കാര്‍ഷിക വിളകളുടെ ഗണ്യമായ 

വിലത്തകര്‍ച്ച എന്നിവ വയലുകള്‍ മണ്ണിട്ട്‌ നിരത്തുക, ചെറിയ കുന്നുകള്‍ ഇടിച്ചു 

നിരത്തുക എന്നിവക്ക്‌ കാരണമായി. പ്രസ്തുത സ്ഥലത്ത്‌ വീടുകളും ഷോപ്പിങ്ങ്‌ 

കോംപ്ലക്സുകളും ക്വാര്‍ട്ടേഴ്‌സുകളും സ്ഥാപിക്കപ്പെട്ടു. അതോടെ കൃഷിയില്‍ ഗണ്യമായ 

കുറവ നേരിട്ടു. കര്‍ഷകക്കുട്ടായ്മക്ക്‌ തകര്‍ച്ചനേരിട്ടപ്പോള്‍ കര്‍ഷകര്‍ നിര്‍മ്മാണ പ്രവ്യത്തി, 

ഡ്രൈവിംഗ്‌, ഗള്‍ഫിലെയും അനൃസംസ്‌ ഥാനങ്ങളിലേയും തൊഴിലുകള്‍ 

തുടങ്ങിയവയില്‍ ഏര്‍പ്പെട്ടു. അണുകുടുംബത്തിന്റെ തകര്‍ച്ചയോടെ അധികാരിയായ 

കാരണവര്‍ എന്ന സ്ഥാനം ഇല്ലാതായിത്തീരുകയും അഭിപ്രായ സ്വാതന്ത്യം എല്ലാവരിലും 

വന്നുചേരുകയും ചെയ്തു. ഇത്‌ ഉപകൂട്ടായ്മയെ വളര്‍ത്തി. 

അക്കാദമിക വിദ്യാഭ്യാസത്തിന്റെ വ്യാപനവും പുതിയ വാര്‍ത്താമാധ്യമങ്ങളുടെ 

സ്വാധീനവും കൂട്ടായ്മയില്‍ ധാരാളം മാററം വരുത്തി. പുരുഷന്‍മാര്‍ക്ക്‌ ഷര്‍ട്ട്‌, പാന്റ്‌സ്‌ 

എന്നിവയും സ്ത്രീകള്‍ക്ക്‌ ചുരിദാര്‍, സാരി, മാക്സി എന്നിവയും സാധാരണ 

വസ്ത്രമായി. മുസ്ലീംസ്ര്തീകള്‍ മതചര്യയുടെ ഭാഗമായി പര്‍ദ്ദ ഉപയോഗിക്കാറുണ്ട്‌. 

പ്രാദേശികമായ ഭാഷാപ്രയോഗം മോശമാണ്‌ എന്ന ധാരണ ജനങ്ങളില്‍ പ്രചരിച്ചു. 

ഭാഷാഭേദം നിലനിര്‍ത്തിക്കൊണ്ടാണെങ്കിലും കേരളത്തിലെ മാനകഭാഷയോട്‌ കൂടുതല്‍ 

അടുത്തുനില്‍ക്കുന്നതും ഇംഗ്ലീഷ്‌ വാക്കുകള്‍ ഇടകലര്‍ത്തികൊണ്ടുള്ളതുമായ ഒരു 

പ്രത്യേക ഭാഷാപയോഗരീതി സ്വീകരിക്കുകയും ചെയ്തു. 

ചില പ്രത്യേക കൂട്ടായ്മയില്‍ ജീവിച്ച്‌ ചില പ്രത്യേക ജോലിയേ ചെയ്യു എന്ന 

സങ്കല്‍പ്പം സര്‍ക്കാര്‍ ഉദ്യോഗസ്ഥന്മാരുടെ വ്യാപനം മാററിമറിച്ചു. സ്ഥലം മാററം 

ഇടക്കിടക്ക്‌ ലഭിക്കുന്നതോടെ ഏത്‌ കൂട്ടായ്മയില്‍ ജീവിച്ചും ജോലി ചെയ്യാം എന്ന 

ബോധം ജനങ്ങളില്‍ ഉളവായി. ചില പ്രത്യേക ജാതിക്കാര്‍ പ്രത്യേക ജോലി ചെയ്യുക 

എന്ന സാമൂഹിക്ചുററുപാടിന്‌ ഉലച്ചില്‍ തട്ടുകയുണ്ടായി. ഏത്‌ ജോലിയും ആര്‍ക്കും 

ചെയ്യാം എന്ന രീതിയും നിലവില്‍ വന്നു. എന്നാലും പരമ്പരാഗത തൊഴില്‍ കൂടുതലായും 

പ്രസ്തുത ജാതിക്കാര്‍ തന്നെയാണ്‌ ചെയ്യുന്നത്‌. സ്വര്‍ണ്ണപ്പണി, കൊല്ലപ്പണി, ബാര്‍ബര്‍ 

ജോലി എന്നിവ മിക്കപ്പോഴും പ്രത്യേക ജാതിക്കാരേ ഇന്നും ചെയ്യാറുള്ളു. ആഗോളവല്‍ 

ക്കരണത്തിന്റെയും രാജ്യത്തിന്റെ വ്യവസായിക പുരോഗതിയുടെയും ഫലമായി ഉണ്ടായ 

വ്യാവസായിക ഉല്‍പ്പന്നങ്ങളുടെ ഗണ്യമായ ലഭ്യത, പരമ്പരാഗത തൊഴില്‍ അന്തസ്സിന്‌ 

കോട്ടം വരുത്തും എന്ന ചിന്ത, മററു തൊഴില്‍ സാധ്യത തുടങ്ങിയ കാരണങ്ങള്‍ 

കുലത്തൊഴിലുകളുടെ നാശത്തിന്‌ വേഗതകൂട്ടി. 

ഗള്‍ഫ്‌ രാജ്യങ്ങളില്‍ നിന്നും ലഭിച്ച വരുമാനം പട്ടണങ്ങളുടെയും 

ഗ്രാമങ്ങളുടെയും മുഖച്ഛായ തന്നെ മാററുവാന്‍ കാരണമായി. പ്രത്യുല്‍പ്പാദനപരമായ 

സംരംഭങ്ങളിലേക്കെന്നതിനേക്കാള്‍ നിര്‍മ്മാണ പ്രവര്‍ത്തനങ്ങളില്‍ -- പ്രത്യേകിച്ചും 

കെട്ടിടനിര്‍മ്മാണത്തിലേക്കായിരുന്നു ഈ സമ്പത്ത്‌ കൂടുതലായും വിനിയോഗിച്ചിരുന്നത്‌. 

കോണ്‍ക്രീററ്‌ കെട്ടിടങ്ങള്‍, ടെലിഫോണ്‍, റ്റര(ഫിജറേററര്‍ തുടങ്ങിയ ആധുനിക 

സൌകര്യങ്ങള്‍ ഗ്രാമങ്ങളില്‍ പോലും സാധാരണമായി. ആരാധനാലയങ്ങളുടെ 

ആകൃതിയിലും ഈ സ്വാധീനം കാണാം. പണം സമ്പാദിക്കാനായി ഗള്‍ഫില്‍ പോകണം 

എന്ന ചിന്ത സാധാരണക്കാരില്‍ വ്യാപിച്ചു. 

പൊതുവെ ജനസാന്ദ്രത കൂടിയ പഠനമേഖലയില്‍ മുസ്ലീങ്ങള്‍ (മാപ്പിളമാര്‍) ആണ്‌ 

ഭൂരിപക്ഷം. വൃത്യസ്ത ജാതിക്കാര്‍ ഉള്‍പ്പെടുന്ന ഹിന്ദുക്കള്‍ക്കാണ്‌ രണ്ടാം സ്ഥാനം, 

തിരുവിതാംകൂറില്‍ നിന്നും കുടിയേററക്കര്‍ഷകരായി വന്ന്‌ സ്ഥിരതാമസമാക്കിയവരും 

സര്‍ക്കാര്‍ സര്‍ക്കാരിതര ജോലി തേടി വന്നവരുമായ, ല്ചേട്ടന്‍മാര്‍ധ! എന്ന്‌ അറിയപ്പെടുന്ന 

ക്രിസ്ത്യാനികള്‍ ജനസംഖ്യയില്‍ മൂന്നാം സ്ഥാനത്ത്‌ നില്‍ക്കുന്നു. കുലത്തൊഴില്‍ മാത്രം 

ചെയ്ത്‌, നാടിന്റെ പൊതുധാരയിലുള്ള മാററങ്ങള്‍ വളരെ സാവധാനം ഉള്‍ക്കൊണ്ട്‌ , 

ഇന്നും ആധുനിക വിദ്യാഭ്യാസത്തിന്‌ മുഖംതിരിച്ച്‌ നില്‍ക്കുന്ന വ്യത്യസ്ത 

വിഭാഗത്തില്‍പ്പെട്ട ആദിവാസികള്‍ മലയോരങ്ങളിലും മററും ജീവിക്കുന്നു. ഇവര്‍ 

ജനസംഖ്യയുടെ കാര്യത്തില്‍ നാലാം സ്ഥാനത്താണ്‌. 

തൊഴില്‍ ചെയ്യുന്നതിലും, മററുള്ളവരുമായി സമ്പര്‍ക്കം പുലര്‍ത്തുന്നതിലും 

ജാതിക്കും മതത്തിനും മുന്‍കാലങ്ങളിലെ സ്വാധീനം ഗണ്യമായ രീതിയില്‍ 

കുറഞ്ഞിട്ടുണ്ടെങ്കിലും ഇന്നും കൂട്ടായ്മയുടെ ബോധത്തില്‍ ഇവ പ്രബലമായി 

വര്‍ത്തിക്കുന്നു. വൈവാഹികബന്ധങ്ങളെയും ചിലര്‍ സുഹൃദ്ബന്ധങ്ങളേയും 

കണ്ടെത്തുന്നതില്‍ ജാതി-മതവ്യവസ്ഥകള്‍ ഇന്നും സുപ്രധാന പങ്കുവഹിക്കുന്നു. 

തിരഞ്ഞെടുപ്പ്‌ സമയത്ത്‌ രാഷ്ട്രീയമായ വിലപേശലിനും സ്ഥാനാര്‍ത്ഥിക്ക്‌ വോട്ട്‌ 

ലഭിക്കാനും ജാതിയും മതവും പരോക്ഷശക്തിയാകാറുണ്ട്‌. ആചാരനുഷ്ഠാനങ്ങളില്‍ 

പൊതുവെ കുറവ്‌ വന്നിട്ടുണ്ടെങ്കിലും അവ ഇന്നും നിലനില്‍ക്കുന്നുണ്ട്‌. ജാതി, മതം, 

ര്രദേശം എന്നിവയുടെ അടിസ്ഥാനത്തില്‍ ആചാരനുഷ്‌ ഠാനങ്ങളിലും 

സാമൂഹ്യമര്യാദകളിലും ഏററക്കുറച്ചിലും വ്യതൃയസ്തയും കാണാവുന്നതാണ്‌. 

ദേശീയ പ്രസ്ഥാനത്തിന്റെയും ഇടതുപക്ഷപ്രസ്ഥാനങ്ങളുടെയും ശ്രീനാരാ 

യണഗുരു, മന്നത്ത്‌ പത്മനാഭന്‍, അയ്യങ്കാളി തുടങ്ങിയ സാമൂഹിക നവോത്ഥാന നായ 

കന്‍മാരുടെയും പ്രവര്‍ത്തനഫലമായി ദേശീയബോധവും, മതനിരപേക്ഷ. ചിന്തയും 

വളര്‍ന്നിരുന്നു. ഇന്ന്‌ കേരള സമൂഹത്തിലെ ശൈഥില്യങ്ങള്‍ മറ്റെന്നത്തേക്കാളും (്രക 

ടമാണ്‌. ഇന്ന്‌ നമ്മുടെ സാംസ്കാരിക മണ്ഡലത്തില്‍ ഉയര്‍ന്നുകേള്‍ക്കുന്ന ശബ്ദങ്ങള്‍ 

മുപ്പതുകളിലും നാല്‍പ്പതുകളിലും ഉയര്‍ന്നവയല്ല. ദേശീയതയും വിപ്ലവ്രപസ്ഥാനങ്ങളും 

വളര്‍ത്തിയെടുത്ത ജനജീവിതത്തിന്റെയും അഭിലാഷത്തിന്റെയും ഇടങ്ങളെ പൂര്‍ണ്ണമായി 

നിരാകരിക്കുകയും, മതചിന്തയോടും, അനുഷ്ഠാനപരതയോടും കമ്പോള സംസ്കാര 

ത്തോടുമുള്ള അന്ധമായ വിധേയത്വം ആവശ്യപ്പെടുകയും ചെയ്യുന്ന ശക്തികള്‍ ഇന്ന്‌ 

അധീശത്വം കൈവരിക്കുകയാണ്‌”. സാമുദായികമായി സംഘടിച്ച്‌ വോട്ടുബാങ്ക കാണിച്ച്‌ 

വിലപേശി സ്ഥാപനങ്ങളും ആനുകൂല്യങ്ങളും വാങ്ങിയെടുക്കുന്ന തെറ്റായ പ്രവണത 

വര്‍ദ്ധിച്ചുവരികയാണ്‌. മതനിരപേക്ഷതയില്‍ വിശ്വസിക്കുന്ന രാഷ്ട്രീയ പാര്‍ട്ടികളോടും, 

പുരോഗമന സംഘങ്ങളോടും യുവാക്കള്‍ക്ക്‌ താല്‍പര്യം കുറഞ്ഞിരിക്കുന്നു. മതചിഹ്ന 

ങ്ങള്‍ പ്രദര്‍ശിപ്പിക്കുന്നതിലേക്ക്‌ ജനങ്ങള്‍ ചുരുങ്ങികൊണ്ടിരിക്കുകയാണ്‌. 

ഒരുകാലത്ത്‌ കൂട്ടായ്മ, സമധ്രവികസനത്തില്‍ നിന്നും സാമൂഹിക മാററത്തില്‍ 

നിന്നും മുഖം തിരിച്ചാണ്‌ നിന്നിരുന്നതെങ്കില്‍ ഇന്നത്തെ കൂട്ടായ്മ വിവരസാങ്കേതിക 

വിദ്യ (ിന്ഠന്നദ്ഠ൩ 1ട൦്ണഠ1ഠ൫) യോടും ആഭിമുഖ്യം പ്രകടിപ്പിക്കുന്നവരാണ്‌. അവര്‍ 

മററു കൂട്ടായ്മകളുമായി സമ്പര്‍ക്കം ആഗ്രഹിക്കുന്നു. ആധുനിക വിനോദോപാധികളായ 

സിനിമ, ടെലിവിഷന്‍, ക്രിക്കററ്‌ എന്നിവ പ്രചരിച്ചിട്ടു ണ്ടെങ്കിലും മുമ്പത്തെ 

വിനോദോപാധികളായ ഉത്സവാഘോഷങ്ങള്‍,കാളപൂട്ടുമത്സരം എന്നിവക്കും ജനങ്ങളുടെ 

മനസ്സില്‍ സ്ഥാനമുണ്ട്‌. എന്നും പുതിയ കൂട്ടായ്മ തേടിപ്പോകുന്ന ജനതയില്‍ സൌഹൃദ 

ബന്ധത്തിനും വ്യക്തി ബന്ധത്തിനും ഇടിച്ചില്‍ തട്ടിയിട്ടു ണ്ടെങ്കിലും അവക്കെല്ലാം 

സമൂഹത്തില്‍ ഇന്നും നിര്‍ണ്ണായകമായ സ്ഥാനമുണ്ട്‌. 

10. ഹിന്ദുക്കളുടെ പ്രസവചികിത്സ പാരമ്പര്യമായി ചെയ്യുന്നവരായിരുന്നു വേലത്ത്യാര്‍ 

(വേലന്‍ജാതിക്കാരിലെ സ്ര്രീകള്‍ - ഇവര്‍ പേററിച്ചികള്‍ എന്ന്‌ അറിയപ്പെടുന്നു). 

1 വേലപ്പന്‍, കെ. ആദിവാസികളും ആദിവാസി ഭാഷകളും, കേരള ഭാഷാ ഇന്‍സ്റ്റിററ SIS, 

തിരുവനന്തപുരം, 1947, പുറം 78. 

12. സെയ്ത്‌ മുഹമ്മദ്‌, പി.എ. കേരളാ മുസ്ലീം ചരിത്രം, അല്‍ഹുദാ ബുക്ക്‌ സ്റ്റാള്‍, 

കോഴിക്കോട്‌, 1996, പുറം 43. 

13. ഓസ്സാന്‍മാര്‍ -- പാരമ്പര്യമായി പുരുഷന്‍മാരുടെ ജോലി മുടിവെട്ടല്‍ ആണ്‌. 

സ്ര്രീകള്‍ മുസ്ലീങ്ങളുടെ പ്രസവ ചികിത്സ നടത്തുന്നു. ഒസ്സാന്‍ എന്നത്‌ ജനങ്ങള്‍ 

ഒത്താന്‍ലിഎന്നും സ്ര്രീകളെ ലിഒത്താച്ചിഎന്നുമാണ്‌ വിളിക്കുന്നത്‌. 

14. വിഷ്ണുനമ്പൂതിരി, എം.വി. ഫോക്ലോര്‍ നിഘണ്ടു, ഭാഷാ ഇന്‍സ്റ്റിററ്യൂട്ട്‌, 

തിരുവനന്തപുരം, 1989. 

തോററം എന്നത്‌ സ്ത്രോത്രം എന്നതിന്റെ തത്ഭവമാണ്‌ എന്ന്‌ പറയുന്നുണ്ടെങ്കിലും 

വര്‍ദ്ധിപ്പിക്കുന്നത്‌ എന്ന അര്‍ത്ഥവും ഇതിനുണ്ട്‌. കരിങ്കുട്ടി തോററം മണ്ണാന്‍മാരും 

കളമെഴുത്ത്‌ തോററം പുള്ളുവന്‍മാരും പാടുന്നു. 

15. കുരിക്കള്‍ -- ഗുരിക്കള്‍ എന്നതിനെ ജനങ്ങള്‍ കുരിക്കള്‍ എന്നാണ്‌ 

വിശേഷിപ്പിക്കുന്നത്‌. വടക്കന്‍ മലബാറില്‍ മര്‍മ്മ - കളരി ചികിത്സകരായ തീയ്യന്‍ 

മാരെയും കുരിക്കള്‍ എന്ന്‌ വിളിക്കാറുണ്ട്‌. 

16. ഗണേശ്‌, കെ.എന്‍. കേരള സമൂഹപഠനങ്ങള്‍, പ്രസക്തി ബുക്സ്‌, പത്തനംതിട്ട, 

2002, പുറം 22. 

17 അരവിന്ദന്‍, കെ.പി. (എഡി), കേരളപഠനം, കേരള ശാസ്ത്ര സാഹിതൃപരിഷത്ത്‌, 

കോഴിക്കോട്‌, 2006, പുറം 14. 

18. ഗണേശ്‌, കെ.എന്‍. കേരളസമുഹപഠനങ്ങള്‍, പ്രസക്തി ബുക്സ്‌, പത്തനംതിട്ട, 

2002, പുറം 133. 

33



അദ്ധ്യായം രണ്ട്‌ 

നാടോടിവൈദംപധം : വ്വയാപനപച്രകശ്രിയ 

ചരിത്രാതീതകാലം മുതല്‍ക്കുതന്നെ പ്രകൃതിശക്തികളോട്‌ മല്ലിട്ടുകൊണ്ടുള്ള 

താണ്‌ മനുഷ്യന്റെ ജീവിതം. കൊടുങ്കാറ്റ്‌, ഇടി, മിന്നല്‍, മഴ, വെള്ളപ്പൊക്കം തുടങ്ങിയ 

പ്രകൃതിപ്രതിഭാസങ്ങളില്‍ നിന്നും രക്ഷനേടുവാനായി വിവിധ മാര്‍ഗ്ഗങ്ങള്‍ അവന്‍ അവ 

ലംബിച്ചു. പ്രകൃതി പ്രതിഭാസങ്ങളെപ്പോലെതന്നെ അവനെ ബുദ്ധിമുട്ടിച്ച ഒന്നായിരുന്നു 

രോഗങ്ങള്‍. പ്രകൃതിശക്തികളില്‍ നിന്നും രോഗങ്ങളില്‍ നിന്നും രക്ഷനേടുവാനായി 

മനുഷ്യന്‍ മുഖ്യമായും അവലംബിച്ചത്‌ മൂന്നു മാര്‍ഗ്ഗങ്ങളാണ്‌. (1) ഭാതിക സൌകര്യങ്ങള്‍ 

മെച്ചപ്പെടുത്തുക (2) രോഗത്തിരുനിന്നും രക്ഷനേടാനായി ഓഷധങ്ങള്‍ കണ്ടെത്തുക 

(3) പ്രകൃതിശക്തികളേയും രോഗങ്ങളേയും ആരാധനാരീതികള്‍കൊണ്ട്‌ മെരുക്കുക. 

ഈ മുന്നു രീതികളുടേയും ഫലമായി പ്രകൃത്യാരാധന, മ്ര്തവാദം തുടങ്ങിയവ 

ആവിര്‍ഭവിച്ചു. 

സ്വശരീരത്തെ ദൈവദാനമായി മനുഷ്യന്‍ വ്യാഖ്യാനിക്കുകയുണ്ടായി. രോഗ 

ങ്ങള്‍ ബാധിക്കാന്‍ കാരണം ദേവിയുടെ / ദേവന്റെ കോപം മൂലമാണ്‌ എന്ന്‌ അവര്‍



വിശ്വസിച്ചു. ആരാധനാമൂര്‍ത്തിയെ പ്രാര്‍ത്ഥന, പരിഹാരകര്‍മ്മങ്ങള്‍, നേര്‍ച്ചകള്‍ എന്നി 

വകൊണ്ട്‌ തൃപ്തിപ്പെടുത്തുകയാണ്‌ രോഗത്തില്‍നിന്നും മുക്തി നേടാനുള്ള മാര്‍ഗ്ഗമെന്ന്‌ 

അവന്‍ വിശ്വസിച്ചു. ഓഷധത്തോടൊപ്പം വിശ്വാസവും ചികിത്സയുടെ ഭാഗമായിമാ 

റാന്‍ ഇത്‌ ഇടയാക്കി. രോഗം, രോഗി, വൈദ്യന്‍ എന്നിവരെ ആശ്രയിച്ചാണ്‌ ചികിത്സ 

ഏത്‌ വേണം എന്ന്‌ നിശ്ചയിക്കപ്പെടുക. പുണ്ണുണ്ടാകുമ്പോള്‍ പനിക്കൂര്‍ക്കയില വായി 

ലിട്ട ചവക്കാനോ, ഇടിച്ചുപിഴിഞ്ഞ രീതിയില്‍ അയമോദകം അരച്ച്‌ കഴിക്കാനോ കൊടു 

ക്കുന്നു. സമൃദ്ധമായ തലമുടി കൊഴിഞ്ഞുപോകുന്നത്‌ (മുടി ഈരിപ്പോകുക എന്ന്‌ പ്രാദേ 

ശികഭാഷാപ്രയോഗം) ആരുടേയെങ്കിലും കണ്ണേറോ നാവേറോ തട്ടിയിട്ടാണെന്ന വിശ്വാ 

സമുണ്ട്‌. പരിഹാരമായി നാവേറുപാട്ടും കണ്ണേറുപാട്ടും നടത്തിയാല്‍ ഭേദമാകുമെന്നും 

ചിലര്‍ വിശ്വസിക്കുന്നു. മ്ര്രവും മരുന്നും ചേര്‍ത്ത്‌ പ്രയോഗിക്കുന്ന രീതിയുമുണ്ട്‌. 

ചെറിയ കുട്ടികള്‍ക്ക്‌ പനിയുണ്ടായാല്‍ കൊമ്പഞ്ചാദി ഗുളിക, മുഞ്ഞയിലനീരും മുല 

പ്പാലും ചേര്‍ത്ത്‌ കൊടുക്കുന്നതോടൊലപ്പം ജപിച്ചുതിയ ചരട്‌ ബന്ധിക്കുന്നു. 

കാലാവസ്ഥ, ആചാരാനുഷ്ഠാനങ്ങള്‍ തുടങ്ങിയവക്ക്‌ ഓരോ പ്രദേശത്തേയും 

ഭക്ഷണവും ജീവിതരീതിയും രൂപപ്പെടുത്തിയെടുക്കുന്നതില്‍ പ്രധാന പങ്കുണ്ട്‌. രോഗ 

ത്തെയും ആരോഗ്യത്തെയും സംബന്ധിച്ചും കാഴ്ചപ്പാടുകള്‍ ഉണ്ട്‌. ഇവക്കെല്ലാം കാലാ 

നുസൃതമായ മാറ്റങ്ങള്‍ വന്നുകൊണ്ടിരിക്കുകയും ചെയ്യും. മുമ്പ്‌ തടിച്ച ശരീരം സന്ദ 

ര്യലക്ഷണമായിരുന്നെങ്കില്‍, മെലിയുന്നതാണ്‌ സൌന്ദര്യവും ആരോഗ്യവും എന്ന ചിന്ത 

വ്യാപിച്ചുതുടങ്ങി. ഓരോ കൂട്ടായ്മയ്ക്കും ചില രോഗങ്ങള്‍ക്ക്‌ തങ്ങളുടെതായ പേരും" 

ചികിത്സാരീതികളും ഉണ്ട്‌. വീട്ടില്‍വെച്ച്‌ ഒരാള്‍ക്ക്‌ മുറിവുപറ്റിയാല്‍ ഇല്ലറക്കരിയോ 

(അട്ടക്കരി) ചായപ്പൊടിയോ മുറിവില്‍ വിതറുന്നു. കളിസ്ഥലത്താണെങ്കില്‍ കമ്മ്യൂണി 

സ്റ്റപ്പയുടെ ഇലചതച്ചനീരും, ഓട്ടോമൊബൈല്‍ വര്‍ക്ക്‌ഷോപ്പിലാണെങ്കില്‍ വാഹനത്തിന്റെ 

കരി ഓയിലും ഉപയോഗിക്കുന്നു. വൃത്യസ്ത ജാതി-മത കൂട്ടായ്മകളിലും ചില ചികി 

ത്സാരീതികള്‍ തമ്മില്‍ ഭേദമുണ്ട്‌. പ്രസവാനന്തരം സ്രതീകളെ സവര്‍ണ്ണജാതിയില്‍പ്പെട്ട 

കുടുംബങ്ങള്‍ നാല്‍പ്പാമരം (അത്തി, ഇത്തി, പേരാല്‍, അരയാല്‍ എന്നിവയുടെ തടി 

യിലെ തൊലി; ഇട്ട്‌ തിളപ്പിച്ച വെള്ളത്തിലാണ്‌ കുളിപ്പിച്ചിരുന്നത്‌. അവര്‍ണ്ണരും മുസ്ലീ 

ങ്ങളും തെങ്ങിന്‍പട്ട, വാതംകൊല്ലിയില, പഴുത്ത പ്ലാവില തുടങ്ങിയവയിട്ട്‌ തിളപ്പിച്ച 

വെള്ളത്തിലാണ്‌ കുളിപ്പിച്ചിരുന്നത്‌. 

പരമ്പരാഗതമായി കൈമാറി വരുന്ന വൈദ്യ അറിവുകള്‍ വാമൊഴികള്‍, നാടന്‍പാ 

ട്ടുകള്‍, പഴഞ്ചൊല്ലുകള്‍ തുടങ്ങിയ നാട്ടുവാങ്മയങ്ങളിലൂടെയാണ്‌ പ്രചരിച്ചിരുന്നത്‌. 

സമുഹത്തിലെ സാമാന്യബുദ്ധിയുള്ളവര്‍ക്കെല്ലാം അവിടത്തെ ചികിത്സാസ്ര്പദായങ്ങ 

ളെക്കുറിച്ച്‌ ഏകദേശധാരണ ഉണ്ടാകും. വൈദ്യഅറിവുകള്‍ മനസ്സിലാക്കുന്നതിലും 

പ്രയോഗിക്കുന്നതിലും ശേഖരിക്കുന്നതിലും ചിലര്‍ കൂടുതല്‍ താല്‍പ്പര്യം കാണിക്കുക 

യുണ്ടായി. ജീവിതം സങ്കീര്‍ണ്ണമായതോടുകൂടി ഓരോരുത്തരും തങ്ങള്‍ക്ക്‌ താല്‍പ്പര്യ 

മുള്ള തൊഴിലുകള്‍ സ്വീകരിച്ചുതുടങ്ങി. വൈദ്യത്തില്‍ നിപുണതയുള്ളവര്‍ വൈദ്യ 

ന്മാര്‍ എന്നറിയപ്പെട്ടു. പല വൈദ്യന്മാരും തനിക്ക്‌ കൈവന്ന വൈദ്യഅറിവുകള്‍ രഹ 

സ്യമാക്കി വെക്കുകയും, തന്റെ കുടുംബത്തിലെ അടുത്ത അവകാശിക്ക്‌ കൈമാറു 

കയും ചെയ്തു. ഇവര്‍ പാരമ്പര്യ വൈദ്യകുടുംബങ്ങള്‍ എന്നറിയപ്പെട്ടു. 

ചികിത്സകളെയും അനുഷ്ഠാനങ്ങളെയും ജനങ്ങള്‍ വിശ്വാസത്തോടെയും ആരാ 

ധനയോടെടെയും കാണാനുള്ള കാരണങ്ങളിലൊന്ന്‌ അതിനു പിന്നിലെ നിഗൂഡതയാണ്‌. 

സമുഹത്തിലെ ഭൂരിഭാഗത്തിനും അറിയാവുന്ന പഴഞ്ചൊല്ലിലൂടെയും കടങ്കഥകളിലൂടെയും 

മറ്റും (ചരിക്കുന്ന നാടോടി വൈദ്യരീതി-അത്‌ ജനങ്ങളുടെ അറിവ്‌ വൈദ്യന്റെ കൈത്ത 

ഴക്കത്തിലൂടെ പ്രയോഗിക്കലാണ്‌. സാമാന്യമായി നാടോടിവൈദ്യം നിഗൂഡ 

വത്ക്കരണത്തിന്‌ എതിരാണെങ്കിലും ചില കുടുംബങ്ങള്‍ക്കോ, വ്യക്തികള്‍ക്കോ മാത്ര 

മറിയുന്ന ഒറ്റമൂലികള്‍, ഓഷധശക്കൂട്ടുകള്‍, മ്ര്തങ്ങള്‍ എന്നിവില്‍ നിഗൂഡതകാണാഠ. 

നിരീക്ഷണ പരീക്ഷണങ്ങളിലൂടെയും സാമാന്യവത്ക്കരണത്തിന്റെയും തുറന്ന സ്വഭാവ 

ത്താല്‍ ശാസ്ര്രമായി ഗണിക്കുന്ന ആധുനിക വൈദൃശാസ്തര്രത്തിലും നിഗൂഡതയുടെ 

തലമുണ്ട്‌. മരുന്നിലെ ചേരുവകള്‍, ലാബ്‌ പരിശോധനയിലെ കണക്കുകള്‍ തുടങ്ങിയവ 

സംബന്ധിച്ച്‌ പൊതുജനങ്ങള്‍ അജ്ഞരായിരിക്കും. മരുന്നുകഴിച്ചാല്‍ എങ്ങനെയാണ്‌ 

രോഗം സുഖപ്പെടുന്നത്‌, അലോപ്പതി മരുന്നുകളിലെ ചേരുവകള്‍ (രാസവസ്തുക്കള്‍) 

ബോട്ടിലില്‍ എഴുതിയിട്ടുണ്ടെങ്കിലും ജനങ്ങള്‍ക്ക്‌ അവ അറിയാത്തതാണ്‌. ആഡംബര 

സ്വഭാവമുള്ള ഹൈടെക്ക്‌ ആശുപ്രതികള്‍, ചികിത്സായ്രന്രങ്ങള്‍, ഡോക്ടര്‍ക്ക്‌ ലഭിക്കുന്ന 

സുഖസൌകര്യങ്ങള്‍, പെട്ടെന്ന്‌ ലഭിക്കുന്ന രോഗശാന്തി തുടങ്ങിയവ ആധു 

നികവൈദ്യത്തെ വിധേയതയോടുകൂടി കാണാന്‍ ജനങ്ങളെ പ്രേരിപ്പിക്കുന്നു. 

ഒരു കൂട്ടായ്മ പരമ്പരാഗതമായി കൈമാറി വന്നിട്ടുള്ളതും, വിശ്വാസത്തില്‍ അധി 

ഷ്ഠിതവും അവരുടെ നാട്ടുവാങ്മയങ്ങള്‍, ആചാരാനുഷ്ഠാനങ്ങള്‍ എന്നിവയില്‍ 

ഉള്‍ച്ചേര്‍ന്നതുമായ ചികിത്സാസ്രമ്പദായങ്ങളെയാണ്‌ ഇവിടെ നാട്ടുവൈദ്യം എന്ന്‌ വിളി 

ക്കുന്നത്‌. നാട്ടുവൈദ്യം എന്നതിന്റെ ഇംഗ്ലീഷാണ്‌  0॥ധ്ഗഥീടഠവ0ട. [01% എന്നതിന്‌ 

സമാനപദമായി മലയാളത്തില്‍ നാടന്‍, നാട്ടു,നാടോടി എന്നീ വാക്കുകള്‍ പ്രയോഗി 

ക്കാറുണ്ട്‌. സമാനാര്‍ത്ഥത്തില്‍ നാടന്‍വൈദ്യം, നാട്ടുവൈദ്യം, നാടോടിവൈദ്യം എന്നീ 

മൂന്ന്‌ സംജ്ഞകളും ഇവിടെ പ്രചരിക്കുന്നുണ്ട്‌. 

2.1 ഫോക്ലോറും നാടോടിവൈദ്യവും 

ഫോക്ലോര്‍ പഠനത്തിലൂടെ കൂട്ടായ്മയെ തിരിച്ചറിയലാണ്‌ ലക്ഷ്യം. ഏതൊരു 

കൂട്ടായ്മയുടേയും സ്വത്വം കണ്ടെത്താനുള്ള ഏതൊരു പഠനവും ഫോക്ലോര്‍ പഠനമാ 

യിത്തീരുന്നു*. ഒരു കൂട്ടായ്മയെപ്പറ്റി അറിയുവാന്‍ അതിന്റെ ബാഹൃഘടകങ്ങള്‍ അന്വേ 

ഷിക്കുന്നതിനെക്കാള്‍ നല്ലത്‌ ആന്തരികമായ മാനദണ്ഡങ്ങളിലൂടെ അറിയുന്നതാണ്‌. 

പ്രാക്തനത, അജ്ഞാതകര്‍ത്തൃകത, പാരമ്പര്യം, പാഠഭേദം എന്നിവ ഫോക്ലോറിന്റെ 

പ്രധാന സവിശേഷതകളാണ്‌ . ഏത്‌ ഫോക്ലോര്‍ രൂപം എന്നാണ്‌ ജനങ്ങളില്‍ സ്വാ 

ധീനം ചെലുത്തിത്തുടങ്ങിയത്‌ എന്ന്‌ വ്യക്തമായി പറയുവാന്‍ ബുദ്ധിമുട്ടുള്ള കാര്യമാ 

ണ്‌. ആയുര്‍വേദത്തില്‍ കമ്മ്യൂണിസ്റ്റപ്പ (കമ്മ്യൂണിസ്‌റ്റ്‌ പച്ച) മരുന്നായി ഉപയോഗിക്കു 

ന്നില്ല. എന്നാല്‍ നാടോടിവൈദ്യത്തില്‍ ഉണ്ടുതാനും. കമ്മ്യൂണിസ്റ്റപ്പയുടെ ജന്മദേശം 

ട്രോപ്പിക്കല്‍ അമേരിക്കയാണ്‌. അത്‌ ഇന്ത്യയില്‍ എത്തുന്നതിന്‌ മുമ്പ്‌ രൂപപ്പെട്ടതാണ്‌ 

ആയുര്‍വേദം എന്നതിനാലാണ്‌ ആയുര്‍വേദത്തില്‍ കമ്മ്യൂണിസ്റ്റപ്പ പരാമര്‍ശിക്കപ്പെടാ 

ത്തത്‌. എന്നാല്‍ കാലത്തിനൊത്ത്‌ നവീകരിക്കപ്പെടുന്ന നാട്ടുവൈദ്യത്തില്‍ മുറിവു സു 

ഖപ്പെടുത്താന്‍ കമ്മ്യൂണിസ്റ്റപ്പ ഉപയോഗിക്കുന്നുണ്ട്‌. സ്ഥിരമായി സാമൂഹികപുന:സൃ 

ഷ്ടിയും (ടഠല്‍മ] 8൦൫൭3100) അതുവഴി പാഠഭേദവും സംഭവിക്കുക ഇതിന്റെ സവി 

ശേഷതയാണ്‌. ഒരു ഫോക്രൂപം ആരാണ്‌ ചിട്ടപ്പെടുത്തിയത്‌ (രൂപം നല്‍കിയത്‌) എന്ന 

തിന്‌ അതിന്റെ പഠനത്തില്‍ തീരെ പ്രസക്തിയില്ല. ഏത്‌ കൂട്ടായ്മയാണ്‌ അതിനെ പാര 

മ്പര്യമായി തുടര്‍ന്നുവരുന്നത്‌, ആ കൂട്ടായ്മയില്‍ പ്രസ്തുത രൂപത്തിന്‌ എന്താണ്‌ പ്രസക്തി 

എന്നിങ്ങനെയുള്ള അന്വേഷണങ്ങള്‍ക്കേ ഫോക്ലോര്‍ പഠനത്തില്‍ പ്രാധാന്യമുള്ളൂ. 

പാരമ്പര്യമായി തുടരുന്ന വൈദ്യഅറിവ്‌ ആരംഭിച്ച കാലം ഏതാണ്‌ എന്നതിന്‌ 

പ്രസക്തിയില്ല. വൈദ്യനുള്ള അറിവ്‌ പാരമ്പരൃമായി കൈവന്നതാണ്‌ എന്നു മാത്രമേ 

വിശദീകരിക്കാന്‍ സാധിക്കൂ. തന്റെ കുടുംബത്തിലെ ഏതെങ്കിലും മുന്‍ഗാമിയുമായി 

ബന്ധപ്പെട്ട ചരിര്രം വൈദ്യന്‌ വിശദീകരിക്കാന്‍ സാധിക്കുമെങ്കിലും, എങ്ങനെയാണ്‌ 

പൂര്‍വഗാമിക്ക്‌ വൈദ്യ അറിവ്‌ ലഭിച്ചത്‌ എന്ന്‌ വ്യക്തമാക്കാന്‍ കഴിയാറില്ല. പൂര്‍വഗാമി 

യായ വൈദ്യന്‌ മറ്റു വ്യക്തികളാരെങ്കിലും പറഞ്ഞുകൊടുത്തതായിരിക്കും. വൈദ്യം 

ഉപദേശിച്ചുകൊടുത്ത വ്യക്തിക്ക്‌ ആരാണ്‌ പ്രസ്തുത വിദ്യ പറഞ്ഞുകൊടുത്തത്‌ എന്ന 

ചോദ്യം വീണ്ടും അവശേഷിക്കുന്നു. വേങ്ങരക്കടുത്തുള്ള പുത്തന്‍ പീടിയേക്കലിലെ 

മഞ്ഞപ്പിത്തച്ചികിത്സ ആരംഭിച്ചത്‌ കല്ലന്‍കുന്നന്‍ മമ്മീദ്‌ (1992 ല്‍ അന്തരിച്ചു.) ആണ്‌. 

അദ്ദേഹത്തിന്‌ മരുന്ന്‌ പറഞ്ഞുകൊടുത്തത്‌ നാടോടിയായ ഒരു മുസ്ത്യാര്‍ ആയിരുന്നു. 

മുസ്ല്യാര്‍ക്ക്‌ മഞ്ഞപ്പിത്ത ചികിത്സക്കുള്ള മരുന്ന്‌ ആരാണ്‌ പറഞ്ഞുകൊടുത്തത്‌ എന്ന്‌ 

അറിയാന്‍ നിവൃത്തിയില്ല. 

മുമ്പ്‌ വിഷചികിത്സ ചെയ്യുന്നവര്‍ വിഷം വലിച്ചെടുക്കുന്ന കല്ലുകള്‍ (ഓഷധമു 

പയോഗിച്ച്‌ രൂപപ്പെടുത്തിയ) ഉപയോഗിച്ചിരുന്നു. ഇന്ന്‌ പല വൈദ്ൃകുടുംബങ്ങള്‍ക്കും 

പൂര്‍വഗാമികള്‍ അങ്ങനെയൊരു കല്ല! ഉപയോഗിച്ചിരുന്നു എന്ന അറിവല്ലാതെ അത്‌ 

പുതുതായി രൂപപ്പെടുത്താന്‍ ശ്രമിക്കാറില്ല”. വിഷക്കല്ലില്ലെങ്കിലും ഓഷധങ്ങളും മന്ത്രവും 

ഉപയോഗിച്ച്‌ വിഷവൈദ്യകുടുംബങ്ങള്‍ ചികിത്സ നടത്തുന്നുണ്ട്‌. ഇത്‌ കാലത്തിനനു 

സരിച്ച്‌ വിഷചികിത്സയില്‍ വന്നുചേര്‍ന്ന മാറ്റമാണ്‌. പേറെടുപ്പ്‌ (,്രസവചികിത്സ) നട 

ത്തിയിരുന്നവര്‍ക്ക്‌ ആധുനികവൈദ്യത്തിന്റെ പ്രചാരത്തോടെ തൊഴില്‍ നഷ്ടമായെങ്കി 

ലും, അവര്‍ പ്രസവാനന്തര ശുശ്രൂഷകരായി ജോലി നോക്കുന്നു. കാലികമായ മാറ്റം 

ഉള്‍ക്കൊണ്ടും ഒരു ഫോക്ലോര്‍ രൂപം നിലനില്‍ക്കാന്‍ നടത്തുന്ന ശ്രമം ഇവിടെ കാണാം. 

കുട്ടികള്‍ക്ക്‌ ചൊറി, ചിരങ്ങ്‌ തുടങ്ങിയ രോഗങ്ങളെ ശമിപ്പിക്കുന്നതിനായി കൊടു 

ക്കുന്നതാണ്‌ പൂക്കഷായം. തെച്ചി, മുക്കുറ്റി, തുമ്പ, ചെമ്പരത്തി, മുരിക്ക്‌, നന്ത്യാര്‍വട്ടം, 

മുരിങ്ങ തുടങ്ങിയപൂക്കള്‍ ഉപയോഗിച്ചാണ്‌ പൂക്കഷായം തയ്യാറാക്കുന്നത്‌. ഇതിലുപ 

യോഗിക്കുന്ന പൂക്കള്‍ക്ക്‌ പ്രാദേശികമായും ഗാര്‍ഹികമായും മാറ്റങ്ങള്‍ ഉണ്ട്‌ “. നിയത 

മായ വ്യവസ്ഥയില്ലാത്തതിനാല്‍ നാട്ടുവൈദൃത്തിലൂടനീളം ഇത്തരം പാഠഭേദങ്ങള്‍ കാണാ 

വുന്നതാണ്‌. 

2.2 നാട്ടുവാങ്മയങ്ങളിലെ വൈദ്യപരാമര്‍ശങ്ങള്‍ 

ഫോക്ലോറിന്റെ പ്രധാനപ്പെട്ട ധര്‍മ്മങ്ങളില്‍ ഒന്നാണ്‌ ജനതക്ക്‌ നല്‍കുന്ന അന 

പചാരിക വിദ്യാഭ്യാസം. അക്ഷരാഭ്യാസംഇല്ലാത്ത ജനത ജീവതായോധനത്തിന്‌ വേണ്ടി 

യുള്ള എല്ലാ മുറകളും ശീലിക്കുന്നത്‌ ഫോക്ലോറിലൂടെയാണ്‌. ആയുര്‍വേദം വരമൊഴി 

പാരമ്പര്യത്തിനാണ്‌ കൂടുതല്‍ പ്രാധാന്യം നല്‍കുന്നതെങ്കില്‍ നാടോടിവൈദ്യം വാമൊഴി 

പാരമ്പര്യത്തിനാണ്‌ പ്രാധാന്യം നല്‍കുന്നത്‌. അഷ്ടാംഗഹൃദയം, ചരകസംഹിത, സുശ്രു 

തസംഹിത തുടങ്ങിയ ഗ്രന്ഥങ്ങളെയാണ്‌ ആയൂര്‍വേദം ആശ്രയിക്കുന്നത്‌. പാരമ്പര്യവും 

പഴമയും വഴി രൂപപ്പെട്ട വാമൊഴികളേയും അനുഭവപാഠങ്ങളേയും നിരീക്ഷണങ്ങളേയും 

നാടോടിവൈദ്യം ഉപയോഗപ്പെടുത്തുന്നു. പഴഞ്ചൊല്ലുകള്‍, ശൈലികള്‍, കടങ്കഥകള്‍, 

നാടന്‍പാട്ടുകള്‍, നാട്ടുഫലിതങ്ങള്‍ തുടങ്ങിയവയില്‍ വൈദ്യരീതികള്‍ പ്രത്യക്ഷമായോ, 

പരോക്ഷമായോ വെളിപ്പെടുത്തുന്നു. വാമൊഴിവഴക്കങ്ങളിലെ വൈദ്യപരാമര്‍ശങ്ങള്‍ 

ചികിത്സയെപ്പറ്റി അറിവ്‌ നല്‍കുകയും നാടോടിവൈദ്യത്തോട്‌ ജനതക്കുള്ള അനൃതാ 

ബോധം കുറയ്ക്കുകയും ചെയ്യും. 

2.2.1 പഴഞ്ചൊല്ലുകളും ശൈലികളും 

“പലരുടെ അറിവ്‌, ഒരാളുടെ ഫലിതോക്തി൯! ഇത്‌ പഴഞ്ചൊല്ലിനെപ്പറ്റിയും 

ശൈലിയെപ്പറ്റിയും പറഞ്ഞുവരാറുണ്ട്‌. ഒരാള്‍ക്ക്‌ ഭൂതകാലത്ത്‌ ലഭിച്ച അറിവ്‌ സന്ദര്‍ഭം 

വരുമ്പോള്‍ തെല്ലൊരു ഫലിതത്തിന്റെ അംശത്തോടുകൂടി അവതരിപ്പിക്കുകയാണ്‌ പഴ 

ഞ്ചൊല്ലിന്റെയും ശൈലിയുടെയും രീതി. ജനങ്ങളുടെ ജീവിതാനുഭവം വഴി രൂപപ്പെട്ട 

തിനാലാണ്‌ ചൊല്ലുകളെ അറിവുകള്‍ കാച്ചിക്കുറുക്കി സൂക്ഷിച്ചുവെച്ചവയാണെന്ന്‌ പറ 

യുന്നത്‌. ജീവിതാനുഭവങ്ങള്‍ ചൊല്ലുകളില്‍ തെളിഞ്ഞുകാണുന്നതിനാല്‍ ഇവ കൂടു 

തല്‍ പ്രയോഗിക്കുക പ്രായം ചെന്നവരാണ്‌. ലമൂത്തോറ വാക്ക്‌ എന്ന്‌ പഴഞ്ചൊല്ല്‌ 

അറിയപ്പെടുന്നുണ്ട്‌. ജീവിതത്തിന്റെ വിവിധ അംശങ്ങളെക്കുറിച്ച്‌ പഴഞ്ചൊല്ലുകള്‍ ഉള്ള 

തുപോലെ നാടോടിവൈദ്യവുമായി ബന്ധപ്പെട്ടും ചൊല്ലുകള്‍ ഉണ്ട്‌. വൈദൃസ്രമ്പദായം 

നേരിട്ട്‌ വിവരിക്കുന്നതും പരാമര്‍ശിക്കുന്നതുമായ നിരവധി ചൊല്ലുകള്‍ പ്രചരിക്കുന്നു 

ണ്ട്‌. മരുന്നോ ചികിത്സയോ ജീവിതരീതിയോ നല്ലനടപ്പോ ഇവയിലൂടെ പ്രതിഫലിച്ച്‌ 

കാണാം. 

1 ചക്കയ്ക്ക്‌ ചുക്ക്‌, തേങ്ങയ്ക്ക്‌ മാങ്ങ. 

2. കരിന്താളി അകത്തെങ്കില്‍, കരിംപിത്തം പുറത്ത്‌ . 

3. അല്‍പ്പം അകത്ത്‌, വിഷം പുറത്ത്‌. 

4. പുത്രന്‍ചാരി അകത്ത്‌, പുര്തന്‍ പുറത്ത്‌. 

5. ആയിരം കുറുന്തോട്ടി കഴിച്ചാല്‍ അയലറിയാതെ പെറും. 

6. കന്നിട്ട വയര്‍ കുന്നിട്ട്‌ നിറക്കണം. 

7. കണ്‍കുരുവിന്‌ കൈവിരലാഷധം. 

8. പനിയ്ക്ക്‌ പട്ടിണി മരുന്ന്‌. 

9. ലംഘനം പരമാഷധം. 

10. അത്താഴം കഴിച്ചാല്‍ അരക്കാതം നടക്കണം, 

മുത്താഴം കഴിച്ചാല്‍ മുള്ളിന്‍മേലെങ്കിലും കിടക്കണം. 

11. അത്താഴം അത്തിപ്പഴത്തോളം. 

12. വാണിയന്‍ കൊടുക്കാഞ്ഞാല്‍ വൈദ്യന്‌ കൊടുക്കേണ്ടി വരും. 

13. കിഴി തെറ്റിയാല്‍ കുഴിയില്‍. 

14. വാവിലും കഷ്ടം പതിനാങ്ക. 

15. പൂരം പിറന്ന പുരുഷനും മകം പിറന്ന മങ്കയും. 

16. മനോരോഗത്തിന്‌ മരുന്നില്ല. 

17. നിന്നെ പൂങ്കളയിലേക്ക്‌ കൊണ്ട്വോണം. 

18. ഇനി വല്യാപ്പക്ക്‌ കൊയമ്പാ നല്ലത്‌. 

19. കര്‍ക്കടകത്തില്‍ പത്തില കൂട്ടണം. 

20. കണ്ടമരുന്ന്‌ കൊണ്ടില്ലെങ്കില്‍ കൊണ്ട മരുന്ന്‌ . 

21. ഗ്രഹണ സമയത്ത്‌ നീര്‍ക്കോലിക്കും വിഷം. 

22. എട്ടടി മൂര്‍ഖന്‍ കടിച്ചാല്‍ എട്ടടിയിലേറെ നടക്കുകില്ല. 

23. പത്തുപെറ്റാല്‍ പയറ്റിനുപോകാം. 

ദഹനസംബന്ധമായ ബുദ്ധിമുട്ടുകള്‍ക്ക്‌ പ്രത്യഷധം എന്നെന്ന്‌ വിശദമാക്കുന്ന 

താണ്‌ ഒന്നാമത്തേത്‌. ചക്ക കഴിച്ചാല്‍ ഉണ്ടാകുന്ന ദഹനസംബന്ധമായ ബുദ്ധിമുട്ടുകള്‍ക്ക്‌ 

ചുക്കും, തേങ്ങ കഴിച്ചാലുണ്ടാകുന്നതിന്‌ മാങ്ങയും കഴിച്ചാല്‍ മതി. ഒറ്റമൂലിയെ ഓര്‍മ്മി 

പ്പിക്കുന്നു ഇത്തരം ചൊല്ലുകള്‍. 2, 3,4 ചൊല്ലുകളും ഒറ്റമൂലിയെ ആണ്‌ വൃക്തമാക്കുന്ന 

ത്‌. പാമ്പിന്‍ വിഷത്തിന്‌ പരിഹാരമാണ്‌ അല്‍പം എന്ന ഓഷധം. വിഷം എത്രയധിക 

മാണെങ്കിലും (ഭീതിദമാണെങ്കിലും) 11അല്‍പപ്്‌ കുറച്ച്‌ മതി. കരിംപിത്തത്തെ ശരീര 

ത്തില്‍ നിന്ന്‌ ഇല്ലാതാക്കാന്‍ കരിന്താളി കഴിച്ചാല്‍ മതി. അടുത്ത രണ്ട്‌ ചൊല്ലുകള്‍ (3,4) 

പ്രസവ ചികിത്സയുമായി ബന്ധപ്പെട്ടിരിക്കുന്നു. പ്രതന്‍ചാരി എന്ന ഓഷധസസ്യത്തിന്‌ 

ആ പേര്‌ ലഭിക്കുവാന്‍ തന്നെ കാരണം അതിന്‌ പ്രസവചികിത്സയുമായുള്ള ബന്ധമാ 

ണ്‌. ഒന്നാം മാസം മുതല്‍ പ്രസവം വരെ കുറുന്തോട്ടി കഷായം വെച്ചു കഴിക്കുകയാ 

ണെങ്കില്‍ ശരീരത്തിന്‌ ബലമുണ്ടാകുകയും പ്രസവം ബുദഭ്ധിമുട്ടില്ലാതിരിക്കുകയും 

ചെയ്യും എന്നാണ്‌ അടുത്ത ചൊല്ല്‌ സൂചിപ്പിക്കുന്നത്‌. ആദ്യ,്രസവമാണെങ്കില്‍ ശരീര 

ത്തിന്‌ ക്ഷീണമുണ്ടാകാന്‍ സാധ്യത കൂടുതലായതിനാല്‍ ധാരാളം ഭക്ഷണം കഴിക്കണം 

എന്നാണ്‌ ആറാമത്തെ ചൊല്ല്‌! ഓര്‍മ്മിപ്പിക്കുന്നത്‌. കണ്ണില്‍ കുരുവുണ്ടായാല്‍ കൈവി 

രല്‍ ചൂടാക്കി വെച്ചാല്‍ മതി എന്ന്‌ അടുത്ത ചൊല്ല്‌ പറഞ്ഞുതരുന്നു. 

എട്ടു മുതല്‍ പതിനഞ്ച്‌ വരെയുള്ള ചൊല്ലുകള്‍ ജീവിതരീതിയെ മെച്ചപ്പെടുത്താന്‍ 

ഓര്‍മ്മിപ്പിക്കുന്നു. ജീവിതശൈലീരോഗങ്ങള്‍ (ലൈഫ്‌ സ്റ്റൈല്‍ ഡിസീസ്‌) ആയ പ്രമേ 

ഹം, അമിത രക്തസമ്മര്‍ദ്ദം തുടങ്ങിയവ സാധാരണമായിക്കൊണ്ടിരിക്കുന്ന ഇക്കാലത്ത്‌ 

ഈ പഴഞ്ചൊല്ലുകള്‍ക്ക്‌ വളരെയധികം പ്രസക്തിയുണ്ട്‌. പനി, തലവേദന തുടങ്ങിയവ 

രോഗങ്ങളെല്ലെന്നും രോഗലക്ഷണങ്ങളാണെന്നും ഇവയുണ്ടായാല്‍ ഉപവാസം (ലംഘ 

നം) അനുഷ്ഠിച്ചാല്‍ മതി, അത്‌ പനിക്കും പരമൌാഷധമായി മാറുമെന്നാണ്‌ വിശ്വാസം. 

മഥ 0010, ടല 0൦19ലെ എന്ന ഇംഗ്ലീഷ്‌ പഴമൊഴി പനിക്ക്‌ പട്ടിണിയാണ്‌ നല്ലത 

എന്നും ജലദോഷത്തിന്‌ ധാരാളം ഭക്ഷണം കഴിക്കണം എന്നും ഓര്‍മ്മപ്പെടുത്തുന്നു. 

മരുന്നില്‍ നിന്നും മുക്തി നേടി ജീവിതം നയിക്കാന്‍ വ്യായാമം, വിശ്രമം, മിതഭക്ഷണം 

എന്നിവക്കുള്ള പങ്കാണ്‌ ഈ പഴഞ്ചൊല്ലുകള്‍ (10, 11) ഓര്‍മ്മപ്പെടുത്തുന്നത്‌. വ്യായാ 

മത്തെ ഓര്‍മ്മപ്പെടുത്തുന്ന പഴഞ്ചൊല്ലിന്‌ സമാനമായ ഇംഗ്ലീഷ്‌ പഴഞ്ചൊല്ലും ഉണ്ട്‌”. 

വാണിയന്‍'. നാട്ടില്‍ എണ്ണ കൊണ്ടുവന്നിരുന്ന കാലത്ത്‌ രൂപപ്പെട്ട പഴഞ്ചൊ 

ല്യാണ്‌ അടുത്തത്‌ (12) വാണിയനന്‍ (പണം) കൊടുക്കാഞ്ഞാല്‍ (എണ്ണ ശരീരത്തില്‍ തേക്കു 

ന്നത്‌ ശീലിക്കാഞ്ഞാല്‍) ശരീരത്തിന്‌ ബലക്ഷയം സംഭവിക്കും (രോഗം പിടിപെടും). 

എണ്ണ തേച്ചുള്ള ഉഴിച്ചില്‍, തിരുമ്മല്‍ നടത്തിയതിന്‌ ശേഷം കുളിക്കുന്നത്‌ *. ആരോഗ്യ 

ദായകമാണ്‌. ഉഴിച്ചില്‍ പോലെതന്നെ പ്രധാനമാണ്‌ കിഴിപിടുത്തം. നവരക്കിഴി, ഇല 

ക്കിഴി തുടങ്ങിയ ചികിത്സാരീതികള്‍ പ്രായോഗികമായി പരിചയമില്ലാത്തവര്‍ ചെയ്താല്‍ 

മരണപ്പെടും എന്നതിനെ ഓര്‍മ്മിപ്പിക്കുന്നു!_1കിഴി തെറ്റിയാല്‍ കുഴിയില്‍॥]എന്ന ചൊല്ല്‌. 

ജ്യോതിഷവുമായി ബന്ധപ്പെട്ടുള്ളതാണ്‌ അടുത്ത രണ്ട്‌ ചൊല്ലുകള്‍. കുട്ടികള്‍ക്കും 

മറ്റും രോഗസാധ്യത കൂടുതലുള്ള കാലമാണ്‌ വാവ്‌ എന്നാണ്‌ വിശ്വാസം. അക്കാലത്ത്‌ 

കഷ്ടകാലം (രോഗം) പതിന്‍മടങ്ങ്‌ വരും എന്ന്‌ കുറിക്കുന്നു അടുത്ത ചൊല്ല്‌. ജ്യോതി 

ഷത്തില്‍ നല്ല സമയവും ചീത്ത സമയവും ഉണ്ട്‌. പുരുഷന്‍ പൂരവും സ്ര്രീക്ക്‌ മകവും 

നല്ല നക്ഷത്രമാണ്‌ എന്ന വിശ്വാസത്തില്‍ നിന്നും ഉണ്ടായതാണ്‌ പ്രസ്തുത ചൊല്ല്‌. ചികി 

ത്സിച്ചാല്‍ സുഖപ്പെടാന്‍ ബുദ്ധിമുട്ടുള്ള രോഗമാണ്‌ മനോരോഗം. മനോരോഗ 

ചികിത്സാക്കേന്ദ്രമായ പൂങ്കുടില്‍ മനയെ ജനങ്ങള്‍ പൂങ്കള എന്നാണ്‌ ഉച്ചരിക്കാറുള്ളത്‌. 

മനോരോഗത്തിന്‌ മരുന്നില്ല എന്ന ചൊല്ല്‌ നിലനില്‍ക്കുന്നിയടത്ത്‌ തന്നെയാണ്‌ അതി 

നുള്ള പരിഹാരക്രേനദ്രത്തെ സൂചിപ്പിക്കുന്ന ശൈലിയും ഉള്ളത്‌. ഇത്തരം വൈരുദ്ധ്യ 

ങ്ങള്‍ നാട്ടുമൊഴികളില്‍ കാണാം. പ്രായമേറിയവര്‍ കുഴമ്പ്‌ തേച്ച്‌ കുളിക്കണം എന്ന്‌ 

അടുത്ത ചൊല്ല്‌ ഓര്‍മ്മിപ്പിക്കുന്നു. കര്‍ക്കടക മാസത്തിലെ ഇലക്കറി പ്രസിദ്ധമാണ്‌. 

കര്‍ക്കടകത്തില്‍ പത്തില കൂട്ടിയാല്‍ ആ വര്‍ഷം മുഴുവന്‍ ഏത്‌ ഇല കഴിച്ചാലും കട്ട്‌ 

(വിഷാംശം) ബാധിക്കില്ല എന്ന പ്രതിരോധമാര്‍ഗ്ഗമാണ്‌ ചൊല്ല്‌ സൂചിപ്പിക്കുന്നത്‌. ഒരു 

മരുന്ന്‌ പ്രയോഗിച്ച്‌ ഫലം ലഭിക്കില്ലെങ്കില്‍ കിട്ടിയ മരുന്ന്‌ പ്രയോഗിക്കുക എന്ന യുക്തി 

യാണ്‌ അടുത്ത ചൊല്ല്‌ കുറിക്കുന്നത്‌. ചില വൈദ്യന്‍മാര്‍ മരുന്നില്‍ മായം ചേര്‍ക്കാറു 

ണ്ട്‌. അതിനെ പരിഹസിക്കുന്ന പഴഞ്ചൊല്ലാണ്‌ ഇത്‌. വിഷവൈദ്യത്തെ ഓര്‍മ്മപ്പെടു 

ത്തുന്നതാണ്‌ അടുത്ത രണ്ട്‌ ചൊല്ലുകള്‍. ്രഹണസമയത്ത്‌ ഭക്ഷണപദാര്‍ത്ഥങ്ങള്‍ മൂടി 

വച്ചില്ലെങ്കില്‍ അതിന്‌ വിഷബാധയേല്‍ക്കും എന്ന വിശ്വാസം ഇവിടെ നിലനിന്നിരു 

ന്നു. ഭക്ഷണപദാര്‍ത്ഥത്തിന്‌ വിഷം ബാധിക്കുമെങ്കില്‍ തീര്‍ച്ചയായും വിഷമില്ലാത്ത 

പാമ്പായ നീര്‍ക്കോലിക്കും വിഷമുണ്ടാകും എന്ന യുക്തിയാണ്‌ ഇവിടെ കാണുന്നത്‌. 

ഒരു പ്രത്യേക തരം മൂര്‍ഖന്‍ കടിച്ചാല്‍ മരണം പെട്ടെന്ന്‌ സംഭവിക്കും എന്ന്‌ അടുത്ത 

ചൊല്ല്! ഓര്‍മ്മിപ്പിക്കുന്നു. മൂര്‍ഖന്റെ സ്വഭാവമാണയാള്‍ക്ക്‌, ആളൊരു മൂര്‍ഖനാണ്‌ 

തുടങ്ങിയ ശൈലികള്‍ മൂര്‍ഖന്റെ വിഷശക്തിയുടെ കഠിനതയെ ആണ്‌ സൂചിപ്പിക്കു 

ന്നത്‌. 

2.2.2 കടങ്കഥ 

ജീവിതത്തെക്കുറിച്ചുള്ള അറിവുകളെ ഗുളിക്രപചായത്തിലാക്കിയതാണ്‌ കടങ്കഥ 

കള്‍. വസ്തുത കൊണ്ടും ധര്‍മ്മം കൊണ്ടും നാടോടിയാണ്‌ കടങ്കഥകള്‍. വസ്തു,/വസ്തു 

തയെ മറച്ചുവെച്ച്‌ ചോദ്യരൂപമുണ്ടാക്കുകയും ആ ചോദ്യത്തില്‍ നിന്ന്‌ വസ്തു /വസ്തു 

തയെ കണ്ടെത്തുകയുമാണ്‌ കടങ്കഥയുടെ രീതി”. ജീവിതാനുഭവങ്ങള്‍ ധാരാളമുള്ള 

മുതിര്‍ന്നവരാണ്‌ പഴഞ്ചൊല്ലുകളുടെ വക്താക്കള്‍. ജീവിതഗന്ധിയായ വിഷയം പഴ 

ഞ്ചൊല്ല പ്രതിപാദിക്കാന്‍ കാരണം അത്‌ മുതിര്‍ന്നവരുടെ ആശയവിനിമയോപാധി ആയതു 

കൊണ്ടാണ്‌. കടങ്കഥയില്‍ ജീവിതാനുഭവങ്ങള്‍ പ്രത്യക്ഷമായി പരാമര്‍ശിക്കാതിരിക്കാന്‍ 

കാരണം, അത്‌ കുട്ടികളുടെ വിനോദോപാധിയായതുകൊണ്ടാണ്‌. ഒരു വസ്തുവിനെ 

കുട്ടികള്‍ കാണുന്നത്‌ അതിന്റെ രൂപഭംഗി, രുചി, നില്‍പ്പ്‌ എന്നിവയിലൂടെയാണ്‌. കാര്‍ഷിക 

സംബന്ധികളായ കടങ്കഥകളില്‍ ഓഷധഗുണങ്ങളുള്ള വിത്തുകള്‍ ഉണ്ടെങ്കിലും അവ 

യുടെ ഓഷധപരാമര്‍ശം വ്യക്തമാക്കുന്ന കടങ്കഥകള്‍ കാണുക പ്രയാസം. ഓഷധബ 

ന്ധമുള്ള വിത്തുകളെ എങ്ങനെയാണ്‌ കടങ്കഥ സമീപിച്ചിരിക്കുന്നത്‌ എന്നത്‌ ചില ഉദാ 

ഹരണങ്ങളിലൂടെ വ്യക്തമാക്കുകയാണിവിടെ ചെയ്യുന്നത്‌. 

"ഇത്തിരി കുഞ്ഞന്‍ കുട്ട്യേ കരയിച്ചു' എന്ന കടങ്കഥയില്‍ കുരുമുളകിന്റെ വലിപ്പം 

(രൂപം), രുചി എന്നിവയെ ആണ്‌ വിശേഷണത്തിന്‌ ഉപയോഗിച്ചിരിക്കുന്നത്‌. കുട്ടിക 

ളുടെ മനസ്സില്‍ ത്രികടുവിലൊന്നായ” കുരുമുളകിന്റെ ഓഷധമുല്യത്തേക്കാള്‍ പ്രാധാന്യം 

വരിക അതിന്റെ ചെറിയ ഗോളാകൃതി (ഇത്തിരിക്കഞ്ഞന്റേയും) ആണ്‌. കടിച്ചാല്‍ 

അവനെ കരയിപ്പിക്കുന്നത്‌ അതിന്റെ എരിവ്‌ രുചി ആണ്‌. [1 മണ്ണിനിടയില്‍ പൊന്നാണി' 

എന്ന കടങ്കഥയില്‍ മഞ്ഞളിന്റെ കിടപ്പും നിറവുമാണിവിടെ കടങ്കഥയായി രൂപപ്പെടാന്‍ 

പ്രേരകമായത്‌. മഞ്ഞള്‍ ഉത്തരമാകുന്ന “മണ്ണിനടിയിലെ പൊന്‍ചട്ടുകം” എന്ന കടങ്കഥ 

യിലും ഈ സവിശേഷത തന്നെയാണ്‌ കടങ്കഥയാകുവാന്‍ കാരണമായത്‌. എള്ള്‌ ഉത്ത 

രമാകുന്ന ഇരുട്ടുകോരി വെയിലത്തിട്ടു, ഒരകം നിറയെ ഇരുളിനോടൊത്ത്‌ ഇത്തരം കട 

ഥകള്‍ എള്ളിന്റെ നിറത്തിന്‌ മാത്രമേ (പ്രാധാന്യം കൊടുക്കുന്നുള്ളൂ. 

സംസ്‌കൃത പണ്ഡിതന്‍മാരായ വൈദ്യന്‍മാര്‍ കടങ്കഥകളുടെ രൂപത്തില്‍ ശ്ലോക 

ങ്ങള്‍ ചമക്കാറുണ്ട്‌. ഒരു രോഗത്തിന്‌ ചികിത്സ ഏതെന്ന്‌ വ്യക്തമാക്കുന്നതാണ്‌ ഇത്തരം 

കടങ്കഥകള്‍. 

ഭിന്ദന്തി കേ കുഞ്ജരകുംഭപാളിം 

കിമവ്യയം വക്തി രതേ നവോഡാ 

സംബോധനം നു:കിമു, രക്തപിത്തം 

നിഹന്തികസ്തനി ! വദത്വ മേദല്‍ 

ശ്ലോകാര്‍ത്ഥം 

പ്രിയേ ആനയുടെ മസ്തകം തകര്‍ക്കുന്നതാരാണ്‌? 

നവവധു രതിവേളയില്‍ പറയുന്നതെന്താണ്‌? 

നു ശബ്ദത്തിന്റെ സംബോധന എന്താണ്‌ ? 

ഇനി രക്തപിത്തത്തെ ശമിപ്പിക്കുന്ന ഓഷധമേതെന്ന്‌ പറയുക? 

ആദ്യത്തെ ചോദ്യത്തിനുത്തരം - സിംഹം 

രണ്ടാമത്തെ - ന 

മുന്നാമത്തെ - ന 

ഈ മൂന്നുത്തരങ്ങളും കൂട്ടിവായിച്ചാല്‍ ലഭിക്കുന്ന”സിംഹാനന' എന്ന 

സംസ്കൃത വാക്കിന്‌ ആടലോടകം എന്നും അര്‍ത്ഥമുണ്ട്‌. കുറേ ചോദ്യങ്ങളുടെ ഉത്തര 

ങ്ങളില്‍ നിന്നും മറ്റൊരു ഉത്തരം കണ്ടെടുക്കുന്ന വിദ്യയാണ്‌ ഇവിടെ പ്രയോഗിച്ചിട്ടുണ്ട്‌. 

വൈദ്യന്‍മാര്‍ തങ്ങളുടെ പാണ്ഡിത്യം പ്രകടിപ്പിക്കാന്‍ ഇത്തരം വരികള്‍ ചമച്ചിരുന്നു. 

തമിഴിലും ഇത്തരം വരികളുണ്ട്‌. 

“വലൈയിലെ ഒരു കുലത്തില്‍ മുന്നുപേര്‍കള്‍ 

വയതു ചെന്ററാല്‍ അവര്‍ പിരിന്തു വേറേയാവാര്‍ 

ഒലൈയിലെ എഴുതവന്താല്‍ എഴുത്തോ രണ്ടു 

ഉലകത്തില്‍ പണ്ഡിതര്‍ നീക്കം ചൊല്‍വാര്‍"! ബാല്യത്തില്‍ മൂന്ന്‌ പേര്‍ ഒരു 

കുലത്തിലുണ്ടായിരുന്നു. വയസ്സാകുമ്പോള്‍ അവര്‍ പിരിഞ്ഞ്‌ വെവ്വേറെയാകുന്നു. 

അതിന്റെ പേരുകള്‍ക്ക്‌ രണ്ടക്ഷരം, വൈദ്യന്‍മാര്‍ (പണ്ഡിതര്‍) ഇത്‌ കഴിക്കരുതെന്ന്‌ 

പറയും, എന്താണ്‌? പുളിയാണ്‌ ഉത്തരം. ചെറുപ്പത്തില്‍ തോടും കുരുവും ഒന്നായിരിക്കും. 

പ്രായമാകുമ്പോള്‍ (മൂക്കുമ്പോള്‍) ഇവ മൂന്നും വേര്‍പിരിയുന്നു. പഥ്യാചരണത്തിന്‌ പുളി 

കഴിക്കരുതെന്ന്‌ വൈദ്യന്‍മാര്‍ വിലക്കുന്നു. 

2.2.3 നാടന്‍പാട്ടുകള്‍ 

1“വായേ തോന്നിയത്‌ കോതക്ക്‌ പാട്ട്‌ ' എന്ന നാട്ടുമൊഴി നാടന്‍പാട്ടിന്‌ ചേരും. 

ദരിദ്രരുടെ പ്രതിനിധിയായ കോതക്ക്‌ വായില്‍ (മനസില്‍) തോന്നിയതെല്ലാം ജീവിത 

ഗന്ധിയായ വരികളായിരുന്നു. ആഘോഷം, അധ്വാനം, അടിമത്തം, പട്ടിണി എന്നു തുടങ്ങി 

തന്റെ ജീവിതവുമായി ബന്ധപ്പെട്ടതെല്ലാം ഉപയോഗിച്ച്‌ പാട്ടു ചമച്ചു. സാംസ്ക്കാരിക 

പശ്ചാത്തലവും മാനസികവും കായികവുമായ വികാസപരിണാമങ്ങളും ജീവിതചിന്ത 

യുടെ സവിശേഷ സ്വഭാവവും മനസ്സിലാക്കാന്‍ ഉതകുന്ന ചരിര്രസൂചകങ്ങളില്‍ പ്രധാ 

നമാണ്‌ നാടന്‍പാട്ടുകള്‍" നാട്ടുവൈദ്യന്‍മാര്‍ തങ്ങളുടെ വൈദ്യ അറിവ്‌ (ഓഷധം, മ്ര്രം) 

അടുത്ത തലമുറക്ക്‌ പകര്‍ന്ന്‌ കൊടുക്കുന്നത്‌ പദൃരീതിയിലൂടെയാണ്‌. മലയാളം തനിച്ചോ 

സംസ്‌കൃതം കലര്‍ത്തിയോ ആണ്‌ ശ്ലോകങ്ങള്‍ ". ജീവിതഗന്ധിയായ പലതും 

നാടന്‍പാട്ടുകള്‍ക്ക്‌ വിഷയമായതുപോലെ നാട്ടുവൈദ്യപരാമര്‍ശങ്ങളുള്ള ചില നാടന്‍പാ 

ട്ടുകളും ഇവിടെ പ്രചരിക്കുന്നുണ്ട്‌. ദശപുഷ്പത്തിന്റെ ഗുണം വിശദമാക്കുന്നു ദശ 

പുഷ്പപ്പാട്ട. 

ചെല്ലേണമതിന്‍ നാമങ്ങള്‍ 

സല്‍ഗുണങ്ങളെ വര്‍ണ്ണിച്ചുകേള്‍പ്പാ 

നാഗ്രഹമുണ്ടു മാനസേ 

ആദിയാകും കറുകയ്ക്കോര്‍ക്കുമ്പോള്‍ 

ആദിത്യനല്ലോ ദേവത 

ആധിവ്യാധികളാകവേ തീരു 

മാദരാലിതു ചൂടുകില്‍ 

ദശപുഷ്പത്തിന്‌ വ്യാധികളെ സുഖപ്പെടുത്താനുള്ള കഴിവിനെ പുരസ്ക്കരിച്ചു 

കൊണ്ട്‌ പാടുന്ന തിരുവാതിരാപ്പാട്ടുകളും ഉണ്ട്‌. ദശപുഷ്പം ധരിച്ചാല്‍ തനിക്കും തന്റെ 

കുടുംബത്തിനും ഉണ്ടാകുന്ന ശാരീരികവും മാനസികവുമായ മേന്മകളെ ഇത്‌ വിശദമാ 

ക്കുന്നു. 

സൌന്ദര്യത്തിന്‌ ഭാരമാം 

ചങ്ങാതിമാരേ പോരുവിന്‍ 

മുടങ്ങാതെയവ ചൂടുന്നാകിലോ 

ജന്മനക്ഷത്രങ്ങളായ അശ്വതി, ഭരണി തുടങ്ങി ഇരുപത്തിയേഴ്‌ നക്ഷത്രങ്ങളെ 

നക്ഷ്ത്രപ്പാന്‌” വ്യക്തമാക്കുന്നു. ഓരോ നക്ഷത്രത്തിന്റെയും വൃക്ഷങ്ങള്‍ വിശദമാക്കുന്ന 

ഗാനം നിലവിലുണ്ട്‌". ജനനം മുതല്‍ മരണം വരെ ഓരോ വ്യക്തിയും സമൂഹത്തില്‍ 

അനുഷ്ഠിക്കേണ്ട വ്യത്യസ്ത കര്‍മ്മങ്ങളെ ഭ്രദകാളിപ്പാട്ടില്‍ പറയുന്നുണ്ട്‌. ഗര്‍ഭിണി ആറാം 

മാസത്തില്‍ ഉപ്പും പുളിയും തിന്നണം. ഇളവെയില്‍ കൊള്ളണം. എഴാംമാസത്തില്‍ 

പുളികുടി, എട്ടാം മാസത്തില്‍ വയറ്റുകെട്ടും. പത്താം മാസത്തില്‍ ഇറ്റുപുര കെട്ടണ 

മെന്ന്‌ ഭ്രദകാളിപ്പാട്ടില്‍ വ്ൃക്തമാക്കുന്നുണ്ട്‌. പെണ്‍കുട്ടി ആര്‍ത്തവ ബാധിതയായതിന്റെ 

നാലാം ദിവസം അടിമുടി എണ്ണയും മഞ്ഞളും തേച്ചുകുളിച്ച്‌ മണ്ണാന്റെ കൈയ്യില്‍ നിന്നും 

മാറ്റുടുക്കുന്നതോടെ അശുദ്ധി മാറുമെന്നും ഭ്ര്ദകാളിപ്പാട്ടില്‍ വിശദമാകുന്നു. 

വെട്ടത്തുരാജാവിന്റെ പരദേവതയായ തണ്ണീര്‍ ഭഗവതിയെ സ്തുതിച്ച്‌ പാടുന്നതാണ്‌ 

ആട്ടുണര്‍ത്തല്‍ തോറ്റം. അതില്‍ പകര്‍ച്ചവ്യാധികള്‍ തടയാനും, കന്നുകാലികള്‍ക്കും 

കാര്‍ഷികവിത്തുകള്‍ക്കും സംരക്ഷണം ലഭിക്കാനും പറയുന്ന വരികളുണ്ട്‌. 

ചെങ്കണ്ണ്‌ നീറ്റിരിപ്പ്‌ 

വസൂരി ഉദരപ്പാച്ചില്‍ 

വയറ്റില്‍ രോഗം ഇവറ്റയെ 

കൊണ്ടും പെരുമ്പറാതെ കണ്ടും 

ഈര്‍ന്നുവിട്ടൊരു കന്നിനും 

വാരിവിതച്ചൊരു വിത്തിനും 

കന്നിനും ചിറ്റാള്‍ക്കും 

പെട്ടമയ്യായിരം എന്റെ ലോകര്‍ക്കും 

വെട്ടം വാണ സ്വരുപത്തിനും. 

സൌന്ദര്യസംരക്ഷണത്തിനും പ്രതിരോധ-രോഗ ചികിത്സകള്‍ക്കും ഉപയോഗി 

ക്കുന്ന താളികളെക്കുറിച്ചും പാട്ടുണ്ട്‌. ഇന്ദിരാദേവിയുടെ പേരില്‍ അറിയപ്പെടുന്ന തിരു 

താളിയെപ്പറ്റിയുള്ള പാട്ട്‌. 

വേലിമ്മേത്തിരുതാളി 

കാലുമേ കൊള്ളാതെ 

വേലിക്കുമേലെ ആലോലം 

തിരുതാളിയെക്കുറിച്ചുള്ള പാട്ട്‌ കുട്ടികള്‍ കളിക്കുമ്പോള്‍ പാടുന്നതാണ്‌. ഇത്തരം 

പാട്ടിലെ വൈദ്യപരാമര്‍ശത്തിന്റെ സവിശേഷത അത്‌ വളച്ചുകെട്ടില്ലാതെ കാര്യം പറ 

യുന്നു എന്നതാണ്‌. കുട്ടികള്‍ കളിക്കാനുപയോഗിക്കുന്ന പാട്ടില്‍ വൈദ്യപരാമര്‍ശം കട 

ന്നുവരാന്‍ കാരണം ഈ പാട്ട്‌ മുമ്പ്‌ രൂപപ്പെടുത്തിയത്‌ കളിക്കാനല്ല എന്നതുകൊണ്ടാണ്‌. 

ഫോക്ലോര്‍ രൂപത്തിന്റെ സവിശേഷതയാണ്‌ ഇത്തരത്തിലുള്ള വേഷപ്പകര്‍ച്ച. പാരമ്പര്യ 

ത്തിന്റെ എതെങ്കിലും ഒരു പൊതുഘടകത്തെ പങ്കുവെക്കുന്ന സാമാന്യജനതെയാണല്ലോ 

നാം കൂട്ടായ്മ എന്ന്‌ വിശേഷിപ്പിക്കുന്നത്‌. ഭാഷയിലൂടെയോ ക്രിയയിലൂടെയോ സൂച 

കങ്ങളിലൂടെയോ ആയ ഘടകങ്ങളും അല്ലാത്തവയും കണ്ടേക്കാം. സാഹചര്യവും 

നിബന്ധമായ സാംസ്‌ക്കാരിക ഘടകങ്ങളില്‍ തന്നെ ഒന്നിലേറെ സാഹചര്യങ്ങളില്‍ 

പ്രത്യക്ഷപ്പെടുന്നത്‌ കണ്ടെന്നും വരാം. ഇവയില്‍ തനതായ സാഹചര്യം മാറി വരുന്ന 

പുതിയ ആവശ്യങ്ങള്‍ക്കനുസരിച്ച്‌ സമൂഹം സൃഷ്ടിച്ചെടുത്ത പുതിയ സാഹചര്യവും 

ഉള്‍പ്പെടുന്നു”. 

വീടിന്‌ ദാരിദ്യവും ബാധകളും ഉണ്ടാക്കുന്ന മൂച്ചേട്ട (ജേഷ്ഠഭഗവതി)യെ അനു 

ഷ്ഠാന കര്‍മ്മത്തിന്റെ ഭാഗമായി സ്തുതിക്കുന്നു മൂച്ചേട്ടപ്പാട്ട്‌. 

ആയിരം കോടി തലനാരുതന്മേലും 

പോരിനിറങ്ങുകക മൂച്ചേട്ടേ 

ചന്ദനം ചാര്‍ത്തും തിരുനെറ്റി തന്‍മേലും 

പോരിനിറങ്ങുക മുച്ചേട്ടേ 

വൈദ്യന്‍മാരിലെ കവികള്‍ രചിച്ച ശ്ലോകങ്ങളില്‍ വൈദ്ൃയപരാമര്‍ശം കാണാം. 

ഉദാ: ച്ര്രപാണി നാമയല്ത്‌ 

ദുക്തി ദോഷശാന്തയെ 

ത്രകപാനമേവമേവ 

ഭുക്തി ദോഷശാന്തയെ 

ച്ര്രപാണി(വിഷ്ണു) യുടെ നാമോച്ചാരണം എങ്ങനെയാണ്‌ മനുഷ്യന്റെ 

ദോഷത്തെ (മനോ/ശാരീരിക) ശാന്തമാക്കുന്നത്‌, അതുപോലെ ത്ക്രം (മോര്‌) കുടി 

ച്ചാല്‍ ആഹാരവുമായി ബന്ധപ്പെട്ട ദോഷം ശമിക്കുന്നു. 

2.2.4 ഗദ്യകഥാകഥനങ്ങള്‍ 

നാട്ടില്‍ പ്രചരിക്കുന്ന ഐതിഹ്യങ്ങള്‍, ഉല്‍പത്തിക്കഥകള്‍, ഫലിതകഥകള്‍ തുട 

ങ്ങിയവയില്‍ വൈദ്യപരാമര്‍ശമുള്ളവ ധാരാളം. ॥1“ഐതിഹ്യമാലിയില്‍ അഷ്ട 

വൈദ്യന്‍മാരുടെ പ്രശസ്തികഥകളും ക്ഷ്രേതവൈദൃകഥകളും ഉണ്ട്‌. അതുപോലെ 

“ഫോക്ലോര്‍ നിഘണ്ടു”വില്‍ മാന്ത്രികമൂര്‍ത്തികളുടേയും അവയെ ഉപാസിക്കുന്ന 

ജാതിവിഭാഗങ്ങളുടേയും ഐതിഹ്യങ്ങളും ഉല്‍പത്തികഥകളും ഉണ്ട്‌. വൈദ്യന്‍മാരെ 

പരിഹസിക്കുന്ന നിരവധി ഫലിതകഥകള്‍ ഇവിടെ പ്രചരിക്കുന്നുണ്ട്‌. 

പുലാമന്തോളിലെ മുറത്ത്‌ വൈദ്യന്‍മാര്‍ക്ക്‌ വിഷചികിത്സാ പാരമ്പര്യം ലഭിച്ചതു 

മായി ബന്ധപ്പെട്ട കഥ അതിലൊന്നാണ്‌ *. ഒരു നമ്പൂതിരിസ്ര്രീ പുഴ മുറിച്ചുകടക്കാന്‍ 

വിഷമിച്ച്‌ നില്‍ക്കുന്നതുകണ്ട്‌ അതുവഴി വന്ന മുസ്ലീം യുവാവ്‌ അവരെ പുഴയുടെ 

അക്കരക്ക്‌ എത്തിച്ചു. പ്രത്യുപകാരമായി മുസ്ലീം യുവാവിന്‌ വിഷവൈദ്ൃത്തിന്റെ മന്ത്രവും 

മരുന്നും ഉപദേശിക്കുന്നു. നമ്പൂതിരിസ്ര്തീയെ പുഴ കടക്കാന്‍ സഹായിച്ച യുവാവിന്റെ 

അഞ്ചാം തലമുറയിലെ പുരുഷന്‍മാരും സ്ര്രീകളും വിഷവൈദ്യം ചെയ്യാറുണ്ട്‌. പെരി 

ന്തല്‍മണ്ണക്കടുത്ത്‌ പട്ടിക്കാടിലെ മുള്ളത്ത്‌ കുടുംബങ്ങള്‍ മുമ്പ്‌ താമസിച്ചിരുന്നത്‌ പുലാ 

മന്തോളിലെ ചെമ്മലശ്ശേരിയിലായിരുന്നു. അറിയപ്പെടുന്ന വിഷചികിത്സകരായ ഈ കുടും 

ബത്തോട്‌ സിദഭ്ധനായ ചേക്കുട്ടിപ്പാപ്പക്ക്‌ താല്‍പ്പര്യം തോന്നി. പൂര്‍വ്വികനില്‍ ആവേശിച്ചു. 

അദ്ദേഹം വിഷവൈദ്യത്തോടൊപ്പം മാന്ത്രിക ചികിത്സയും തുടങ്ങി. മാന്ത്രികന്റെ അടുത്ത 

തലമുറ പുലാമന്തോളില്‍ നിന്നും പട്ടിക്കാടേക്ക്‌ താമസം മാറി. പൂര്‍വികന്‍ മരിച്ചതോടെ 

വിഷവൈദ്യപാരമ്പര്യം നിലച്ചെങ്കിലും അദ്ദേഹത്തിന്റെ ഖബറിടത്തില്‍ പ്രാര്‍ത്ഥിക്കുക 

മാന്ത്രികചികിത്സയുടെ ഭാഗമായി ഇപ്പോഴും ചെയ്തുവരുന്നു. ചേക്കുട്ടിപ്പാപ്പയുടെ 

ജാറത്തെ ആരാധിച്ചുകൊണ്ട്‌ മാന്ത്രികചികിത്സ ചെയ്യുന്ന എട്ടോളം കുടുംബങ്ങള്‍ " 

ഇവിടെയുണ്ട്‌. 

50



പ്രസിദ്ധ വൈദ്യമാരുടെ ചികിത്സ്പ്രകാരം അദ്ഭുതരോഗശാന്തി ലഭിച്ച കഥകള്‍ 

ഇവിടെ പ്രചരിക്കുന്നുണ്ട്‌. എടവണ്ണയിലെ അബ്ദുള്ളകുട്ടിവൈദ്യരുടെ അടുത്ത്‌ തുട 

യില്‍ കുരുവുള്ള ഒരു കുട്ടിയെ കൊണ്ടുവന്നു. വൈദ്യരുടെ വീട്ടില്‍ മരുന്ന്‌ ഉണ്ടായിരു 

ന്നില്ല (മരുന്ന്‌ വൈദൃശാലയില്‍ ആയിരുന്നു). കോലായില്‍ പൊരുന്നിയിരിക്കുന്ന പിട 

ക്കോഴിയെ കാല്‍ക്കൊണ്ട്‌ തട്ടി. കോഴി കാഷ്ഠമിട്ട്‌ അവിടെ നിന്നും പോയി. കോഴിക്കാ 

ഷ്ഠത്തിന്റെ ദ്രാവകരുപത്തിലള്ള ഭാഗം കോരിയെടുത്ത്‌ തുടയില്‍ തേച്ചു. കുറച്ച്‌ നേരം 

കൊണ്ട്‌ കുരു പൊട്ടി ചലം പുറത്ത്‌ പോയി". പ്രസിദ്ധനായ വെളിയങ്കോട്‌ ഉമ്മര്‍ഖാസി 

യുടെ ചികിത്സാവൈദഗ്ദ്യത്തെ വൃക്തമാക്കുന്ന കഥകളുണ്ട്‌ *. മമ്പുറം തങ്ങളെന്ന്‌ അറി 

യപ്പെടുന്ന പരേതനായ സയ്യിദ്‌ അലവി തങ്ങളുടെ മാന്ത്രികസിദ്ധി കൊണ്ട്‌ രോഗശാന്തി 

വന്ന കഥകളും ഇവിടെ പ്രചരിക്കുന്നുണ്ട്‌”. 

താന്‍ ചെയ്ത മാന്ത്രികവിദ്യ ഫലിച്ചു (പ്രേതബാധ പുറത്ത്‌ പോയി) എന്ന്‌ പ്രത്യ 

ക്ഷത്തില്‍ കാണിക്കാന്‍ മാ്നത്രികചികിത്സകര്‍ ചില വിദ്യകള്‍ കാണിക്കാറുണ്ട്‌. മഞ്ചേരി 

യിലെ കുഞ്ചുവൈദ്യര്‍ വീട്ടുകാരുടെ നിര്‍ബന്ധത്താല്‍ മാന്ത്രികചികിത്സ ചെയ്യാന്‍ സമ്മ 

തിച്ച അവിശ്വാസിയായ ഒരു രോഗിയുടെ ബാധ അകറ്റാന്‍ പോയി. ബാധ ഒഴിഞ്ഞു 

പോയി എന്ന്‌ നേരില്‍ കണ്ടാല്‍ മാ്രമേ രോഗിക്ക്‌ വിശ്വാസം വരികയുള്ളൂ എന്ന്‌ 

വൈദ്യര്‍ക്ക്‌ തോന്നി. അദ്ദേഹം തന്റെ സഞ്ചിയില്‍ ചെറിയ മെഴുകുതിരി ഒട്ടിച്ചുവെച്ച 

ആമയെ കരുതിയിരുന്നു. മാന്ത്രികകര്‍മ്മങ്ങള്‍ ചെയ്ത്‌ ബാധയെ കുടത്തിലേക്ക്‌ ആവാ 

ഹിച്ചതിന്‌ ശേഷം, മറ്റു വിളക്കുകളെല്ലാം കെടുത്താന്‍ നിര്‍ദ്ദേശിച്ചു. പന്തം കത്തിക്കുന്ന 

തിനിടെ ആമയെ സഞ്ചിയില്‍ നിന്നും പുറത്തെടുത്ത്‌ അതിന്റെ ഓടില്‍ ഒട്ടിച്ചുവെച്ച 

മെഴുകുതിരി കത്തിച്ചു. വീട്ടുകാരില്‍ നിന്നും കുറച്ചുദൂരം നടന്ന്‌ കയ്യിലുള്ള പന്തം 

കെടുത്തി ആമയെ നിലത്തുവെച്ചു. ആമ നടന്ന്‌ അടുത്ത തോട്ടില്‍ ഈളിയിട്ടു. ഈ 

കാഴ്ച്ച കണ്ട്‌ വീട്ടുകാരും രോഗിയും കരുതിയത്‌ ബാധ സ്വയം ഇഴഞ്ഞുനീങ്ങി തോട്ടില്‍ 

മുങ്ങുകയാണ്‌ ചെയ്തത്‌ എന്നാണ്‌ ?. വള്ളിക്കുന്നിലെ പ്രസിദ്ധ മാന്ത്രികനും വൈദ്യനു 

മായിരുന്ന തെയ്യന്‍ വൈദ്യര്‍ നടത്തിയ കൌശലത്തെക്കുറിച്ചും കഥ പ്രചരിക്കുന്നുണ്ട്‌ 2. 

ഒരു പ്രത്യേക ജാതിവിഭാഗത്തിനെങ്ങനെയാണ്‌ വൈദ്യവും മന്ത്രവാദവും ജ്യോതി 

ഷവും കൈവന്നത്‌ എന്നതുമായി ബന്ധപ്പെട്ട്‌ കഥ ഇവിടെ പ്രചരിക്കുന്നുണ്ട്‌. അതി 

ലൊന്നാണ്‌ കുറവരെ സംബന്ധിച്ചുള്ളത്‌. ഒരിക്കല്‍ പരമശിവന്‍ കണ്ണേറുദോഷം ബാധിച്ച്‌ 

ബുദ്ധിമുട്ടിലായപ്പോള്‍ മുനിമാര്‍ പ്രശ്നം പരിഹരിക്കാന്‍ ഹോമം നടത്തി. ഹോമകുണ്ഠ 

ത്തില്‍ നിന്നും കുറവനും കുറത്തിയും ഉയര്‍ന്നുവന്നു. അവര്‍ കണ്ടേറ്റുപാട്ടു പാടിയും 

മാന്ത്രികകര്‍മ്മം ചെയ്തും പരമശിവന്റെ കണ്ണേറു ദോഷം ഒഴിവാക്കി. ഇവരുടെ പിന്‍ത 

ലമുറക്കാരാണ്‌ ഇന്ന്‌ കാണുന്ന കുറവസമുദായം. മണ്ണാന്‍മാര്‍ അലക്കുജോലി കുല 

ത്തൊഴിലാക്കിയതിനും കാളീഭക്തരായ മ്ര്രവാദികളായതിനും ഐതിഹ്യങ്ങള്‍ ഉണ്ട്‌”. 

കണിയാന്‍മാര്‍ക്ക്‌ പ്രസ്തുത ജാതിപ്പേര്‍ വന്നതിനും ദുര്‍മ്ര്്രവാദികളായതിന്‌ പിന്നിലും 

ഐതിഹ്യങ്ങള്‍ ഉണ്ട്‌*. സമുദായങ്ങള്‍ക്ക്‌ ഹൈന്ദവദൈവവുമായുള്ള ബന്ധത്തെ വ്യക്ത 

മാക്കാന്‍ വേണ്ടി രൂപപ്പെടുത്തിയവയാണ്‌ ഇത്തരം ഐതിഹൃകഥകള്‍. 

വൈദ്യസംബന്ധിയായ ഫലിതകഥകളില്‍ പലതും നാട്ടുവൈദ്യന്‍മാരേയും അവ 

രുടെ വൈദ്യസ്ര്പദായങ്ങളേയും പരിഹസിക്കുന്നതാണ്‌. ആധുനികവൈദ്യം പ്രചരിച്ച്‌ 

തുടങ്ങിയതോടെ നാട്ടുവൈദ്യനേയും വൈദ്യത്തേയും പഴഞ്ചനായി കണ്ടതിന്‌ ശേഷ 

മാകണം ഇത്തരം ഫലിതകഥകള്‍ രൂപം കൊണ്ടത്‌. [1ശോധനക്ക്‌ എന്ന്‌ എഴുതുന്നതിന്‌ 

പകരം ॥1ശോഭനക്ക്‌ ൨ എന്ന്‌ വൈദ്യന്‍ എഴുതി. ഗുളിക ശോഭന കഴിച്ചപ്പോഴുണ്ടായ 

കഥ രൂപപ്പെട്ടത്‌ വൈദ്യന്‍മാര്‍ക്ക്‌ ശരിയായ അക്ഷരജ്ഞാനമില്ല എന്ന്‌ സ്ഥാപിക്കാന്‍ 

വേണ്ടിയാണ്‌. വൈദ്യന്‍മാര്‍ തയ്യാറാക്കുന്ന ഗുളികയുടെ കറുത്ത നിറവും ഭംഗിയില്ലാ 

യ്മയുമാണ്‌ തോക്കുരുട്ട്യാദി ഗുളിക എന്ന ഫലിതം രൂപപ്പെടാന്‍ കാരണം”. മുസ്ലീം 

സമുദായത്തെ ചികിത്സിക്കുമ്പോള്‍ ഹിന്ദുവൈദ്യന്‍മാര്‍ നേരിടുന്ന ഭാഷാപരമായ അബ 

ദ്ധങ്ങളെ ചിത്രീകരിക്കുന്ന കഥകള്‍ പ്രചാരത്തിലുണ്ട്‌”. ഇത്തരം ഫലിതകഥകളുടെ അവ 

സാനത്തില്‍ മാപ്പിളമാര്‍ സംഘം ചേര്‍ന്നുവന്ന്‌ വൈദ്യനെ മര്‍ദ്ദിക്കുകയാണ്‌ ചെയ്യുക. 

ചില രോഗത്തിനും ഓഷധത്തിനും ദേവതമാരെ കല്‍പ്പിച്ച്‌ കഥകളും അചാരാ 

നുഷ്ഠാനങ്ങളും ഉണ്ട്‌. വസൂരിമാലയുടേയും മുണ്ട്യേന്‍കാവുകളുടേയും ഐതിഹ്യങ്ങള്‍ 

ഇതിന്‌ ഉദാഹരണങ്ങളാണ്‌ “. ദശപുഷ്പങ്ങള്‍ക്ക്‌ ഓരോന്നിനും വ്യത്യസ്ത ദേവതകളെ 

കല്‍പ്പിച്ച്‌ അവ ചൂടിയാല്‍ ചില രോഗത്തിന്‌ നല്ലതാണ്‌ എന്നും ചിലര്‍ വിശ്വസിക്കാറു 

ണ്ട്‌. 

2.3 നാടോടിവൈദ്യവും കേരളീയായുര്‍വേദവും 

ചരകന്‍, സുശ്രുതന്‍, ആത്രേയന്‍ തുടങ്ങിയ ആയൂര്‍വേദ ആചാര്യന്‍മാര്‍ 

നല്‍കിയ സംഭാവനകളെ അതേപടി അനുസരിച്ചും അവക്ക്‌ കാലാനുസൃതമായ മാറ്റ 

ങ്ങള്‍ വരുത്തിയും ചികിത്സിക്കുന്ന രീതിയാണ്‌ ആയുര്‍വേദം. ഇതിനെ ഇവിടെ സക 

ര്യപൂര്‍വ്വം ക്ലാസിക്ക്‌ ആയുര്‍വേദം എന്ന്‌ വിളിക്കുന്നു. ഇവിടത്തെ പാരമ്പര്യവൈദ്യന്‍മാര്‍ 

ചരകസംഹിത, സുശ്രുതസംഹിത, അഷ്ടാംഗഹൃദയം തുടങ്ങിയ ഗ്രന്ഥങ്ങളെ പിന്തു 

ടരാറില്ല. ചികിത്സാമഞ്ജരി, ബാലചികിത്സ തുടങ്ങിയ ഗ്രന്ഥങ്ങളാണ്‌ പിന്തുടരാറ്‌. ഇവ 

പരിശോധിച്ചാല്‍ അതില്‍ വിവരിക്കുന്ന പല ഓഷധങ്ങളും ക്ലാസിക്ക്‌ ആയുര്‍വേദ ആചാ 

രൃന്‍മാര്‍ വിശദികരിക്കുന്നില്ല എന്നു മനസ്സിലാകും. ഓഷധങ്ങളുടെ പേരില്‍ സമാനത 

കാണാമെങ്കിലും, യോഗങ്ങളിലെ ചില മരുന്നുകളില്‍ വൃത്യസ്തത ഉണ്ട്‌. തെച്ചി, ഇള 

നീര്‍, മെരുകിന്‍ പുഴുക്‌ തുടങ്ങിയവ ചേര്‍ത്ത ഓഷധങ്ങള്‍ ഇവിടെ ധാരാളം ഉപയോ 

ഗിക്കുന്നുണ്ട്‌. കൊമ്പഞ്ചാദി, ഗോരോജനാദി, കസ്തൂര്യാദി, ചെമ്പരത്യാദി, ഇളനീര്‍കു 

മ്പ്‌, നാഡിക്കഷായം, (്രസവലേഹ്യം തുടങ്ങിയ ഓഷധങ്ങള്‍ മറ്റു ആയുര്‍വേദമരുന്നു 

കളേക്കാള്‍ ജനകീയമായത്‌. അത്‌ കേരളീയ ആയൂര്‍വേദത്തിന്റെ ഭാഗമായതുകൊണ്ടാണ്‌. 

കേരളീയ വൈദ്യന്‍മാര്‍ മാത്രം ഉപയോഗിക്കുന്ന ഓഷധങ്ങളെയും പ്രയോഗരീതി 

കളെയും ആണ്‌ ഇവിടെ കേരളീയായൂര്‍വേദം എന്നതുകൊണ്ട്‌ ഉദ്ദേശിക്കുന്നത്‌. 

2.4 ക്ലാസിക്‌ ആയൂര്‍വേദവും കേരളീയായൂര്‍വേദവും 

അഥര്‍വവേദത്തിന്റെ ഉപാംഗം എന്ന നിലയിലാണ്‌ ആയൂര്‍വേദം അറിയപ്പെടു 

ന്നത്‌. ചരകസുശ്രുതാദി സംഹിതകള്‍ സംഗ്രഹിച്ച വാഗ്ഭടന്‍, അഷ്ടാംഗഹൃദയത്തില്‍ 

ബ്രഹ്മാവ്‌ സ്മരിച്ച്‌ ഉപദേശിക്കുന്നതാണ്‌ ആയൂര്‍വേദം എന്ന്‌ പറയുന്നുണ്ട്‌. രോഗ മു 

ണ്ടാകുന്നതെങ്ങനെയെന്ന്‌ ത്രിദോഷസിദ്ധാന്തം വിശദീകരിക്കുന്നു. രോഗത്തിനുള്ള പരി 

ഹാരം ശമന-ശോധന- ശല്യചികിത്സകളാണ്‌. ശമനചികിത്സയെ പചനം, ദീപനം, ക്ഷുദം, 

ദാഹം, വ്യായാമം, ആതപം എന്നിങ്ങനേയും ശോധനചികിത്സയെ പഞ്ചകര്‍മ്മങ്ങളായ 

വമന, വിരേചനം, വസ്തി, നസ്യം, രക്തമോക്ഷം എന്നിങ്ങനെയും വിഭജിച്ചിരിക്കുന്നു. 

സുശ്രുതന്റെ ശല്യത്രന്തത്തില്‍ എങ്ങനെയെല്ലാം ആയുധങ്ങള്‍ ഉപയോഗിക്കുന്നു എന്ന്‌ 

വിശദീകരിക്കുന്നു. വൃതൃയസ്ത ആചാര്യന്‍മാരിലൂടെ ആയൂര്‍വേദം പ്രചരിച്ചുവെന്നും 

ആച ചികിത്സാരീതികള്‍ എതെല്ലാമെന്നും വ്യക്തമായ രീതിയില്‍ (ഭാരതം, മുഴുവന്‍ പ്രച 

രിച്ച) ആയൂര്‍വേദം വിശദീകരിക്കുന്നു. അഷ്ടാംഗഹൃദയം, ചരകസംഹിത, സുശ്രുത 

സംഹിത, കൌഈമാരഭൃത്യം, ഭേളസംഹിത തുടങ്ങിയ ഗ്രന്ഥങ്ങളിലൂടെയാണ്‌ ഇവ വിശദീ 

കരിക്കുന്നത്‌. 

ബൌഭ്ധസന്യാസിമാരാണ്‌ ക്ലാസിക്‌ ആയൂര്‍വേദം കേരളത്തില്‍ പ്രചരിപ്പിച്ചത്‌. 

അതിന്‌ മുമ്പുതന്നെ ഇവിടെ ആര്യേതരമായ നാടോടിവൈദ്യരീതി നിലനിന്നിരുന്നു. എന്തി 

നേയും ഉള്‍ക്കൊള്ളാന്‍ താല്‍പ്പര്യം കാണിക്കുന്ന ഇവിടത്തെ ജനത നാടോടിവൈദ്ൃത്തെ 

തള്ളികളയാതെ തന്നെ ആയൂര്‍വേദത്തെയും തങ്ങളുടെതാക്കി (ചില മാറ്റങ്ങളോടൊ) 

സ്വീകരിച്ചു. സംസ്കൃതത്തിലുള്ള ആയൂര്‍വേദ്രഗരന്ഥങ്ങള്‍ കേരളത്തില്‍ പ്രചരിക്കുന്ന 

തിന്‌ മുമ്പുതന്നെ ഇവിടെ ഒരു വൈദ്യമുണ്ടായിരുന്നുവെന്നും പിന്നീടെത്തിയ 

ആയുര്‍വേദസ്രപ്രദായവും സംസ്്‌കൃതസാഹിത്ൃകൃതികളും അതിനെ രൂപാന്തരപ്പെടുത്തി 

വളര്‍ത്തിയെന്നും വിചാരിക്കാന്‍ ന്യായമുണ്ട്‌ 5. പാരമ്പര്യമായി കൈമാറി വരുന്ന വൈദ്യ 

രീതികള്‍ വിവരിക്കുന്നത്‌ ചികിത്സാമഞ്ജരി, ബാലചികിത്സ തുടങ്ങിയ ഗ്രന്ഥങ്ങളി 

ലാണ്‌. അതിനാലാണ്‌ ഇവ പ്രമാണ ഗ്രന്ഥമായി വൈദ്യന്മാര്‍ സ്വീകരിച്ചത്‌. കേര 

ളീയായൂര്‍വേദത്തിന്റെ പ്രമാണഗ്രന്ഥങ്ങള്‍ ഒന്നും തന്നെ തനി സംസ്കൃതത്തില്‍ എഴു 

തിയതല്ല. സംസ്കൃത - മലയാള ഭാഷകളുടെ മിശ്രിതമാണ്‌ “. വൈദ്യന്‍മാരുടെ ഇട 

യില്‍ ഇതിന്‌ സ്വാധീനം വര്‍ദ്ധിക്കാന്‍ ഒരു കാരണം ഭാഷാപരമായ പ്രത്യേകതയും 

വിവരിക്കുന്ന മരുന്നുകളുടെ ലഭൃതയുമാണ്‌. കേരളീയ ആയൂര്‍വേദം സവര്‍ണ്ണരിലും 

അവര്‍ണ്ണരിലും ഒരുപോലെ പ്രചരിച്ചിരുന്നു. സംസ്കൃതമറിയുന്ന ബ്രാഹ്മണരായ അഹ്ട 

വൈദ്യന്‍മാരും സംസ്കൃതം പഠിച്ചവരും അല്ലാത്തവരുമായ ഈഴവവൈദ്ൃയന്‍മാരും, 

വംശീയവൈദൃത്തിന്റെ പാതയില്‍ മണ്ണാനും വേലനും കേരളീയായൂര്‍വേദം പ്രചരിപ്പി 

ക്കുന്നതില്‍ നിസ്തുലമായ പങ്കുവഹിച്ചിട്ടുണ്ട്‌. ഹോര്‍ത്തൂസ്‌ മലബാറിക്കൂസ്‌ എന്ന ഗ്രന്ഥ 

മെഴുതാന്‍ വാന്‍റീഡ്‌ എന്ന ഡച്ചുകാരനെ സഹായിച്ചത്‌ ഇട്ടിയച്ചുതന്‍ എന്ന ഈഴവ 

വൈദ്യനായിരുന്നു. വൈദ്യന്‌ സംസ്‌കൃതമറിയുക എന്നത്‌ അഭിമാനത്തിന്റെ ഭാഗമായി 

വന്നതോടെ ചിലര്‍ സ്വന്തമായി സംസ്കൃതം പഠിച്ചു. 

2.5 കേരളീയായൂര്‍വേദം - ചികിത്സാ രീതികള്‍ 

കുറ്റിക്കാടുകളും വനങ്ങളും ധാരാളം കുന്നിന്‍ചെരുവുകളും ഉള്ള ഭൂപ്രകൃതി 

യില്‍ ആണ്‌ കേരളീയായുര്‍വേദം രൂപപ്പെട്ടത്‌. ഇളനീര്‍വെള്ളം, നാളികേരപ്പാല്‍, തെച്ചി, 

കരളയം, തുമ്പ, മുക്കുറ്റി, വെരുകിന്‍പുഴു, നവരനെല്ല തുടങ്ങിയവ ഒറ്റക്കും ഓഷധക്കു 

ട്ടുകളായും ഉപയോഗിക്കുക ഇവിടത്തെ പ്രത്യേകതയാണ്‌. കേരളീയായുര്‍വേദത്തില്‍ 

പ്രതിരോധചികിത്സയ്ക്കും രോഗചികിത്സയ്ക്കും വലിയ സ്ഥാനമുണ്ട്‌. പിഴിച്ചില്‍, 

ധാര, ഉഴിച്ചില്‍ തലപൊതിച്ചില്‍, കിഴി തുടങ്ങിയവയാണ്‌ ഇവിടെ രൂപം കൊണ്ട സുഖ 

ചികിത്സകള്‍. ഇത്‌ ശരീരത്തെ ഉന്‍മേഷമുണ്ടാക്കുന്നതും ദുര്‍മേദസ്സിനെ അകറ്റുന്നതു 

മാണ്‌. 

2.5.1 പിഴിച്ചില്‍ 

ദേവതാരം, പുന്നാഗം, മാവ്‌, കാഞ്ഞിരം എന്ന്വയിലേതെങ്കിലും കൊണ്ട്‌ നിര്‍മ്മിച്ച 

പാത്തിയില്‍ രോഗിയെ കിടത്തിയശേഷം ഏഴ്‌ മുതല്‍ ഒമ്പത്‌ ഇഞ്ചുവരെ ഉയരത്തില്‍ 

നിന്ന്‌ ചെറുചൂടുള്ള തൈലത്തിലോ, കുഴമ്പിലോ മുക്കി തുണി പിഴിയുന്നു. തൈലം 

പരന്നശേഷം ഒന്നോ രണ്ടോ ആളുകള്‍ ചേര്‍ന്ന്‌ ശരീരം തടവുന്നു. ഏഴ്‌ മുതല്‍ 

ഇരുപത്തൊന്ന്‌ ദിവസം വരെ പിഴിച്ചില്‍ നടത്താം. ഒന്നാം ദിവസം ഒരു മണിക്കൂറും, 

രണ്ടാം ദിവസം മുതല്‍ അഞ്ച്‌ മിനുട്ട വീതം വര്‍ദ്ധിപ്പിച്ചും പകുതി ദിവസം പിന്നിട്ടാല്‍ 

അഞ്ച്‌ മിനുട്ട്‌ വീതം കുറച്ചും, അവസാനദിവസം ഒരു മണിക്കൂറില്‍ തന്നെ എത്തിച്ചേ 

രും. വാര്‍ദ്ധകൃത്തെ അകറ്റി നിര്‍ത്താനാണ്‌ പിഴിച്ചില്‍ നടത്തുന്നത്‌. 

2.5.2 ധാര 

ശരീരത്തില്‍ നിശ്ചിത ഉയരത്തില്‍ നിന്ന്‌ തിരിമുറിയാതെ ഒഴുക്കുപോലെ ഒരു 

നിശ്ചിത ശരീരഭാഗത്ത്‌ വീഴ്ത്തുന്നതാണ്‌ ധാര. തൈലം, ത്രകം (മോര്‍), പാല്‍ തുടങ്ങിയ 

വയില്‍ ആവശ്യാനുസരണം മരുന്ന്‌ ചേര്‍ത്ത്‌ പാകം ചെയ്താണ്‌ ധാര നടത്തുന്നത്‌. 

മാനസികരോഗങ്ങള്‍ക്ക്‌ ക്ഷീരധാരയും ത്രകധാരയും, നാഡീരോഗങ്ങള്‍ക്ക്‌ തൈല 

ധാരയും നല്ലതാണ്‌. ധാര നടത്തുമ്പോള്‍ പഥ്യം നിര്‍ബന്ധമാണ്‌. 

2.5.3 ഉഴിച്ചില്‍ 

ശിരസ്സില്‍ തൈലം തേച്ചതിന്‌ ശേഷം കഴുത്തില്‍ തുടങ്ങി ദേഹം മുഴുവന്‍ 

തൈലമുപയോഗിച്ച്‌ ഉഴിയുന്നു. ശരാശരി പതിനാല്‍ ദിവസം ഉഴിച്ചില്‍ നടത്താറുണ്ട്‌. 

ത്വക്രോഗങ്ങള്‍ക്കും, വാതരോഗങ്ങള്‍ക്കും ഫലപ്രദമാണ്‌ ഉഴിച്ചില്‍. സമയ്രക്രമവും 

ഉഴിച്ചില്‍ ചെയ്യുമ്പോഴുള്ള കിടപ്പുരീതിയും പിഴിച്ചില്‍ ചെയ്യുന്നതു പോലെയാണ്‌. 

2.5.4 തലപൊതിച്ചില്‍ 

അരച്ചെടുത്ത മരുന്നുകള്‍ തലയില്‍ തേച്ചുപിടിപ്പിക്കുന്ന രീതിയാണ്‌ തലപൊതി 

ച്ചില്‍. തലയില്‍ തൈലം തേച്ചതിന്‌ ശേഷം ഉണക്കനെല്ലിക്ക, ഇരട്ടിമധുരം, മുത്തങ്ങ 

തുടങ്ങിയ ഓഷധങ്ങള്‍ മോരില്‍ പുഴുങ്ങി വറ്റിച്ച്‌ വെള്ളം ചേര്‍ക്കാതെ അരച്ച്‌ മൂര്‍ദ്ധാ 

വില്‍ പൊതിഞ്ഞ്‌ ഒരു മണിക്കൂര്‍ കെട്ടിവെക്കുന്നു. മനോരോഗങ്ങള്‍, ഉറക്കക്കുറവ്‌ എന്നി 

വക്ക്‌ ഇത്‌ ഫലപ്രദമാണ്‌. 

2.5.5 കിഴിവെക്കല്‍ 

ഓഷധത്തെ കിഴിയാക്കി കെട്ടി ചൂടാക്കി ശരീരത്തില്‍ വെക്കുന്നതാണ്‌ 

കിഴിവെക്കല്‍. ഇലക്കിഴി, നവരക്കിഴി, പൊടിക്കിഴി എന്നിങ്ങനെ വൃത്യസ്ത കിഴികളു 

ണ്ട്‌. പതിനാല്‍ മുതല്‍ ഇരുപത്തൊന്ന്‌ ദിവസം വരെയാണ്‌ കിഴിവെപ്പ്‌, ഇലക്കിഴി 

വാതസംബന്ധമായ രോഗങ്ങള്‍ക്കും നവരക്കിഴി വാര്‍ദ്ധകൃത്തെ അകറ്റി നിര്‍ത്താനും 

പൊടിക്കിഴി നട്ടെല്ലുരോഗങ്ങള്‍ക്കും ഫലപ്രദമാണ്‌. 

കേരളീയ ജീവിതക്രമം ശരീരത്തെ നന്നായി സംരക്ഷിക്കാന്‍ മെനക്കെട്ടിരുന്ന 

തുകൊണ്ടാണ്‌ മുകളില്‍ പ്രസ്താവിച്ച അഞ്ച്‌ ചികിത്സാരീതികളും രൂപപ്പെട്ടത്‌. ക്ലാസിക്‌ 

ആയുര്‍വേദത്തിലും ഇവ ചെറിയ രൂപമാറ്റത്തോടെ കാണാം. കേരളത്തിലെ ആയോധന 

കലയായ കളരിപ്പയറ്റിനും നൃത്തരൂപമായ കഥകളിക്കും ഉഴിച്ചില്‍ നിര്‍ബന്ധമാണ്‌. 

2.6 കേരളീയായൂര്‍വേദത്തിന്റെ ഇന്നത്തെ അവസ്ഥ 

ക്ലാസിക്ക്‌ ആയൂര്‍വേദവും കേരളീയായൂര്‍വേദവും തമ്മില്‍ തിരിച്ചറിയാത്ത വിധ 

ത്തില്‍ ലയിച്ചു ചേര്‍ന്നിരിക്കുന്നു. പാരമ്പര്യവൈദ്യന്‍മാരും ബിരുദധാരികളായ 

ആയൂര്‍വേദ ഡോക്ടര്‍ മാരും രണ്ടു വൈദ്ൃസ്രമ്പദായങ്ങളെയും ഒരു പോലെ പ്രയോ 

ഗിക്കുന്നുണ്ട്‌. ചെമ്പരത്യാദി വെളിച്ചെണ്ണ, ഗോരോജനാദിഗുളിക, കൊമ്പഞ്ചാദിഗുളിക 

തുടങ്ങിയവ മുമ്പ്‌ ചില തറവാടുകളില്‍ ഉണ്ടാക്കിയിരുന്നു. എന്നാല്‍ ഇന്ന്‌ ഇവയെല്ലാം 

ആയൂര്‍വേദ മരുന്നുകടകളില്‍ വാങ്ങാന്‍ കിട്ടുന്നവയായി മാറി. പല നാട്ടുവൈദ്യന്‍മാ 

രുടേയും വിവരത്തിന്റെ ആധാരം ചികിത്സാമജ്ഞരി, ബാലചികിത്സ, ധാരാകരപ്പം 

തുടങ്ങിയ ഗ്രന്ഥങ്ങളാണ്‌. വൈദ്യന്‍മാരില്‍ ചിലര്‍ ചരക-സുശ്രൂതാദികളെ പരിചയ 

പ്പെടുന്നത്‌ കേരളത്തിലെ വൃതൃസ്ത സ്ഥലങ്ങളില്‍ ആയുര്‍വേദം പഠിപ്പിക്കാനായി 

സ്ഥാപിച്ച കോഴ്്‌സുകളിലൂടെയാണ്‌ . കോഴ്‌സുകള്‍ കഴിഞ്ഞവര്‍ വൈദ്യര്‍, ഡോക്ടര്‍, 

ആര്യവൈദ്യന്‍, വൈദൃശിരോമണി തുടങ്ങി വിവിധ പേരുകളില്‍ അറിയപ്പെട്ടിരുന്നു. 

ഇവര്‍ മുഖേനയാണ്‌ വൈദ്യം പഠിക്കാന്‍ സംസ്കൃതം ആവശ്യമാണ്‌ എന്ന ധാരണ 

പരന്നത്‌. 

ആയുര്‍വേദകോഴ്സുകള്‍ പഠിപ്പിക്കാന്‍ സിലബസ്‌ ആവശ്യമായി വന്നപ്പോള്‍ 

ക്ലാസിക്‌ ആയൂര്‍വേദ്ഗഗരന്ഥങ്ങളായ ചരക-സുശ്രുതസംഹിതകളെയും അഷ്ടാംഗഹൃദ 

യത്തെയും ആശ്രയിച്ചു. ഒരു ശാസ്ര്രമെന്ന നിലയില്‍ ചിട്ടയോടെ ആയുര്‍വേദസ്രമ്പ 

ദായങ്ങളെ വിശദീകരിക്കുന്നത്‌ ക്ലാസിക്‌ ആയൂര്‍വേദ്രഗന്ഥങ്ങളാണ്‌. ആര്യവൈദ്യന്‍, 

വൈദ്ൃയകലാനിധി, വൈദ്യശാസ്ര്രി, ആയൂര്‍വേദ ശിരോമണി തുടങ്ങിയ ബിരുദങ്ങളാണ്‌ 

ലഭിച്ചിരുന്നത്‌. ബിരുദം ലഭിച്ചവര്‍ക്ക്‌ ജനസാമാനൃത്തിനിടയില്‍ ചികിത്സയിലും മറ്റും 

കൂടുതല്‍ പ്രചാരം ലഭിക്കുകയുണ്ടായി. നാനാജാതി മതസ്ഥരില്‍പ്പെട്ട വൈദ്യകുടുംബ 

ത്തില്‍പ്പെട്ടവരും അല്ലാത്തവരുമായ അംഗങ്ങള്‍ക്ക്‌ ഈ കോഴ്‌സുകള്‍ വഴി ആയുര്‍വേദം 

പഠിക്കാനായി. ഐക്യകേരളം പിറന്നതോടെ വ്യത്യസ്ത ബിരുദങ്ങള്‍ ഒഴിവാക്കി സില 

ബസും കോഴ്‌സിന്റെ കാലാവധിയും ഏകീകരിച്ചുകൊണ്ട്‌ 1957 ല്‍ ഡി.എ.എം (ഡി 

പ്ലോമ ഇന്‍ ആയൂര്‍വേദിക്‌ മെഡിസിന്‍) എന്ന കോഴ്‌സ്‌ കേരളാ ഗവണ്‍മെന്റ്‌ വ്ൃതൃസ്ത 

സ്ഥലങ്ങളില്‍ തുടങ്ങി. ഡി.എ.എം എന്ന കോഴ്‌സിന്‌ കാലാനുസൃതമായി പരിഷ്ക്കാരം 

വരുത്തി ബി.എ.എം.എസ്‌ എന്ന ബിരുദമാക്കി മാറ്റി. ഇപ്പോള്‍ കേരളത്തിലെ ആയുര്‍വേദ 

ചികിത്സകരെ മൂന്നാക്കി തിരിക്കാം. 1. വ്യവസ്ഥാപിതമായ കോഴ്‌സ്‌ പഠിക്കാതെ പാര 

മ്പരൃയമായി വൈദ്യം പഠിച്ച്‌ ചികിത്സിക്കുന്നവര്‍ 2. ആര്യവൈദ്യന്‍, വൈദ്യകലാനിധി 

തുടങ്ങിയ ബിരുദമുള്ളവര്‍ 3. ഡി.എ.എം., ബി.എ.എം.എസ്‌. തുടങ്ങിയ ബിരുദമുള്ളവര്‍. 

ഇതില്‍ കേരളീയായൂര്‍വേദം എല്ലാവരും പിന്തുടരുന്നുണ്ടെങ്കിലും മേല്‍ക്കൈ പാരമ്പര്യ 

വൈദ്യന്‍മാര്‍ക്കാണ്‌. മറ്റു വൈദൃസ്രമ്പദായങ്ങളുടെ തള്ളിക്കയറ്റവും പാരമ്പര്യ 

വൈദ്യന്‍മാര്‍ക്ക്‌ ചികിത്സിക്കാന്‍ പാടില്ല എന്ന സര്‍ക്കാര്‍ ഉത്തരവും വന്നതോടെ പാര 

മ്പരൃവൈദ്ൃയന്‍മാര്‍ നിലനില്‍പ്പിന്റെ ഭീഷണി നേരിട്ടുകൊണ്ടിരിക്കുന്നു. 

2.7 മരുന്നുകളുടെ ലഭ്യത 

ഓഷ്വധമല്ലാത്തതായി നാട്ടില്‍ ഒന്നുമില്ല എന്നാണ്‌ നാട്ടുമൊഴി. ഇതിനെ “ജഗ 

ത്യേവമനൌഷധം നല്‍കിയത്‌ ദ്രവ്യം, വശാന്നാര്‍ത്ഥ യോഗയേ എന്ന അഷ്ടാംഗഹൃ 

ദയം സൂത്രസ്ഥാനത്തിലെ ശ്ലോകം ഉറപ്പിക്കുന്നു. നാടോടിവൈദ്യം തനിക്ക്‌ ചുറ്റുമുള്ള 

സകല ചരാചരങ്ങളെയും ഓഷധമാക്കാറുണ്ട്‌. മരുന്നുകള്‍ പച്ചക്കും വേവിച്ചും മറ്റു 

മരുന്നുകള്‍ കൂട്ടിച്ചേര്‍ത്തും ചേര്‍ക്കാതെയും ഉപയോഗിക്കാറുണ്ട്‌. കാറ്റ്‌, വായു, വെളിച്ചം, 

മഴ തുടങ്ങിയ പ്രകൃതി പ്രതിഭാസങ്ങളിലെ ചികിത്സാസാധ്യതയെ വൈദ്യം ഉപയോഗ 

പ്പെടുത്താറുണ്ട്‌. മരങ്ങളുടെ ഇല, വേര്‍, തണ്ട്‌, നാര്‌, കറ, പൂവ്‌, കായ തുടങ്ങിയവവിവിധ 

മരുന്നുകളില്‍ ചേര്‍ക്കാറുണ്ട്‌. പാല്‍ക്കായം, നറുംപശ, മരുന്നുകായം, ഗുഗ്ഗ്ലു തുടങ്ങി 

വയെല്ലാം മരക്കറകളാണ്‌ (ചിത്രം 11). വിവിധ ജന്തുക്കളുടെ കൊമ്പ്‌, പല്ല്‌, നഖം, രോമം, 

തൂവല്‍, എല്ല്‌, മാംസം, രക്തം, തോല്‍, വൃത്യസ്ത ആന്തരവായവങ്ങള്‍, മൂത്രം, മലം തുട 

ങ്ങിയവ നാട്ടുവൈദ്യത്തില്‍ മരുന്നുകളാണ്‌ (ചിത്രം 9). 

മരുന്ന്‌ പാകം ചെയ്യാന്‍ വീടുകളില്‍ “കഷായക്കലം' മാറ്റിവെക്കുന്ന പതിവുണ്ടാ 

യിരുന്നു. ഇതില്‍ മരുന്നല്ലാതെ മറ്റൊന്നും പാകം ചെയ്യാറില്ല. വയമ്പ്‌, കായം എന്നിവ 

അരച്ചുകൊടുക്കുന്ന കടവണ്ടി (കവടി) പ്പിഞ്ഞാണവും അരിഷ്ടം, കഷായം എന്നിവ 

അളക്കാന്‍ ഉപയോഗിക്കുന്ന ഓണ്‍സ്‌ പാത്രവും (ഓണ്‍സ്‌ ഗ്ലാസ്‌) വീട്ടില്‍ സൂക്ഷി 

ക്കുക പതിവുണ്ട്‌. വീടുകളിലും വൈദൃശാലകളിലും (ചിത്രം 14) കുപ്പികളിലാണ്‌ ഗുളി 

കകളും തൈലങ്ങളും സുക്ഷിക്കുക. അധികം വെളിച്ചം തട്ടാത്ത പ്രതലത്തിലാണിവ 

സൂക്ഷിക്കുക. മാത്രമാണ്‌ കഷായം ദ്രാവകരൂപത്തില്‍ പാകം ചെയ്ത്‌ സൂക്ഷിക്കാന്‍ 

തുടങ്ങിയിട്ട്‌ അതികകാലമായിട്ടില്ല. മുമ്പ്‌ തറി മരുന്നുകളായി പൊതിഞ്ഞുകൊടുക്കലാ 

യിരുന്നു. കഷായമരുന്നിന്റെ പൊതിച്ചില്‍ പ്രത്യേക രീതിയിലാണ്‌. മരുന്നുകള്‍ കടക 

ളില്‍ കള്ളികളിലുള്ള പെട്ടികളിലാണ്‌ സൂക്ഷിക്കുന്നത്‌. ഓരോ കള്ളികളിലും ഓരോ 

തരം തറച്ച (കൊത്തിനുറുക്കിയ) മരുന്നുകളാണ്‌ ഉണ്ടാവുക. കഷായത്തിനും മറ്റും 

വ്യത്യസ്ത മരുന്നുകള്‍ എടുക്കുമ്പോള്‍ സാകര്യത്തിനുവേണ്ടിയാണിങ്ങനെ ചെയ്യുന്ന 

ത്‌. മരുന്നിട്ടു വെക്കുന്ന പെട്ടികളെ “കള്ളിപ്പെട്ടി' എന്ന്‌ പറയാറുണ്ട്‌. മരുന്നുകള്‍ ചാക്കു 

കളിലാക്കി കെട്ടിവെക്കുന്ന രീതിയും ഉണ്ട്‌. 

വൈദ്യന്‍ സ്വയമോ സഹായിയോ മരുന്നു ചെറിയ കഷണങ്ങളായി നുറുക്കും 

(തറയ്ക്കും) നുറുക്കിയ (തറച്ച) “തറിമരുന്നുകള്‍' വെയിലത്ത്‌ ഉണക്കുന്നു. കേടുവരാ 

തിരിക്കാനും പാകം ചെയ്യാന്‍ സാകര്യത്തിനും വേണ്ടിയാണ്‌ മരുന്നുകള്‍ ഉണക്കി 

സൂക്ഷിക്കുന്നത്‌. അറുപത്തിനാല്‌ കള്ളികളുള്ള വലിയ പെട്ടികളില്‍ “തറിമരുന്നുകളും” 

(ചിത്രം 8) ഇരുപത്തിനാല്‌ കള്ളികളുള്ള പെട്ടികളില്‍ അരിയാറ്‌, പഞ്ചജീരകം, കറാമ്പു, 

വട്ട, ഏലം, മുത്തങ്ങ, നന്നാരി, അശാളി തുടങ്ങിയവയാണ്‌ സൂക്ഷിക്കുക. പുളിമരത്തിന്റെ 

മുട്ടിയില്‍വെച്ചാണ്‌ മരുന്ന്‌ നുറുക്കുന്നത്‌. മരുന്ന്‌ വേവിക്കാനും നല്ലത്‌ പുളിമരമാണ്‌. 

മരുന്ന്‌ തറയ്ക്കുവാനായി കൊല്ലനോട പ്രത്യേകം പറഞ്ഞ്‌ തയ്യാറാക്കിയ കത്തി ഉപയോ 

ഗിക്കുന്നു. ചാക്കില്‍ പുളിമരമുട്ടി വെച്ച്‌ തറയ്ക്കുമ്പോള്‍ മരുന്ന്‌ തെറിച്ചുപോകാതിരി 

ക്കാന്‍ വേണ്ടി ഒരു വടിയില്‍ നാരുകള്‍ (ചാക്കുനൂല്‍) ചുറ്റി കത്തിയോടൊപ്പം ചേര്‍ത്ത്‌ 

പിടിക്കുന്നു. വൈദൃശാലകളിലും വൈദ്യന്റെ വീട്ടിലും മരുന്ന്‌ അരയ്ക്കാന്‍ പ്രത്യേകം 

അമ്മി ഉണ്ട്‌. മരുന്നരക്കുന്നത്‌ തൊഴിലാളിയാണെങ്കില്‍ മേല്‍മമരുന്ന്‌ ചേര്‍ക്കുന്നത്‌ വൈദ്യന്‍ 

സ്വയം ആണ്‌. ലേഹ്യം, രസായനം എന്നിവ പാകം ചെയ്യുന്നത്‌ ഓട്ടുരുളിയിലാണ്‌. ലേഹ്യം 

ഉരുളിയില്‍ നിന്നും ചൂടോടെ എടുത്ത്‌ കൈയിലിട്ട്‌ ചെറിയ ഉരുളയാക്കി ചുമരിലേക്ക്‌ 

എറിയുന്നു. പാകമായാല്‍ ലേഹൃത്തിന്റെ ഉരുള ചുമരില്‍ പറ്റിനില്‍ക്കും, അല്ലെങ്കില്‍ 

നിലത്ത്‌ ചാടും. 

പറമ്പുകളില്‍ നിന്ന്‌ വൈദ്യനോ തൊഴിലാളിയോ പറിച്ചെടുത്ത്‌ കഴുകി വൃത്തി 

യാക്കി കൊണ്ടുവരുന്നതാണ്‌ പറിമരുന്ന്‌. കുറുന്തോട്ടി, ഓരില, മൂവില, കാട്ടുതിപ്പല്ലി, 

കൊടിത്തൂവ, ചെറൂള തുടങ്ങിയ മരുന്നുകള്‍ പറിമരുന്നിന്‌ ഉദാഹരണങ്ങളാണ്‌. ഇവ 

നുറുക്കിയതിനുശേഷം ഉണക്കി സൂക്ഷിക്കുന്നു. തൈലങ്ങളും ഗുളികകളും പാകം ചെയ്യു 

മ്പോള്‍ വേരുകള്‍, ഇലകള്‍, പൂക്കള്‍ എന്നിവ പച്ചയായി ചതച്ച്‌ ചേര്‍ക്കാറുണ്ട്‌. ചെമ്പ 

രത്തിപ്പൂവ്‌, മുക്കുറ്റി, ബ്രഹ്മി, നീലയമരി, ഉഴിഞ്ഞ, പുളിയില തുടങ്ങിയവ പച്ചമരുന്നു 

കളില്‍ പെടുന്നു. ഒറ്റമൂലി ചികിത്സയിലും പച്ചമരുന്നുകളാണ്‌ ഉപയോഗിക്കുന്നത്‌. ചില 

വച്ചമരുന്നുകള്‍ നുറുക്കിയുണക്കി പറിമരുന്നായും, ചില പറിമരുന്നുകള്‍ പച്ചമരുന്നായും 

ഉപയോഗിക്കുന്ന പതിവുണ്ട്‌. തങ്ങളുടെ ചുറ്റുപാടുകളില്‍ നിന്ന്‌ ലഭിക്കാത്ത മരുന്നു 

കള്‍ വൈദ്യന്‍ മൊത്തവ്യാപാരിയില്‍ നിന്നും വാങ്ങിക്കൊണ്ടുവരികയാണ്‌ ചെയ്യുന്നത്‌. 

ഇവയാണ്‌ അങ്ങാടിമരുന്നുകള്‍ (ചിത്രം 7). അരിയാറുകള്‍, ഞെരിഞ്ഞില്‍, ഗ്രാമ്പൂ, പട്ട, 

വെരുകിന്‍ പുഴു, ഏലം, അരത്ത, ഗോരോജനം, കുങ്കുമപ്പൂവ്‌, അജ്ഞനക്കല്ല് തുടങ്ങി 

യവ അങ്ങാടിമരുന്നുകളാണ്‌. അങ്ങാടിമരുന്നുകള്‍ മൊത്തവ്യാപാരിയുടെ കടയിലേക്ക്‌ 

വിദൂരസ്ഥലങ്ങളില്‍ നിന്നുമാണ്‌ വരുന്നത്‌ (പട്ടിക 1) പറിമരുന്നുകളുടെയും പച്ചമരുന്നു 

കളുടെയും ലഭ്യതക്കുറവു മുലം പല വൈദ്യന്മാരും മൊത്തവ്യാപാരിയില്‍ നിന്നും ഇവ 

കൂടി വാങ്ങാറുണ്ട്‌. വീടിനുചുറ്റുമുള്ള പറമ്പില്‍ സ്വാഭാവികമായി മരുന്നുചെടികള്‍ ഉണ്ടാ 

കുന്നത്‌ കുറഞ്ഞതുമൂലം ചിലര്‍ ഓഷധസസ്യങ്ങള്‍ വെച്ചുപിടിപ്പിക്കുക ശീലമാക്കിയി 

ട്ടുണ്ട്‌. ചില സ്കൂളുകളില്‍ ഓഷധസസ്യത്തോട്ടം വളര്‍ത്താറുണ്ട്‌. 

പട്ടിക 1 

ശേഖരിക്കുന്ന സ്ഥലം 

1. അക്കിക്കറുക - വടക്കേ ആഫ്രിക്ക 

2. അതിവിടയം - കാശ്മീര്‍ 

3. അയമോദകം - ബംഗാള്‍ 

4. അമുക്കിരം - വടക്കുപടിഞ്ഞാറന്‍ ഇന്ത്യ 

5. ഇരട്ടിമധുരം - കാശ്മീര്‍ 

6. കടുകരോഹിണി - സിക്കിം 

7. കടുക്ക - ഹിമായല്പ്രാന്ത പ്രദേശങ്ങള്‍ 

8. കരിഞ്ചീരകം - പഞ്ചാബ്‌ 

9. ഗുഗ്ഗുലു - രാജസ്ഥാന്‍ 

10. ര്രികോല്‍പക്കൊന്ന - കര്‍ണാടകം 

11. പുഷ്ക്കരമൂലം - കാശ്മീര്‍, ഹിമാലയം 

12. മരമഞ്ഞള്‍ - ഹിമാലയം, നീലഗിരി 

13. വയമ്പ്‌ _ സിക്കിം, ഹിമാലയം 

14. സായ്്പാണി - മധ്യ,പദേശ്‌ 

15. ചീനപ്പാവ്‌ - ചൈന, ജപ്പാന്‍ 

ഉപഭോക്താവ്‌ മരുന്നുകള്‍ ലഭിക്കുവാന്‍ ആശ്രയിക്കുന്നത്‌ വൈദ്യശാല, വീടിന 

ടുത്ത പറമ്പ്‌ തുടങ്ങിയവയെ ആണ്‌. മരുന്നുകള്‍ ലഭിക്കുന്ന മറ്റൊരു മേഖലയാണ്‌ തെരു 

വുചന്ത. ചില പട്ടണങ്ങളില്‍ ദിവസേനയും, ആഴ്ചയില്‍ ഒന്നോ രണ്ടോ ദിവസങ്ങളിലും 

നാട്ടുമരുന്നുകള്‍ വില്‍പ്പനക്ക്‌ വെക്കാറുണ്ട്‌. അരൂത, ര്രഹ്മി, വയമ്പ്‌, കസ്തൂരിമഞ്ഞള്‍ 

തുടങ്ങിയ പച്ചമരുന്നുകളും രുദ്രാക്ഷം, മയില്‍പ്പീലി, അയമോദകം, രക്തചന്ദനം തുട 

ങ്ങിയ അങ്ങാടി മരുന്നുകളും ഇവിടെ ലഭിക്കുന്നു. സര്‍ക്കാരിന്റെ അനുവാദമില്ലെ 

ങ്കിലും ഇവര്‍ തൈലം, അയമോദകവായുഗുളിക, വയറിളക്കാനുള്ള ഗുളിക, ലേപന 

ങ്ങള്‍, യൂക്കാലിപ്റ്റസ്‌ ഓയില്‍ എന്നിവ പാകം ചെയ്ത്‌ വില്‍ക്കാറുണ്ട്‌. ലൈംഗികശക്തി, 

സൌന്ദര്യം, ശാരീരികക്ഷമത എന്നിവ വര്‍ദ്ധിക്കാനുള്ള ഓഷധങ്ങളാണ്‌ ഇവര്‍ സാധാ 

രണ വില്‍ക്കാറുള്ളത്‌. വാക്ചാരുത കൊണ്ടും മറ്റും ആളുകളെ ആകര്‍ഷിച്ച്‌ ഇവര്‍ 

വില്‍പ്പന നടത്തുന്നു. വൃത്യസ്ത ദേശത്തുനിന്നും ആദിവാസികള്‍ തെരുവുചന്തക 

ളില്‍ എത്തിച്ചേര്‍ന്ന്‌ മരുന്നുവിപണനം നടത്താറുണ്ട്‌. കിര്‍ത്താഡ്സ്‌, അഹാഡ്‌സ്‌ തുട 

ങ്ങിയ സര്‍ക്കാര്‍ സംഘങ്ങളുടെ സഹായത്തോടെയും അല്ലാതെയും “ആദിവാസി 

വൈദ്യം” ഇവിടെ പ്രചരിക്കുന്നു (ചിത്രം 5). മാസത്തിലൊരിക്കലോ രണ്ടുമാസത്തി 

ലൊരിക്കലോ ഗ്രാമപ്രദേശത്ത്‌ ആടുലേഹ്യം, ബദാംലേഹ്യം, ഈന്തപ്പഴം ലേഹ്യം എന്നിവ 

നാട്ടുകാരുടെ സാന്നിധ്യത്തില്‍ പാകം ചെയ്ത്‌ വിപണനം നടത്തുന്നവരും ഉണ്ട്‌. 

ആധുനികകാലത്ത്‌ ആയുര്‍വ്വേദവും നാടോടിവൈദ്യവും അഭിമുഖീകരിക്കുന്ന 

ഏറ്റവും ഗൌരവമായ പ്രതിസന്ധി മരുന്നുകളുടെ ലഭ്യതക്കുറവും ലഭ്യമായതിനെ ശരി 

യായ രീതിയില്‍, അളവില്‍ പ്രയോഗിക്കാനറിയാത്തതുമാണ്‌. വൈദ്യന്‍, ദ്രവ്യം (മരു 

ന്ന്‌) പരിചാരകന്‍, രോഗി എന്നിങ്ങനെ പ്രാചീനാചാര്യന്‍മാര്‍ കല്‍പ്പിച്ച ചികിത്സയുടെ 

നാലുപാദങ്ങളില്‍ ദ്രവ്യം ്രകൃതിനാശം മൂലം ദിനംപ്രതി കുറഞ്ഞുകൊണ്ടിരിക്കുകയാ 

ണ്‌. ഓഷധങ്ങളുടെ ഗുണരൂപങ്ങളെ സംബന്ധിച്ച്‌ മുമ്പത്തെ തലമുറയ്ക്കുണ്ടായി 

രുന്ന അറിവുകള്‍ പലതും കൈമോശം വന്നുപോയിരിക്കുന്നു. ഇങ്ങനെ അറിവിന്റെ 

പ്രയോഗത്തിലും ശോഷണം സംഭവിച്ചിരിക്കുന്നു. ഒരു ഓഷധയോഗകത്തിലെ ഏതെ 

ങ്കിലും മരുന്നുകിട്ടിയില്ലെങ്കില്‍ പകരം ചേര്‍ക്കുന്ന രീതി പണ്ടേ ഉണ്ടായിരുന്നു (ഉദാ- 

ചെറുവഴുതിന കിട്ടിയില്ലെങ്കിഅ പുത്തരിച്ചുണ്ട ഉപയോഗിക്കുക), ദശമൂലത്തിലെ ഏതെ 

ങ്കിലും വേര്‍ ലഭിച്ചില്ലെങ്കില്‍ അതിന്റെ കാണ്ഡം ഉപയോഗിക്കുക തുടങ്ങിയ പ്രതിവിധി 

കള്‍ ഓഷധ്പ്രതിസന്ധിയെ മറികടക്കാന്‍ സ്വീകരിച്ചിരുന്നു (ചിത്രം 10). 

ഇന്ന്‌ ചെറിയ ആടലോടകത്തിനുപകരം പോത്തന്‍ ആടലോടകം, ചിറ്റമൃതിനുപ 

കരം പോത്തന്‍ അമൃത്‌ എന്നിങ്ങനെ ചിലര്‍ മായം ചേര്‍ക്കാറുണ്ട്‌ (ഉദാ: 'ചുണ്ടവേരുക 

ണ്ടില്ലെങ്കിത കണ്ടവേരുചേര്‍ക്കുക' എന്നു പഴമൊഴി). പല മരുന്നുകളെയും തിരിച്ചറി 

യാന്‍ ഇന്നത്തെ വൈദ്യന്‍മാര്‍ക്ക്‌ കഴിയാറില്ല. പരമ്പരാഗതമായി നാട്ടുവൈദ്യശാല 

യില്‍ മരുന്നെത്തിച്ചിരുന്നവര്‍ ഇപ്പോള്‍ കുറഞ്ഞുവരികയും മരുന്ന്‌ മൊത്തമായി വിപ 

ണനം നടത്തുന്ന ഏജന്‍സികള്‍ കടന്നുവരികയും ചെയ്തതോടുകൂടി മായം ചേര്‍ക്കല്‍ 

എന്ന അപചയവും വൈദ്യവിഭാഗങ്ങള്‍ നേരിടാന്‍ തുടങ്ങി. ഓഷധസസ്യങ്ങളുടെ 

ഉയര്‍ന്നവിലയും ലഭൃതക്കുറവുമാണ്‌ മായം ചേര്‍ക്കലിന്‌ കാരണമാകുന്നത്‌. വിലകു 

റഞ്ഞ ഓഷധത്തോട്‌ രൂപഗന്ധസമാനതയുള്ള മറ്റേതെങ്കിലും വസ്തു ചേര്‍ത്ത്‌ സാമ്പ 

ത്തിക ലാഭം നേടുന്ന വിഭാഗം ഇന്ന്‌ പ്രബലമാണ്‌. 

2.8 നാടോടിവൈദ്യത്തിന്റെ രീതിഭേദങ്ങള്‍ 

രോഗത്തിനെ പല പേരുകളിട്ടു വിളിക്കാറുണ്ട്‌. അതുപോലെതന്നെ രോഗത്തെ 

ശമിപ്പിക്കുന്നതിനുള്ള ചികിത്സയേയും പലതാക്കി തിരിക്കാം. ഒരു രോഗം ഏത്‌ രീതി 

യിലാണ്‌ ശരീരത്തിനെയോ മനസ്സിനെയോ ബാധിക്കുന്നത്‌ എന്നു തിരിച്ചറിഞ്ഞാണ്‌ 

രോഗത്തിന്‌ പേരിടുന്നത്‌. രോഗങ്ങളെ ഇങ്ങനെ തിരിച്ചറിഞ്ഞ്‌ അവക്ക്‌ പേര്‌ നിര്‍ദ്ദേശി 

ക്കുന്നതു പോലെ, ചികിത്സയുടെ വിഭാഗവും രോഗത്തെ പല വിധത്തില്‍ പരിശോധി 

ക്കുകയും, പരിഹരിക്കുകയും ചെയ്യുന്നു. ആയുര്‍വേദം ചികിത്സാരീതികളെ വിവിധ 

തരത്തില്‍ തിരിച്ചിട്ടുണ്ട്‌. 

1. പത്ഥ്യം, ഓഷധം :- രോഗം വന്നാല്‍ ഭക്ഷണ്രരമത്തിലൂടെ ചികിത്സിക്കുന്നത്‌ 

പത്ഥ്യം, മരുന്നു കൊടുത്ത്‌ പരിഹരിക്കുന്നത്‌ ഓഷധം. 

2. ശോധനം, ശമനം:- ശരീരത്തില്‍ അഴുക്കുകള്‍ അടിഞ്ഞുകൂടുന്നത്‌ രോഗം. അഴു 

ക്കിനെ ഓഷധമുപയോഗിച്ചും മറ്റും ഇളക്കിക്കളയുന്നത്‌ ശോധനം. അടിഞ്ഞു 

കൂടിയ അഴുക്കിനെ ഉപവാസം, വ്യായാമം, വെയില്‍കൊള്ളല്‍, ഓഷധസേവ 

തുടങ്ങിയവ വഴി ദഹിപ്പിച്ചുകളയുന്നത്‌ ശമനം. 

3. ഹേതുവിപരീതം, വ്യാധിവിപരീതം:- അമിതജോലി കൊണ്ട്‌ ക്ഷീണിച്ച (ഹേ 

തു) ശരീരത്തിനെ വിശ്രമം കൊണ്ട്‌ ഇല്ലാതാക്കലാണ്‌ ഹേതുവിപരീതം. ചില 

പ്പോള്‍ വിശ്രമം മാത്രം മതിയാകില്ല രോഗം പരിഹരിക്കാന്‍. വ്യാധി ബാധിച്ച 

ശാരീരികാവയവത്തിന്‌ ചിലപ്പോള്‍ ഓഷധം വേണ്ടിവരും സുഖപ്പെടാന്‍. അത്‌ 

വ്യാധിവിപരീതം. 

4. ദൈവവ്യാപാശ്രയം, യുക്തിവ്യാപാശ്രയം:- പാപത്തിന്‌ പരിഹാരമായി (AIMo, 

ഈശ്വരഭജനം, തീര്‍ത്ഥാടനം എന്നിവ ചെയ്യുന്നത്‌ ദൈവവ്യാപാശ്രയം. ഓഈഓഷധം 

ഉപയോഗിച്ചു കൊണ്ടുള്ള ചികിത്സയാണ്‌ യുക്തിവ്യാപാശ്രയം. 

ഓരോ ചികിത്സാസ്രമ്പദായത്തിനും രോഗത്തെയും ചികിത്സയെയും തരംതിരി 

ക്കുന്ന രീതിയില്‍ ഭേദമുണ്ട്‌. ആധുനികവൈദ്യം, ചെവി, മൂക്ക്‌, തൊണ്ട (8, 'പഠട൭, 

1൩031 ലട ) എന്നിവയ്ക്ക്‌ സംഭവിക്കുന്ന രോഗങ്ങളെ ചികിത്സിക്കുന്നത്‌ ENT പ്ര 

ത്യേകമായി പഠിച്ചവരാണ്‌. എന്നാല്‍ ആയുര്‍വേദത്തിലും നാടോടിവൈദ്യത്തിലും 

ഇത്തരം ഒരു തരംതിരിവ്‌ ഇല്ല, നാടോടിവൈദ്യത്തില്‍ അമ്മുമ്മവൈദ്യം, വിശ്വാസചികിത്സ 

എന്നിവ ഉള്‍പ്പെടുത്തിക്കൊണ്ടുള്ള ചികിത്സാ പദ്ധതിയുണ്ട്‌. അത്‌ മറ്റു ചികിത്സാസ്ര്പ 

ദായങ്ങളില്‍ ഉണ്ടെന്നു വരില്ല. 

രോഗം വരുമ്പോള്‍ ആരാണ്‌ ചികിത്സിക്കുന്നത്‌ എന്നതിനെ അടിസ്ഥാനമാക്കി 

സ്വയംചികിത്സ, വൈദ്യചികിത്സ, അമ്മുമ്മവൈദ്യം എന്നിങ്ങനെ തിരിക്കാം. 

2.8.1 സ്വയംചികിത്സ 

രോഗം വന്നാല്‍ സ്വയം ചികിത്സിക്കുന്ന രീതി. ചികിത്സയെക്കുറിച്ചുള്ള അറിവ്‌ 

ജീവിതാനുഭവങ്ങളില്‍ നിന്നും മുതിര്‍ന്നവരില്‍നിന്നും നിരീക്ഷണങ്ങളില്‍ നിന്നും പര 

മ്പരാഗതമായി ലഭിക്കുന്നതാണ്‌. സ്വയംചികിത്സ വിശേഷബുദ്ധിയുള്ള എല്ലാവര്‍ക്കും 

അറിയാവുന്നതായിരിക്കും. മുറിവ്‌ പറ്റിയിടത്ത്‌ തെങ്ങിന്‍പട്ടയിലെ പൂപ്പല്‍, മുറികൂട്ടിയി 

ല, തൊട്ടാവാടിയില എന്നിവ ചതച്ചുവെക്കുന്ന രീതി ഉദാഹരണമാണ്‌. അജീര്‍ണം 

ശമിക്കാന്‍ നായ്ക്കള്‍ പുല്ലുതിന്നുന്നതും, കഴിച്ച ഭക്ഷണത്തെ ദ്രാവകരൂപത്തിലാക്കാന്‍ 

കോഴികള്‍ കല്ലു തിന്നുന്നതും ജന്തുക്കള്‍ ചെയ്യുന്ന സ്വയംചികിത്സകളാണ്‌”. അറിഞ്ഞും 

അറിയാതെയും ശാരീരികമായോ, മാനസികമായോ ബുദ്ധിമുട്ടുണ്ടാകുമ്പോള്‍ എടുക്കുന്ന 

ചിട്ടകള്‍ സ്വയംചികിത്സക്ക്‌ ഉദാഹരണങ്ങളാണ്‌. ശരീരത്തിന്‌ തണുപ്പനുഭവപ്പെടുമ്പോള്‍ 

പുതപ്പുകൊണ്ട്‌ മൂടുന്നതും ചൂടനുഭവപ്പെടുമ്പോള്‍ കാറ്റുകൊള്ളുന്നതും ഇതിന്‌ ഉദാഹ 

രണങ്ങളാണ്‌. അജീര്‍ണം ബാധിക്കുമ്പോള്‍ ഉപവസിക്കുന്നതും ലഘുവായ ഭക്ഷണം 

കഴിക്കുന്നതും ഇതിന്റെ ഭാഗമാണ്‌. പരമ്പരാഗതമായോ സ്വയമോ ആര്‍ജ്ജിച്ച ശരീര 

ത്തിന്റെ ആരോഗ്യവുമായി ബന്ധപ്പെട്ട എല്ലാ കാര്യങ്ങളും സ്വയംചികിത്സയില്‍ പെടു 

ത്താം. 

2.8.2 വൈദ്യചികിത്സ 

ചില വ്യക്തികള്‍, കുടുംബങ്ങള്‍ എന്നിവര്‍ക്ക്‌ മാധ്രം അറിയാവുന്നതും 

മന്ത്രത്തിലോ മരുന്നിലോ അധിഷ്ഠിതവുമായ ചികിത്സ. സമൂഹത്തില്‍ ഇവര്‍ വൈദ്യന്‍, 

വൈദ്യകുടുംബം എന്നെല്ലാം അറിയപ്പെടുന്നു. മരുന്ന്‌, മന്ത്രം എന്നിവയെക്കുറിച്ചുള്ള 

അറിവ്‌ ഇവര്‍ രഹസ്യമായി കൊണ്ടുനടന്ന്‌ അടുത്ത തലമുറക്ക്‌ പകര്‍ന്നു കൊടുക്കു 

ന്നു. “ALAM പാട്ടായാല്‍ മണ്ണാന്‍ വെളിച്ചത്തായി” എന്ന പഴമൊഴി മ്ര്രങ്ങള്‍ മറ്റുള്ള 

വര്‍ കേള്‍ക്കെ ഉച്ചരിക്കരുത്‌ എന്ന വിശ്വാസത്തെക്കുറിക്കുന്നു. രോഗം വന്നാല്‍ സ്വയം 

ചികിത്സിക്കാന്‍ കഴിയില്ലെങ്കില്‍ വൈദ്യന്റെ സഹായം തേടുന്നു. രോഗിയുടെ നാഡി 

ഞരമ്പുകള്‍ അമര്‍ത്തി നാഡിമിടിപ്പ്‌ അറിയുക, വയറ്റില്‍ വിരല്‍ ഉപയോഗിച്ച്‌ അമര്‍ത്തി 

വേദനയുണ്ടോ എന്ന്‌ ചോദിക്കുക, രോഗിയോടോ ബന്ധുക്കളോടോ രോഗവിവരം അനേ 

വഷിക്കുക, രോഗലക്ഷണം നിരീക്ഷിക്കുക, ശാരീരികസവിശേഷതകള്‍ മനസ്സിലാക്കുക 

എന്നിവ വഴി വൈദ്യന്‍ രോഗത്തെ തിരിച്ചറിയുന്നു. രോഗം ഭാതികേതരമാണെങ്കില്‍ 

(മെറ്റാഫിസിക്കല്‍) രോഗിയോടോ ബന്ധുക്കളോടോ പണിക്കരെക്കൊണ്ട്‌ (കണിയാ 

നോട്‌) രാശി വെപ്പിച്ച്‌ പ്രശ്നം എന്താണെന്ന്‌ അറിഞ്ഞുവരാന്‍ പറയുന്നു. അതിന്റെ 

അടിസ്ഥാനത്തില്‍ രോഗത്തെ തിരിച്ചറിഞ്ഞ്‌ പ്രതിവിധി നിര്‍ദ്ദേശിക്കുന്നു. മരുന്ന്‌, മന്ത്രം, 

ലംഘനം, ശീലങ്ങള്‍ എന്നിവ ചികിത്സാവിധിയില്‍ ഉള്‍പ്പെടുന്നു. 

എല്ലാ മതവിഭാഗങ്ങളിലും “വൈദ്യകുടുംബങ്ങള്‍' കാണാം. ഹിന്ദുക്കളില്‍ മണ്ണാന്‍, 

മലയന്‍, വേലന്‍, തീയ്യന്‍, നമ്പൂതിരി തുടങ്ങിയവരും മുസ്ലീങ്ങളില്‍ തങ്ങള്‍, ഒസ്സാത്തി 

(മുടിവെട്ടുന്ന ഒസ്സാന്റെ ഭാര്യ-പ്രസവം കൈകാര്യം ചെയ്യുന്നവര്‍-ഇവര്‍ ഒത്താച്ചി, പേറ്റിച്ചി 

എന്നിങ്ങനെ അറിയപ്പെടുന്നു). ആദിവാസികളില്‍ മൂപ്പന്‍മാര്‍ എന്നിവരും വൈദ്യകു 

ടുംബത്തില്‍ പെടുന്നു. കുലത്തൊഴിലുകള്‍ക്ക്‌ തകര്‍ച്ച നേരിട്ടുകൊണ്ടിരിക്കുന്ന ഇക്കാ 

ലത്ത്‌ വൈദ്ൃകുടുംബമെന്ന്‌ സമൂഹത്തില്‍ അറിയപ്പെടുന്നവരില്‍ എല്ലാ കുടുംബങ്ങളും 

മരുന്ന്‌, മന്ത്രവാദം എന്നിവ തൊഴിലായി സ്വീകരിക്കുന്നില്ല. ചിലര്‍ വൈദ്യവൃത്തി ഒഴി 

വാക്കി മറ്റു തൊഴില്‍ ചെയ്യുന്നവരാണെങ്കില്‍ ചിലര്‍ വേറെ തൊഴിലിനോടൊപ്പം വൈദ്യവ്ൃ 

ത്തിയും ചെയ്യുന്നു. 

പാരമ്പര്യമായി വൈദ്ൃകുടുംബത്തില്‍ ഉള്‍പ്പെടാത്ത ചിലരും മന്ത്രവും മരുന്നും 

ഉപയോഗിച്ച്‌ ചികിത്സ നടത്തുന്നുണ്ട്‌. ഇവര്‍ പ്രത്യേക സഹചര്യത്തില്‍ ഭാതികേതര 

ചികിത്സാരീതി (മെറ്റാഫിസിക്കല്‍ ക്യൂറിങ്ങ്‌) ലഭിച്ചുവെന്ന്‌ സ്വയം വിശ്വസിക്കുന്നവരും 

സമൂഹത്തിലെ ചില അംഗങ്ങളാല്‍ അത്‌ അംഗീകരിക്കപ്പെടുകയും ചെയ്യുന്നവരാണ്‌. 

മലപ്പുറം ജില്ലയിലെ നിലമ്പൂരിനടുത്തുള്ള വൈലാശ്ശേരി കാളിമുത്തപ്പന്‍കാവിലെ വേലാ 

യുധന്‍, ചുങ്കത്തറയിലെ രമേശന്‍ ചുരക്കണ്ടി തുടങ്ങിയവര്‍ ഇതില്‍ ഉള്‍പ്പെടുന്നു. വെള്ളി, 

ഞായര്‍ ദിവസങ്ങളില്‍ ഇവരില്‍ “അമ്മ” (കാളി ) യുടെ ആവേശിക്കുന്നു എന്നാണ്‌ 

വിശ്വാസം. ഉറഞ്ഞുതുള്ളിക്കൊണ്ടിരിക്കുന്ന ഇവരുടെ അടുത്ത്‌ ചെന്നാല്‍ അനുഗ്രഹം 

ലഭിക്കുമെന്ന്‌ ചില ആളുകള്‍ വിശ്വസിക്കുന്നു. അതോടൊപ്പം ഇവര്‍ മരുന്ന്‌, മന്ത്രം 

എന്നിവ ഉള്‍പ്പെട്ട ചികിത്സ നിര്‍ദ്ദേശിക്കാറുണ്ട്‌. മഞ്ഞള്‍പ്പൊടി, ഭസ്മം, അരിപ്പൊടി, 

പുഷ്പം എന്നിവകൊണ്ട്‌ തയ്യാറാക്കിയ “മുദ്ര' പ്രസാദമായി നല്‍കുന്നു. മുസ്ലീങ്ങളില്‍ 

ഓലിയാക്കളും ബീവികളും പ്രത്യേക സാഹചര്യത്തില്‍ സിദ്ധി ലഭിച്ചു എന്ന്‌ വിശ്വസി 

ക്കുന്നവരാണ്‌. ഇവര്‍ വെള്ളം ജപിച്ചു നല്‍കുകയോ, പച്ചമരുന്ന്‌ കഴിക്കാനോ, നേര്‍ച്ച 

കള്‍ ചെയ്യാനോ നിര്‍ദ്ദേശിക്കുന്നു. ഭാതികേതരസിദഭ്ധി ലഭിച്ചുവെന്ന്‌ വിശ്വസിക്കപ്പെ 

ടുന്ന ചികിത്സകരെയാണ്‌ ഒരുവിഭാഗം രോഗികള്‍ കൂടുതല്‍ വിശ്വസിക്കുന്നതും ചികി 

ത്സക്കായി ചെല്ലുന്നതും. ഭാതികേതര ചികിത്സചെയ്യുന്നവരുടെ അടുത്ത്‌ എല്ലാ മത 

ത്തില്‍പ്പെട്ടവരും ചികിത്സക്ക്‌ പോകാറുണ്ട്‌. ഇത്തരത്തിലുള്ള “സിദ്ധി” ക്കും മാന്ത്രിക 

ചികിത്സക്കും മതവിശ്വാസവുമായി നേരിട്ട്‌ ബന്ധമില്ല. 

2.8.3 അമ്മുമ്മവൈദ്യം (വീട്ടുചികിത്സു 

രോഗം വന്നാല്‍ ഒരാള്‍ സ്വയം നടത്തുന്നതാണ്‌ സ്വയംചികിത്സ. വീട്ടിലെ 

അംഗത്തിന്‌ രോഗമുണ്ടായാല്‍ മുതിര്‍ന്ന അംഗത്തിന്റേയോ അയല്‍വാസികളിലെ 

മുതിര്‍ന്ന അംഗത്തിന്റേയോ സഹായത്തോടുകൂടി നടത്തുന്ന ചികിത്സയാണ്‌ അമ്മുമ്മ 

വൈദ്യം (വീട്ടുചികിത്സ). ചികിത്സകരില്‍ ഏറെയും പ്രായമേറിയ അമ്മുമ്മയോ മുത്ത 

ശ്ലീയോ ആയതിനാല്‍ വീട്ടുചികിത്സയെ അമ്മുമ്മവൈദ്യം, അമ്മായിവൈദ്യം എന്നെല്ലാം 

അറിയപ്പെടുന്നു. വീട്ടുവൈദ്യം, സ്വയംചികിത്സ എന്നിവ പ്രാഥമികചികിത്സ (First 

Aid) കളാണ്‌. രോഗത്തിന്റെ ലളിതമായ അവസ്ഥയിലുള്ള ചികിത്സയാണിത്‌. വയറു 

വേദനയുണ്ടായാല്‍ ഇഞ്ചിനീരുകൊണ്ട്‌ ഭേദമായില്ലെങ്കില്‍ വിദഗ്ധനായ നാട്ടുവൈദ്യനെ 

ശരണം പ്രാപിക്കുന്നു. വീട്ടില്‍ വളര്‍ത്തുന്ന പശു, ആട്‌, കോഴി എന്നിവക്കുണ്ടാകുന്ന 

രോഗങ്ങളെ ചികിത്സിക്കുന്നത്‌ വീട്ടില്‍ വെച്ചാണ്‌. ഭക്ഷണത്തിന്റെ ആവശ്യത്തിനും 

അലങ്കാരത്തിനുമായി വീട്ടില്‍ വളര്‍ത്തുന്ന മരങ്ങള്‍ക്കും കുറ്റിച്ചെടികള്‍ക്കും വള്ളി 

കള്‍ക്കും ഉണ്ടാകുന്ന രോഗങ്ങളേയും ചികിത്സിക്കുക വീട്ടിലാണ്‌. 

വിശദീകരിക്കുന്നതിനുള്ള സൌകര്യത്തിനായി അമ്മുമ്മവൈദ്യത്തെ പ്രധാനമായും 

മനുഷ്യര്‍ക്കുള്ള ചികിത്സ, വളര്‍ത്തുജന്തുക്കളുടെ ചികിത്സ, സസ്യവൈദ്യം എന്നിങ്ങനെ 

തിരിക്കാം. 

2.8.3.1 മനുഷ്യര്‍ക്കുള്ള ചികിത്സ 

സാധാരണ/വിശേഷദിനങ്ങളില്‍ അനുഷ്ഠിക്കുന്ന വൃത്തിബോധം, ഭക്ഷണരീതി, 

ആരോഗ്യസംരക്ഷണത്തിനായി ചെയ്യുന്ന വിവിധ പ്രവൃത്തികള്‍ എന്നിവയെല്ലാം വീട്ടു 

ചികിത്സയാണ്‌. വിവിധ സമയങ്ങളില്‍ ഒരു വ്യക്തി കഴിക്കുന്ന ഭക്ഷണം, രോഗാ 

വസ്ഥയില്‍ കഴിക്കുന്ന ഭക്ഷണം, വിശേഷദിവസങ്ങളില്‍ കഴിക്കുന്ന ഭക്ഷണം, വീട്ടില്‍ 

തയ്യാറാക്കുന്ന പാനീയങ്ങള്‍, എണ്ണകള്‍, തൈലങ്ങള്‍, എന്നിവയെല്ലാം ഇവിടെ വിശദീ 

കരിക്കുന്നുണ്ട്‌. രോഗങ്ങളുണ്ടാകുന്നതിന്‌ ഭാതികവും ഭാതികേതരവുമായ കാരണങ്ങ 

ളുണ്ടെന്നാണ്‌ നാടോടിവൈദ്യത്തിന്റെ വിശകലനം. രണ്ടു രീതികള്‍ക്കും വ്യത്യസ്ത 

തരത്തിലുള്ള ചികിത്സാപദ്ധതികള്‍ ഉണ്ട്‌. 

2.8.3.1.1 ഭാതികേതരം 

വീട്ടിലുള്ള അംഗങ്ങള്‍ക്ക്‌ ഏതെങ്കിലും തരത്തിലുള്ള അസുഖം ഉണ്ടായാല്‍ 

അത്‌ അമാനുഷികശക്തിയുടെ പ്രേരണയാല്‍ ആണ്‌ സംഭവിച്ചത്‌ എന്ന്‌ വിചാരിച്ച്‌ വീട്ടില്‍ 

വച്ചു നടത്തുന്ന മാ്ത്രിക്രകിയകളാണ്‌ ഗൃഹവൈദ്യത്തിലെ ഭതികേതരമായ ചികിത്സാ 

രീതി. മനംപിരട്ടല്‍, ഛര്‍ദ്ദി എന്നിവ ഉണ്ടാവുമ്പോള്‍ കൊതികൂുടിയിട്ടാണ്‌ എന്ന്‌ ചിലര്‍ 

വിശ്വസിക്കുന്നു. അതിനെ പരിഹരിക്കാന്‍ മുതിര്‍ന്നവര്‍ മുളകും ഉപ്പും കയ്യില്‍പ്പിടിച്ച്‌ 

മ്ര്രം ചൊല്ലി രോഗിയുടെ ശരീരത്തിനു ചുറ്റും ഉഴിഞ്ഞ്‌ അടുപ്പില്‍ നിക്ഷേപിക്കുന്നു. 

മുളകും ഉപ്പും കൈയ്യില്‍ പിടിച്ച്‌ രോഗിക്കു ചുറ്റും മ്രന്തം ചൊല്ലി കൈകൊണ്ട്‌ ഉഴി 

ഞ്ഞാല്‍ ബാധ മുളകിലേക്കും ഉപ്പിലേക്കും ആവാഹിക്കുമെന്നും ഇത്‌ അടുപ്പിലിട്ടാല്‍ 

ബാധ നശിച്ചു പോകുമെന്നും ചിലര്‍ വിശ്വസിക്കുന്നു. 

വീടിന്റെ രണ്ട്‌ ദിക്കില്‍ നിന്നും കാലന്‍കോഴി (പൂവനും പിടയും) ശബ്ദമുണ്ടാ 

ക്കിയാല്‍ അപകടാവസ്ഥയിലെത്തിയ രോഗി മരിക്കും എന്ന്‌ വിശ്വസിക്കുന്നു. 

കാലന്‍ കോഴിയുടെ (101119 000 0) കൂവല്‍ കേട്ടാല്‍ ബന്ധുക്കള്‍ ആരെങ്കിലും 

മരിക്കും എന്ന വിശ്വാസവുമുണ്ട്‌. കാലന്‍കോഴിയുടെ കൂവല്‍ കേള്‍ക്കുക എന്ന ദുര 

വസ്ഥ ഒഴിവാക്കാന്‍ അടുപ്പില്‍ കത്തിവെക്കുന്നു. കത്തി ചൂടാവുമ്പോള്‍ കാലന്‍കോഴി 

പറന്നു പൊയ്ക്കോളും എന്നാണ്‌ വിശ്വാസം. 

പുതിയ വീടുണ്ടാക്കുമ്പോഴോ, വസ്ത്രം ധരിക്കുമ്പോഴോ, നവജാതശിശുവിന്റെ 

ചുറുചുറുക്ക്‌ മറ്റുള്ളവര്‍ കാണുമ്പോഴോ, കാണുന്ന വൃക്തിയില്‍ അസൂയ ഉണ്ടാവു 

കയും അത്‌ നശിച്ചുപോകട്ടെ എന്ന്‌ മനസ്സില്‍ ചിന്തിക്കുകയും ചെയ്യുന്നു. ഇതിനെ 

യാണ്‌ കണ്ണേറ്‌ തട്ടുക എന്നുപറയുന്നത്‌. കണ്ണേറുദോഷം ഒഴിവാക്കാന്‍ പുതിയ വീടു 

വെക്കുമ്പോള്‍ കള്ളിച്ചെടിയുടെ കമ്പ്‌ കെട്ടിത്തുക്കുകയോ “കരിങ്കണ്ണാ നോക്കേണ്ട്‌'എന്ന്‌ 

എഴുതിയ ബോര്‍ഡുവെക്കുകയോ ചെയ്യുന്നു. നവജാതശിശുവിന്‌ കണ്ണേറു തട്ടാതിരി 

ക്കാന്‍ വീട്ടിലെ മുതിര്‍ന്ന അംഗം മുളകും ഉപ്പും കയ്യില്‍ പിടിച്ച്‌ ഉഴിയുന്നു. 

രോഗം വരാതിരിക്കാനായി വീട്ടില്‍ മാന്ത്രികമായ പല മുന്‍കരുതലുകളും ((പ 

തിരോധചികിത്സ) ചെയ്യുന്നു. മരണം, രോഗം എന്നിവ കുടുംബത്തില്‍ ഉണ്ടായാല്‍ വീടു 

വൃത്തിയാക്കി പുണ്യാഹം. തളിക്കുന്നു. ജാപ്പനീസ്‌ മാന്ത്രികചികിത്സാ രീതിയായ 

ഫെങ്ങ്ഷുയി (“ങള ട്വ) പ്രചരിക്കുന്നുണ്ട്‌. ചിരിക്കുന്ന ബുദ്ധന്‍, തവള, ലക്കി ബാംബു 

എന്നിവ വീടുകളിലെ അലമാരയില്‍ സൂക്ഷിക്കുന്നു. വീട്ടിനുള്ളിലേക്ക്‌ കയറുന്നിടത്ത്‌ 

കാടാമ്പുഴഭഗവതി ഈ വീടിന്റെ ഐശ്വര്യം, നമോസ്തു കുലദൈവതം, പറശ്ലിനിക്കടവ്‌ 

മുത്തപ്പന്‍ ഈ വീടിന്റെ ഐശ്വര്യം തുടങ്ങിയവ പ്രദര്‍ശിപ്പികകുന്നത്‌ വിശ്വാസവുമായി 

ബന്ധപ്പെട്ട പ്രതിരോധചികിത്സയുടെ ഭാഗമാണ്‌. മാന്ത്രികകര്‍മ്മം ചെയ്യുന്നവരുടെ വീടു 

കളില്‍ മൃഗങ്ങളെ വളര്‍ത്തുന്നത്‌ മ്ര്രവാദി ഒഴിപ്പിച്ച ബാധ കുടുംബത്തിലെ അംഗ 

ങ്ങളെ ബാധിക്കാതിരിക്കാനാണ്‌ .. മാന്ത്രികന്റെ വീട്ടില്‍ വളർത്തുമൃഗം ഉണ്ടെങ്കില്‍ 

ഒഴിപ്പിച്ച ബാധ ആദ്യം ആവേശിക്കുക മൃഗങ്ങളിലേക്കായിരിക്കും. മനുഷ്യനെ ബാധി 

ക്കുന്ന ശാരീരിക-മാനസിക പ്രശ്‌നങ്ങളും വളര്‍ത്തുമൃഗങ്ങളെയും ബാധിക്കും എന്നും 

ചിലര്‍ വിശ്വസിക്കുന്നു. ഏലസ്സ്‌, ചരട്‌ എന്നിവ മൃഗങ്ങളിലും ബന്ധിക്കാറുണ്ട്‌. 

കാലിന്‌ സംഭവിക്കുന്ന ഉളുക്ക്‌, ചതവ്‌ എന്നിവക്ക്‌ പരിഹാരമായി ഇരട്ടക്കുട്ടിക 

ളായി പിറന്നവരില്‍ ഒരാള്‍ ഉഴിഞ്ഞാല്‍ മതി എന്നും ഇവിടുത്തെ ചിലര്‍ വിശ്വസിക്കു 

ന്നുണ്ട്‌. പ്രസവസമയത്ത്‌ സാധാരണ കുട്ടിയുടെ തലയാണ്‌ ആദ്യം പുറത്തുവരിക. 

എന്നാല്‍ ചിലരില്‍ കാലായിരിക്കും പുറത്തുവരിക. അപൂര്‍വ്വമായ രീതിയില്‍ ജനിച്ച 

ഇവര്‍ ഉഴിഞ്ഞാല്‍ ഉളുക്ക്‌, ചതവ്‌ എന്നിവ സുഖപ്പെടും എന്നും ഉത്തരേന്ത്യക്കാര്‍ വിശ്വ 

സിക്കുന്നു. 

2.8.3.1.2 ഓഷധ്രപയോഗം അമ്മുമ്മവൈദ്യത്തില്‍ 

2.8.3.1.2.1 ഭക്ഷണരീതി 

ഓരോ നാടിന്റെയും കാലാവസ്ഥക്ക്‌ അനുസരിച്ച്‌ മാനുഷിക ആരോഗ്യത്തിന്‌ 

ഗുണകരമായ രീതിയില്‍ രൂപപ്പെടുത്തിയിക്കുന്നതാണ്‌ അന്നാട്ടിലെ ഭക്ഷണം. ഓരോ 

നാട്ടിലെ ഭക്ഷണവും അന്നാട്ടിലെ ഓഷധമാണെന്ന്‌ പറയാം. തെറ്റായ ഭക്ഷണം കഴിക്കു 

മ്പോഴോ, അമിത ഭക്ഷണം കഴിക്കുമ്പോഴോ വ്യക്തികള്‍ക്ക്‌ രോഗം പിടിപെടുന്നു. രോഗം 

ബാധിച്ച അവസ്ഥയില്‍ ഏത്‌ ഭക്ഷണം കഴിക്കണം, ഏത്‌ കഴിക്കരുത്‌ എന്നെല്ലാം ധാര 

ണകളുണ്ട്‌. വീട്‌ കേന്ദ്രീകരിച്ച്‌, രോഗം ബാധിക്കാതിരിക്കാനും, വന്ന രോഗം സുഖപ്പെ 

ടാനും ഏതെല്ലാം ഓഷധങ്ങള്‍ ഉപയോഗിക്കണമെന്നതാണ്‌ ഗൃഹചികിത്സയിലെ ഓഷ 

ധ്രപയോഗം എന്നതുകൊണ്ടുദ്ദേശിക്കുന്നത്‌. ഗൃഹചികിത്സയുമായി ബന്ധപ്പെട്ട 

ഓഈഷധചികിത്സയെ പ്രധാനമായും മൂന്നായി തരം തിരിക്കാം. 

(1) സാമാന്യ ഭക്ഷണരീതി (2) പ്രതിരോധത്തിനായി നടത്തുന്ന പ്രവര്‍ത്തനങ്ങള്‍ (3) 

ഓഈഷധരീതി. 

2.8.3.1.2.1.1 സ്വസ്ഥാവസ്ഥയില്‍ കഴിക്കുന്ന ഭക്ഷണം 

ആരോഗ്യകരമായ അവസ്ഥയില്‍ ഒരാള്‍ കഴിക്കുന്ന ഭക്ഷണം ആണ്‌ അന്നാ 

ട്ടിലെ ഭക്ഷണരീതി എന്നു പറയാം. ചക്ക, മാങ്ങ,പപ്പായ തുടങ്ങിയ ഫലവര്‍ഗ്ഗങ്ങള്‍ 

ധാരാളം ലഭ്യമായിരുന്ന കാലത്ത്‌ ഇവ വേവിച്ചും അല്ലാതെയും ധാരാളം ഉപയോഗിച്ചി 

രുന്നു. ദരിദ്രര്‍ പഴങ്ങള്‍ ഉണ്ടാകുന്ന കാലങ്ങളില്‍ ഇവ മാര്തം കഴിച്ചും വിശപ്പടക്കിയി 

രുന്നു. എന്നാല്‍ ഇപ്പോള്‍ പഴങ്ങളുടെ ലഭ്യത കുറവാണ്‌. ലഭിച്ചാല്‍ തന്നെ ജനങ്ങള്‍ക്ക്‌ 

ഇവ കഴിക്കാനുള്ള താല്‍പ്പര്യം മുമ്പത്തെ അപേക്ഷിച്ച്‌ കുറവാണ്‌. പാരമ്പര്യമായി ഉപ 

യോഗിക്കുന്ന ഭക്ഷണരീതി പരിശോധിക്കാം. ദിവസത്തില്‍ മൂന്നു സമയത്താണിവിടെ 

ഭക്ഷണം കഴിക്കുന്നത്‌. 

2.8.3.1.2.1.1.1 പ്രഭാതഭക്ഷണം 

പ്രഭാതഭക്ഷണത്തില്‍ ചായക്ക്‌ വളരെയധികം സ്ഥാനമുണ്ട്‌. ഉറക്കച്ചടവില്‍നിന്നും 

മോചനവും ഉന്മേഷവും നല്‍കാന്‍ പഞ്ചസാര ചേര്‍ത്തുണ്ടാക്കുന്ന ചായക്ക്‌ കഴിവുണ്ട്‌. 

ചായയില്‍**വകഭേദങ്ങള്‍ ഉണ്ട്‌ - മീഡിയം ചായ, പൊടിച്ചായ, കട്ടന്‍ചായ, ലൈറ്റ്ചായ, 

അടിക്കാത്ത ചായ എന്നിവ ഉദാഹരണം. കാപ്പി, ചുക്കുവെള്ളം, ജാപ്പി*” എന്നിവയും 

കഴിക്കുന്നവരുണ്ട്‌. കേരളീയമായ വിഭവങ്ങളില്‍ ഭൂരിഭാഗവും ആവിയില്‍ വേവിച്ചതാ 

ണ്‌. ഉദാ: പുട്ട്‌ , ഇടിയപ്പം. ഇപ്പോള്‍ കപ്പ, മധുരക്കിഴങ്ങ, നടുതലക്കിഴങ്ങ്‌ എന്നീ 

കിഴങ്ങുവര്‍ഗ്ഗത്തില്‍പെട്ട പ്രാതല്‍ കുറവാണ്‌. ആവിയില്‍ വേവിച്ചതും പുഴുങ്ങിയതു 

മായ വിഭവങ്ങളില്‍ എണ്ണ ഉപയോഗിക്കുന്നില്ല. അതിനാല്‍ ദഹനസംബന്ധമായ പ്രശ്ന 

ങ്ങള്‍ കുറവാണ്‌. തമിഴ്നാട്ടിലെ ഭക്ഷണരീതിയില്‍ നിന്നും കടംകൊണ്ടതാണ്‌ ദോശ, 

ഇസ്ലുലി, ഉപ്പുമാവ്‌ തുടങ്ങിയവ. തമിഴ്നാട്ടിലെ ഭക്ഷണരീതിയുടെ പ്രധാന സവിശേഷ 

തയാണ്‌ പുളിപ്പിച്ച അരിമാവുകൊണ്ടുണ്ടാക്കിയ ഭക്ഷണങ്ങള്‍. ദോശയുടെ കേരളീയ 

മായ ആവിഷ്കാരമാണ്‌ അപ്പം. ഉത്തരേന്ത്യക്കാരുടെ ഭക്ഷണമായ ചപ്പാത്തി, പൂരി തുട 

ങ്ങിയവയും സമീപകാലത്തായി ചിലര്‍ ഉപയോഗിച്ച്‌ വരുന്നു. 

2.8.3.1.2.1.1.2 ഉച്ചഭക്ഷണം 

ഇംഗ്ലീഷില്‍ 1.൧൦ എന്നുപയോഗിക്കുന്നതുപോലെ ഉച്ചഭക്ഷണത്തിന്‌ എപ്പോഴും 

ഉപയോഗിക്കുന്ന ഒരു പദം മലയാളത്തില്‍ നിലവിലില്ല. മുത്താഴം എന്നൊരു പദമു 

ണ്ടെങ്കിലും സാമാനൃജനങ്ങള്‍ ഇതുപയോഗിക്കാറില്ല. ചോറാണിവിടുത്തെ പ്രധാന ഭക്ഷ 

ണം. സാധാരണ ദിവസങ്ങളില്‍ പാത്രത്തിലും വിശേഷാല്‍ദിനങ്ങളില്‍ ഇലയിലുമാണ്‌ 

കഴിക്കുന്നത്‌. നെല്ല പുഴുങ്ങി ഉണക്കി കുത്തിയെടുക്കുന്ന അരിയാണിവിടെ ചോറു 

ണ്ടാക്കാന്‍ ഉപയോഗിക്കുന്നത്‌. ചോറിനുകൂടെ ഒഴിച്ചുകറി ഉപയോഗിക്കുന്നു. 

ഒഴിച്ചുകറികളില്‍ ഇലക്കറികള്‍ക്ക്‌ വളരെ പ്രാധാന്യമുണ്ട്‌. താളിപ്പ “എന്ന രീതിയാണ്‌ 

പരമ്പരാഗതമായി ഉപയോഗിക്കുന്നത്‌. ഒഴിച്ചുകറികള്‍ക്കൊപ്പം പാത്രത്തിന്റെ (ഇലയില്‍) 

അരികില്‍ വിളമ്പുന്ന കറികളാണ്‌ ഉപ്പേരി, അവിയല്‍, അച്ചാര്‍, പച്ചടി, കിച്ചടി തുടങ്ങിയവ. 

വിശേഷ ദിവസങ്ങളില്‍ വിളമ്പുന്ന കറികള്‍ നിരവധി ഉണ്ട്‌. അതിന്‌ പ്രാദേശികമായും 

കാലാനുസൃതമായും രൂപത്തിലും എണ്ണത്തിലും വ്യത്യാസം ഉണ്ട്‌. വിശേഷദിവസങ്ങ 

ളില്‍ ഉണ്ടാക്കുന്ന പല വിഭവങ്ങളും വിശേഷമല്ലാത്ത ദിവസങ്ങളിലും ഉപയോഗിക്കാ 

റുണ്ട്‌. മത്സ്യം, മാംസം, മുട്ട എന്നിവ വിശേഷ വിഭവമായാണ്‌ തീന്‍മേശകളില്‍ എത്തി 

യത്‌. വിവാഹസദൃകളിലെ മസാലക്കറി” മുമ്പ്‌ ഉപയോഗിച്ചിരുന്നില്ല. പത്തോ പതി 

നഞ്ചോ വര്‍ഷമായിട്ടേ ഉള്ളൂ മസാലക്കറി ഇവിടെ പ്രചരിച്ചിട്ട്‌. ഉത്തരേന്ത്യക്കാര്‍ക്ക്‌ 

വപ്പ്ടം (പാപ്പട്‌) വിശേഷ വിഭവമാണെങ്കില്‍ ഇവിടെ അത്‌ സാധാരണ വിഭവമാണ്‌. 

വപ്പ്ടം എണ്ണയില്‍ വറുത്തും കനലില്‍ ചുട്ടും ഉപയോഗിക്കാറുണ്ട്‌. 

ബീഫ്‌ മുസ്ലീങ്ങളും ക്രിസ്ത്യാനുകളുമാണ്‌ ഉപയോഗിക്കുന്നത്‌. ഹിന്ദുക്കള്‍ 

ഹോട്ടലുകളില്‍വച്ചും, കല്ല്യാണത്തിനും ബീഫ്‌ കഴിക്കാറുണ്ടെങ്കിലും വീട്ടില്‍ പാകം 

ചെയ്ത്‌ കഴിക്കുന്നത്‌ കുറവാണ്‌. ബീഫ്‌ തിന്നാല്‍ ബുദ്ധികുറയും എന്ന്‌ ഇവിടെ പ്രച 

രിക്കുന്നുണ്ട്‌. അത്‌ ബീഫ്‌ ഉപയോഗിക്കുന്ന വിഭാഗങ്ങളോടുള്ള, പ്രതേകിച്ചും മുസ്ലീ 

ങ്ങളോടുള്ള അതൃപ്തി കൊണ്ടാണ്‌ പ്രചരിക്കപ്പെട്ടിട്ടുള്ളത്‌. 

2.8.3.1.2.1.13 അത്താഴം 

ഉച്ചക്ക്‌ കഴിക്കുന്ന ഭക്ഷണം തന്നെയാണ്‌ രാത്രിയും കഴിക്കുന്നത്‌. ചിലര്‍ ചപ്പാത്തി 

ഉപയോഗിക്കുന്നു. ചിലര്‍ കഞ്ഞി കുടിക്കുന്നു. രാത്രിയില്‍ അമിതഭക്ഷണം നന്നല്ല എന്ന 

ബോധമാണ്‌ ഇതിന്‌ കാരണം. “അത്താഴം അത്തിപ്പഴത്തോളം' എന്ന പഴമൊഴി ഇതിനെ 

ശക്തിപ്പെടുത്തുന്നു. 

ഭക്ഷണം കഴിക്കുന്നത്‌ മൂന്ന്‌ സമയങ്ങളിലാണെങ്കിലും പ്രാതലിനും ഉച്ചഭക്ഷണ 

ത്തിനിടയിലും, ഉച്ചഭക്ഷണത്തിനും ഈണിനുമിടയിലും ലഘുഭക്ഷണം കഴിക്കുന്നരീതി 

ഇവിടെ കാണാം. പത്തുമണിച്ചായ, നാലുമണിച്ചായ എന്നിങ്ങനെ ഇതറിയപ്പെടുന്നു. 

പ്രാതലിനുപയോഗിക്കുന്ന വിഭവം തന്നെയാണ്‌ തൊഴിലാളികള്‍ പത്തുമണിച്ചായക്കും 

ഉപയോഗിക്കുന്നത്‌. പ്രധാന ലഘുവിഭവങ്ങള്‍ കായ വറുത്തത്‌, കൊണ്ടാട്ടം, അവില്‍, 

അരിമണി, നെയ്യപ്പം, അട എന്നിവയാണ്‌. ഹോട്ടലില്‍ പഴംപൊരി, വട, കട്ലറ്റ്‌, പഫ്സ്‌ 

തുടങ്ങിയവ ലഘുഭക്ഷണമായി ലഭിക്കുന്നു. പത്തുമണിക്ക്‌ പാലു ചേര്‍ത്ത ചായയും 

നാലുമണിക്ക്‌ കട്ടന്‍ചായയുമാണ്‌ കൂടുതല്‍ പേരും കഴിക്കാനിഷ്ടപ്പെടുന്നത്‌. 

പാരമ്പര്യമായി ഇവിടെ തുടരുന്ന ഭക്ഷണരീതി ആരോഗ്യദായകമാണ്‌. വിറ്റാമി 

നുകളും മാംസൃവും കൊഴുപ്പും ആവശ്യത്തിന്‌ ലഭിക്കുന്ന വിധമാണ്‌ ഇവിടുത്തെ ഭക്ഷ 

ണരീതി. ഭക്ഷണത്തില്‍ ചേര്‍ക്കുന്ന മഞ്ഞള്‍പ്പൊടി ശരീരത്തില്‍ വിഷാംശം ബാധി 

ക്കാതിരിക്കാനും, ഇഞ്ചി കറിവേപ്പില എന്നിവ ദഹനശേഷി വര്‍ദ്ധിപ്പിക്കുന്നതിനും സഹാ 

യിക്കുന്നു. ദാഹം ശമിപ്പിക്കുന്ന സംഭാരം, കരിങ്ങാലിവെള്ളം തുടങ്ങിയവ ദഹനശേഷി 

വര്‍ദ്ധിപ്പിക്കുന്നു. 

ഒരു നേരത്ത്‌ മാത്രം ചോറും കറികളും അല്ലെങ്കില്‍ ഒരു നേരത്ത്‌ കഞ്ഞി തുട 

ങ്ങിയ ലഘുഭക്ഷണം മാത്രം കഴിച്ച്‌ ശരീരത്തിലെ ആരോഗ്യം നിലനിര്‍ത്തുന്ന രീതി 

ഇവിടെ നിലനിന്നിരുന്നു. രണ്ടു നേരവും കട്ടിയാഹാരം കഴിക്കാനുള്ള പണമില്ലാത്തതും 

ഇതിനുകാരണമായി. കാര്‍ഷികവൃത്തിയിലും മറ്റും ഏര്‍പ്പെട്ട ജനത മേദസ്സൊന്നും ബാ 

ധിക്കാതെ ആരോഗ്യവാന്‍മാരായിരുന്നു. “തടിയേറിയാല്‍ ചൊടികുറയും” എന്ന പഴ 

ഞ്ചൊല്ല! പഠനമേഖലയില്‍ പ്രചരിച്ചിരുന്നു. ശാരീരിക അധ്വാനമുള്ള തൊഴിലുകള്‍ കുറ 

ഞ്ഞതോടെ സ്ഥിതിയില്‍ മാറ്റം വന്നു. ജനങ്ങളില്‍ ഭൂരിഭാഗത്തിനും വ്യാപാരം, 

ഡ്രൈവിംഗ്‌, സര്‍ക്കാര്‍ ജോലി, ഗള്‍ഫിലേക്കുള്ള കുടിയേറ്റം തുടങ്ങിയവയുടെ ഫല 

മായി ഭക്ഷണരീതിയില്‍ വലിയ മാറ്റമുണ്ടായി. മത്സ്യം, മാംസം, മുട്ട എന്നിവയുടെ 

ഉപയോഗവും കരിച്ചതും പൊരിച്ചതുമായ ഭക്ഷണപദാര്‍ത്ഥങ്ങളുടെ ഉപയോഗവും വര്‍ദ്ധി 

ച്ചതോടെ ശരീരത്തില്‍ മേദസ്സിന്റെ (ഫാറ്റ്‌) അളവ്‌ വര്‍ദ്ധിച്ചു. ശാരീരിക അധ്വാനം കുറ 

ഞ്ഞതോടെ പ്രമേഹം, (്രഷര്‍ തുടങ്ങിയ ജീവിതശൈലീരോഗങ്ങള്‍ സര്‍വ്വസാധാരണ 

മായി. കാന്‍സര്‍, വൃക്കരോഗങ്ങള്‍, ഹൃദ്രോഗം തുടങ്ങിയ മാരകമായ രോഗങ്ങള്‍ 

ഇവിടെ ക്രമാതീതമായി വര്‍ദ്ധിച്ചിരിക്കുന്നു. 

2.8.3.1.2.1 രോഗ്രപ്രതിരോധത്തിനായി ചെയ്യുന്ന കാര്യങ്ങള്‍ 

തനിക്ക്‌ ലഭ്യമായ സഹചര്യങ്ങളില്‍ നിന്നും വിഭവങ്ങളില്‍ നിന്നും ജീവന്‍ നില 

നിര്‍ത്താനാവശ്യമായ ഭക്ഷണരീതി മനുഷ്യന്‍ രൂപപ്പെടുത്തിയെടുക്കുകയുണ്ടായി. തന്റെ 

ശരീരത്തെ ആയാസരഹിതമായും രോഗമില്ലാതെയും നിലനിര്‍ത്താനായി അവന്‍ യത്നി 

ച്ചു. അതിന്റെ ഭാഗമായി രൂപപ്പെട്ടതാണ്‌ ഓഷധങ്ങള്‍. ചില വൈദ്യകുടുംബങ്ങള്‍ക്ക്‌ 

അറിയാവുന്നതും വീട്ടിലും നാട്ടിലുമുള്ള സാമാന്യ ജനങ്ങള്‍ക്ക്‌ അറിയാവുന്നതുമായ 

ഓഷ്ധക്കൂട്ടുകളാണ്‌ അമ്മുമ്മവൈദ്യത്തില്‍ പെടുന്നത്‌. രോഗം വന്നുകഴിഞ്ഞ്‌ ചികില്‍സി 

ക്കുന്നതിനേക്കാളും നല്ലത്‌ രോഗം വരാതെ നോക്കുന്നതാണ്‌ എന്ന്‌ ഇവര്‍ക്കറിയാം. 

പ്രതിരോധ ഓഷധങ്ങള്‍ ഓഷധങ്ങള്‍ അധികവും പറമ്പില്‍നിന്നും പറിച്ചെടുക്കുന്ന 

താണ്‌. വീട്ടില്‍ കാച്ചുന്ന എണ്ണയും തൈലവും ഓഷധക്കഞ്ഞിയും ചോറും ചികിത്സ 

യുടെ ഭാഗമാണ്‌. 

2.8.3.1.2.1.2 വൃത്തിബോധം 

ജലലഭ്യത ധാരാളമുള്ള പ്രദേശമായതിനാലാവണം പലതവണ കൈകാല്‍ കഴു 

കുകയും ഒരു തവണയെങ്കിലും കുളിക്കുകയും ചെയ്യുന്നത്‌. സൂര്യനുദിക്കുന്നതിനുമുമ്പോ 

അതിനുതൊട്ടു ശേഷമോ ഉണരുന്നവരാണ്‌ ഇവിടുത്തെ ജനങ്ങള്‍. ടെലിവിഷന്‍ വന്ന 

തിനുശേഷം മാറ്റം വന്നിട്ടുണ്ട്‌. എണീറ്റയുടനെ പല്ല്‌ വൃത്തിയാക്കുന്നു. പല്ല്‌ വൃത്തിയാ 

ക്കാന്‍ പാരമ്പര്യമായ രീതികള്‍ ഇവിടെയുണ്ട്‌. മാവില, വേപ്പില, ഉമിക്കരി എന്നിവ 

കൊണ്ട്‌ ചൂണ്ടുവിരല്‍ ഉപയോഗിച്ചാണ്‌ പല്ല! തേക്കുന്നത്‌. “പഴുത്തമാവിലകൊണ്ട്‌ 

വല്ലുതേച്ചാല്‍ പുഴുത്തപല്ലും പവിഴമായി മാറിടും” എന്ന പഴഞ്ചൊല്ല്‌! ഇവിടെ നിലവിലു 

ണ്ട്‌. മാധ്യമങ്ങളില്‍ കാണുന്ന പരസ്യങ്ങളുടെയും മറ്റും സ്വാധീനത്താല്‍ ടൂത്ത്പേസ്റ്റ്‌, 

പല്‍പ്പൊടി എന്നിവ ഉപയോഗിക്കുന്നവരാണ്‌ ഇപ്പോള്‍ ഭാരിഭാഗവും. പല്ല്‌ തേച്ചതിനു 

ശേഷം തെങ്ങിലെ പച്ച ഈര്‍ക്കില്‍ നെടുകെ ചീന്തി നാക്ക്‌ വടിക്കുന്നു. പ്രഭാതഭക്ഷണ 

ത്തിനുമുമ്പോ അതിനുശേഷമോ കുളിക്കുന്നു. കുളിക്കുന്നതിനുമുമ്പ്‌ ശരീരത്തില്‍ 

ഓഈഷധം ചേര്‍ത്തതോ, അല്ലാത്തതോ ആയ എണ്ണ തേച്ച്‌ തിരുമ്മുന്നു. തലമുടിക്ക്‌ മാര്‍ദ്ദ 

വവും ഒതുക്കവും ലഭിക്കുന്നതിനുവേണ്ടി എണ്ണതേക്കുന്നു”” കുളിക്കുമ്പോള്‍ ശരീരം 

വൃത്തിയാക്കാനായി ചെറുപയര്‍പൊടി, കടലപ്പൊടി എന്നിവ ഉപയോഗിക്കുന്നു. കുളി 

ക്കുമ്പോള്‍ ചിലര്‍ കൈകൊണ്ട്‌ ഉരക്കുകയും, ചിലര്‍ ചകിരിനാര്‍, പീച്ചിക്കനാര എന്നിവ 

ഉപയോഗിക്കുന്നു. പനി, ചുമ എന്നിവ ബാധിക്കുമ്പോള്‍ മേല്‍ കഴുകുക മാധ്രമാണ്‌ 

ചെയ്യുന്നത്‌. വൈകുന്നേരങ്ങളില്‍ തല നനച്ചാല്‍ ജലദോഷം പിടിക്കും എന്ന്‌ ചിലര്‍ 

വിശ്വസിക്കുന്നു. പ്രായമേറിയവരും പനിയുള്ളവരും നേരിയ ചൂടുവെള്ളത്തില്‍ കുളി 

ക്കുന്നു. 

ചൊറിയോ;, കുരുവോ ഉണ്ടെങ്കില്‍ വെള്ളത്തില്‍ പച്ചമഞ്ഞള്‍, വേപ്പില എന്നിവ 

ഇട്ട്‌ തിളപ്പിച്ചാറിയ വെള്ളത്തില്‍ കുളിക്കുന്നു. ആര്‍ത്തവബാധിതയായ സ്ധ്രീയെ 

അശുദ്ധിയോടെയാണ്‌ വീക്ഷിക്കുന്നത്‌. ശരീരശുദ്ധിക്കായി പ്രത്യേക കുളി നടത്തുന്നു. 

ആര്‍ത്തവം ബാധിച്ച സ്ര്രീക്ക്‌ അഞ്ചാമത്തെയോ ആറാമത്തെയോ ദിനത്തില്‍ മുങ്ങി 

ക്കുളിച്ചതിനുശേഷമേ അടുക്കളയിലോ, മുറികളിലോ പ്രവേശനമുണ്ടായിരുന്നുള്ളു. 

പ്രസവത്തിനുശേഷം ഇരുപത്തെട്ടാം ദിവസം മുങ്ങിക്കുളിച്ചാലേ അശുദ്ധി മാറുകയുള്ളൂ 

എന്ന്‌ വിശ്വസിക്കുന്നു. ഒരു വ്യക്തി ആശുപ്രതിയില്‍ രോഗിയെ സന്ദര്‍ശിച്ച്‌ മടങ്ങിവരു 

മ്പോഴും മരിച്ച വീട്ടില്‍ പോയി തിരിച്ചുവരുമ്പോഴും കുളിച്ചതിനുശേഷം മാ്രമേ വീട്ടില്‍ 

കയറാന്‍ അനുവദിച്ചിരുന്നുള്ളൂ. കുളി ശരീരത്തെ വൃത്തിയാക്കാന്‍ മാത്രമുള്ളതല്ല, 

ഒരനുഷ്ഠാനം കൂടിയായിരുന്നു. ശാചത്തിന്‌ ധാരാളം വെള്ളമുണ്ടെങ്കിലേ സംതൃപ്തി 

യാവുകയുള്ളൂ. ഒരു ദിവസത്തില്‍ കുളി ഒന്നോ രണ്ടോ തവണയേ ഉള്ളൂവെങ്കിലും 

ഭക്ഷണത്തിനുശേഷം വായ വൃത്തിയാക്കലും മുഖവും കൈകാലുകളും വൃത്തിയാ 

ക്കലും പല സമയങ്ങളില്‍ നടത്തുന്നു. വീടിന്റെ മുന്‍ഭാഗത്ത്‌ മൊന്തയില്‍ വെള്ളം 

വെക്കുക എന്നത്‌ ഇവിടത്തെ ശീലമായിരുന്നു. ഇപ്പോള്‍ വീടിന്റെ മുന്‍ഭാഗത്തുതന്നെ 

ജലം ലഭിക്കുന്ന പൈപ്പ്‌ ഘടിപ്പിച്ചിരിക്കുന്നു. 

2,8.3.1.2.1.3 വീട്ടില്‍ കാച്ചുന്ന എണ്ണകളും തൈലങ്ങളും 

വിവിധ രോഗങ്ങളെ പ്രതിരോധിക്കുവാന്‍ വീട്ടില്‍ പാകപ്പെടുത്തിയെടുക്കുന്ന 

എണ്ണകളും തൈലങ്ങളുമുണ്ട്‌. കുളിച്ചതിനുശേഷമാണ്‌ ഉത്തരേന്ത്യയിലും മറ്റും കടുകെണ്ണ 

ശരീരത്തിലും തലയിലും തേക്കുന്നത്‌. കേരളത്തില്‍ വെളിച്ചെണ്ണ കുളിക്കുന്നതിനുമു 

മ്പാണ്‌ ഉപയോഗിക്കുന്നത്‌. ഓഷധമിട്ട എണ്ണ ചൂടാക്കിയും അല്ലാതെയും ഉപയോഗി 

ക്കാറുണ്ട്‌. തലയില്‍ തേക്കാനായി ഉപയോഗിക്കുന്നതിനെ എണ്ണയെന്നും, ശരീരത്തില്‍ 

ഉപയോഗിക്കുന്നതിനെ തൈലം എന്നുമാണ്‌ സാധാരണ പറയുന്നത്‌. 

വിവിധ ഓഷധങ്ങള്‍ ഉപയോഗിച്ച്‌ എണ്ണകള്‍ പാകപ്പെടുത്തുന്നതിന്‌ “നീരിറ 

ക്കുക” (നീരറുക്കുക) എന്ന്‌ പറയുന്നു. കുറുന്തോട്ടിയിട്ട നീരറുത്ത എണ്ണ, ചെമ്പരത്തി 

യിട്ട നീരറുത്ത എണ്ണ എന്നൊക്കെയാണ്‌ പറയുക. ചില എണ്ണകള്‍ തയ്യാറാക്കുന്ന വിധം 

താഴെ കൊടുക്കുന്നു. 

1. പാണല്‍, നറുംപാണല്‍, നീലയമരി, അമൃത്‌, കീഴാര്‍നെല്ലി, ഉഴിഞ്ഞ, കഞ്ഞുണ്ണി, 

പുവ്വാംകുറുന്നില എന്നിവ ഇടിച്ച്‌ പിഴിഞ്ഞ്‌ നീരെടുത്ത്‌ എണ്ണ കാച്ചുക. 

2. വിഷ്ണുക്രാന്തി, കല്ലൂര്‍വഞ്ചി, ഞെരിഞ്ഞില്‍, എള്ളിന്‍പൂവ്‌. 

3. കൂവളത്തില എണ്ണയില്‍ ഇട്ട്‌ കാച്ചി തേക്കുക. 

4. നീലയമരിയില, സീതാര്‍മുടി (മുടിനീളി;. 

5. ദശപുഷ്പങ്ങള്‍ ഒറ്റക്കും, ഒരുമിച്ചും എണ്ണകാച്ചാം. 

6. നന്നാറി, രാമച്ചം എന്നിവ ഇട്ട്‌ കാച്ചിയ എണ്ണകള്‍. 

7. തുളസി ഇല നീരറുത്ത്‌ തേക്കുക. 

8. കുറുന്തോട്ടി ഇട്ട്‌ കാച്ചിയ എണ്ണ. 

ത്വക്കിന്‌ മാര്‍ദ്ദവം ലഭിക്കാനാണ്‌ ശരീരത്തില്‍ എണ്ണകള്‍ തേക്കുന്നത്‌. വെളി 

ച്ചെണ്ണ പച്ചയായോ ഓഷധമിട്ട്‌ ചൂടാക്കിയോ ഉപയോഗിക്കാറുണ്ട്‌. എണ്ണ ശരീരത്തില്‍ 

തേച്ച്‌ നല്ലവണ്ണം തിരുമ്മിയതിനുശേഷം കുളിക്കുന്നു. ശരീരത്തില്‍ തൈലം തേച്ചുപിടി 

പ്പിച്ച്‌ അധ്വാനിച്ചാല്‍ (വ്യായാമം) കുളിച്ചാല്‍ ആരോഗ്യം നഷ്ടപ്പെടില്ല (കൈവരും) 

എന്ന്‌ വിശ്വസിക്കുന്നു. ഗൃഹചികില്‍സയില്‍ ഉപയോഗിക്കുന്ന വിവിധ തരത്തിലുള്ള 

തൈലങ്ങള്‍ താഴെ കൊടുക്കുന്നു. 

1. കൊട്ടന്‍ചുക്കാദി തൈലം 

2. ഇടിഞ്ഞില്‍, കുറുന്തോട്ടി എന്നിവ ഇട്ട്‌ കാച്ചിയ തൈലങ്ങള്‍ 

3. തേങ്ങ പിഴിഞ്ഞെടുത്ത പാല്‍ വെയിലത്ത്‌ വെച്ച്‌ ചൂടാക്കി ഉപയോഗിക്കുക. 

4. ചെത്തിപ്പുവും മഞ്ഞളും കൂടി ചേര്‍ത്ത്‌ കാച്ചിയ എണ്ണ. 

5. നെല്ലിക്ക, താന്നിക്ക, കടുക്ക എന്നിവ ചേര്‍ത്ത്‌ കാച്ചിയ തൈലം. 

2.8.3.1.2.1.4 ഓഷധക്കഞ്ഞിയും ഓഷധച്ചോറും 

ഭക്ഷണം തന്നെ ആരോഗ്യം പ്രദാനം ചെയ്യുന്നതാണെങ്കിലും വിശേഷ അവസര 

ങ്ങളില്‍ പ്രതിരോധചികില്‍സക്കുവേണ്ടി തയ്യാറാക്കുന്നതാണ്‌ ഓഷധക്കഞ്ഞിയും (മ 

രുന്നുകഞ്ഞി) ചോറും. കഞ്ഞിയും ചോറും സാധാരണ ഭക്ഷണ രീതിയാണ്‌. എന്നാല്‍ 

ഓഈഷധം ചേര്‍ത്ത കഞ്ഞിയും ചോറും പ്രതിരോധചികില്‍സയുടെ ഭാഗമാണ്‌. കട്ടന്‍ 

ചായയും, കാപ്പിയും സാധാരണ ഭക്ഷണമാണെങ്കില്‍ നാരങ്ങ ചേര്‍ത്ത കട്ടന്‍ ചായയും 

(1,൬൦൩ 16) ചുക്ക്‌ ചേര്‍ത്ത കാപ്പിയും (ചുക്കുകാപ്പിയും) ഓഷധങ്ങളിലാണ്‌ പെടു 

ന്നത്‌. കഞ്ഞി കുടിക്കുന്ന ശീലം കുറഞ്ഞിരിക്കുന്നു. അസുഖം പിടിപെട്ടാല്‍ കട്ടിയി 

ല്ലാത്ത ആഹാരം ശരീരത്തിന്‌ ലഭിക്കുന്നതിനുവേണ്ടി കഞ്ഞി കുടിക്കുന്ന ശീലം ഇവി 

ടെയുണ്ട്‌. ശരീരത്തില്‍ വിവിധതരം ഓഷധങ്ങള്‍ എത്താന്‍ വേണ്ടിയും പ്രതിരോധ 

ഓഈഷധം എന്നനിലയിലും മരുന്നുകഞ്ഞി ഉപയോഗിക്കാറുണ്ട്‌. ചിലത്‌ താഴെക്കൊടു 

ക്കുന്നു. 

1. ജീരകക്കഞ്ഞി - ദഹനം ശരിയായ രീതിയില്‍ നടക്കാന്‍. 

2. ഉലുവാക്കഞ്ഞി - ഗുന്‍മന്‍, ദഹനസംബന്ധമായ അസുഖങ്ങള്‍ എന്നിവ പരി 

ഹരിക്കാന്‍ ഉലുവകഞ്ഞി ഉപയോഗിക്കുന്നു. വിശേഷിച്ചും 

ഗര്‍ഭിണികള്‍. 

3. മത്തനില കഞ്ഞി - കര്‍ക്കടക കഞ്ഞിയില്‍പ്പെടുന്നു. 

4. ചെറുള കഞ്ഞി - കര്‍ക്കടക കഞ്ഞിയില്‍പ്പെടുന്നു. 

5. മുരിങ്ങയില കഞ്ഞി - കര്‍ക്കടക കഞ്ഞിയില്‍പ്പെടുന്നു. 

6. തകരയിലക്കഞ്ഞി - കര്‍ക്കടക കഞ്ഞിയില്‍പ്പെടുന്നു. 

7. തരിക്കഞ്ഞി - റംസാന്‍ നോമ്പിന്‌ റവകൊണ്ട്‌ ഉണ്ടാക്കുന്നത്‌. ഇത്‌ ഓഷ 

ധമായല്ല ഉപയോഗിക്കുന്നത്‌. 

8. കര്‍ക്കടകക്കഞ്ഞി - കര്‍ക്കടകമാസത്തിന്റെ ആദ്യനാളുകളില്‍ വൃതൃസ്ത തരം 

ഇലകള്‍ ചേര്‍ത്ത്‌, ജീരകം, ഉലുവ തുടങ്ങിയവ പൊടിച്ച്‌ 

ചേര്‍ത്തുണ്ടാക്കുന്നത്‌. 

9. പഴങ്കഞ്ഞി - ഒരുദിവസം പഴകിയ കഞ്ഞിയാണ്‌ പഴങ്കഞ്ഞി. പ്രാതലിനു 

പകരമായി പഴങ്കഞ്ഞി കുടിക്കുന്ന ശീലം ചില വീടുകളി 

ലുണ്ട്‌. കഞ്ഞിയില്‍ മോര്‍ (തൈര്‍) പച്ചമുളക്‌ എന്നിവ ഉടച്ച്‌ 

ചേര്‍ത്താണ്‌ പഴങ്കഞ്ഞി കുടിക്കുന്നത്‌. പഴങ്കഞ്ഞിയുടെ 

മറ്റൊരു പേരാണ്‌ “കുളുത്ത്‌' 

മലയാളി പലതരത്തിലുള്ള ഭക്ഷണം കഴിക്കാറുണ്ടെങ്കിലും ചോറുമാത്രമേ അവന്‍ 

'ഉണ്ണാറുള്ളൂ'. അവന്‌ അത്രയധികം പ്രിയപ്പെട്ട ഭക്ഷണമാണ്‌ ചോറ്‌. ചോറുണ്ണുന്നതിനെ 

ശാപ്പാടടിക്കുക, ചോറ്ബെയ്ക്കുക എന്നെല്ലാം പറയാറുണ്ട്‌. ചോറ്‌ ഉണ്ണുക, ശാപ്പാടടി 

ക്കുക തുടങ്ങിയവ കേരളത്തില്‍ മുഴുവന്‍ ഉപയോഗിക്കാറുണ്ടെങ്കിലും മലബാറില്‍ ഉപ 

യോഗിക്കുന്ന (വിശേഷിച്ച്‌ മുസ്ലീങ്ങള്‍) പദമാണ്‌ ബെയ്ക്കുക. ചോറ്‌ മരുന്നുകള്‍ ചേര്‍ത്ത്‌ 

വേവിച്ചാല്‍ ആരോഗ്യത്തിന്‌ കൂടുതല്‍ നല്ലതാണെന്ന്‌ വിശ്വസിക്കുന്നു. 

1. ഉള്ളിച്ചോറ്‌ - പ്രസവാനന്തരം ശരീരം ഈര്‍ജ്ജസ്വലമാവാന്‍ കൊടുക്കുന്ന 

താണ്‌ ഉള്ളിച്ചോറ്‌. നെയ്യ്‌, വെളുത്തുള്ളി, ചെറിയ ഉള്ളി 

എന്നിവ ചേര്‍ത്ത്‌ പാകം ചെയ്യുന്നു.രാവിലെ പത്ത്‌ മണി 

ക്കാണ്‌ ഉള്ളിച്ചോറ്‌ കൊടുക്കുക. 

2. നെയ്ച്ചോറ്‌ - വിശേഷദിനങ്ങളില്‍ ഉണ്ടാക്കുന്ന ചോറാണ്‌ നെയ്ച്ചോറ്‌. 

സുഗന്ധവ്യഞ്ജനങ്ങള്‍, നെയ്യ്‌ തുടങ്ങിയവയില്‍ വേവിക്കുന്ന 

ചോറ്‌. 

3, തേങ്ങാച്ചോറ്‌ - നാളികേരം (ചിരകിയത്‌), ഉലുവ എന്നിവ ചേര്‍ത്ത്‌ പാകം 

ചെയ്ത ചോറ്‌. ദഹനസംബന്ധമായ ഗുന്മനെ ഇല്ലാതാക്കാന്‍ 

തേങ്ങാച്ചോറ്‌ ഉത്തമമാണ്‌. 

4. നാരങ്ങാചോറ്‌ - ദഹനസംബന്ധമായ അസുഖങ്ങള്‍ക്ക്‌ നല്ലതാണ്‌. ചെറുനാ 

രങ്ങാ നീര്‍ ചേര്‍ത്ത്‌ പാകം ചെയ്ത ചോറ്‌. നാരങ്ങാചോറ്‌ 

രണ്ടോ മൂന്നോ ദിവസം കേടുവരാതിരിക്കുമെന്നതിനാല്‍ 

യാത്രികര്‍ കൂടെ കരുതാറുണ്ട്‌. 

2.8.3.1.2.1.5 പാനീയങ്ങള്‍ 

ശരീരത്തില്‍ എണ്‍പത്‌ ശതമാനം ജലമാണ്‌ എന്നാണ്‌ ആധുനികശാസ്ത്രം 

അഭിപ്രായപ്പെടുന്നത്‌. ഒരാളുടെ ശരീരം ശുഷ്കിച്ചാല്‍ “ചോരയും നീരും വറ്റി" എന്ന്‌ 

ഇവിടുത്തുകാര്‍ പറയാറുണ്ട്‌. ആ പ്രയോഗത്തില്‍ നിന്നും അവരുടെ ശാരീരികബോധം 

മനസ്സിലാക്കാവുന്നതാണ്‌. പാരമ്പരൃമായി ഇവിടെ രൂപപ്പെട്ട ഭക്ഷണത്തിലും ഓഷധ 

ത്തിലും ജലത്തിന്റെ സാന്നിധ്യം കാണാം. കഞ്ഞി, പായസം, രസം, ഒഴിച്ചുകറികള്‍ തുട 

ങ്ങിയ ഭക്ഷണമെല്ലാം ജലത്താല്‍ സമ്പുഷ്ടമാണ്‌. ഭക്ഷണത്തിനു മുമ്പോ കഴിച്ചതിനു 

ശേഷമോ ആണ്‌ വെള്ളം കുടിക്കേണ്ടത്‌ എന്ന്‌ നാടോടിവൈദ്യം നിര്‍ദ്ദേശിക്കുന്നു.ഭക്ഷ 

ണത്തിനൊപ്പം പച്ചവെള്ളമോ, ജീരകവെള്ളമോ, കരിങ്ങാലിവെള്ളമോ കുടിയ്ക്കുന്നു 

തെങ്ങിന്‍ കള്ള്‌, പനങ്കളളള്‍്‌, ബാര്‍ലിവെള്ളം, ഉണക്കമുന്തിരിവെള്ളം, ഉണ്ണിപ്പിണ്ടി 

നീര്‌, തേന്‍വെള്ളം, കുമ്പളങ്ങനീര്‍, കരിങ്ങാലിവെള്ളം എന്നിവ ഇവിടെ പ്രചരിക്കുന്ന 

ചില പാനീയങ്ങളാണ്‌. ചേരുവകള്‍ ചേര്‍ത്ത്‌ പ്രത്യേകം തയ്യാറാക്കിയ ചില പാനീയ 

ങ്ങള്‍ താഴെ കൊടുക്കുന്നു. 

1. ഉലുവ വെള്ളം : വയറുവേദനയുള്ളവരും പ്രമേഹമുള്ളവരുമാണ്‌ ഉലു 

വവെള്ളം ഉപയോഗിക്കുക. ഉലുവ വെള്ളത്തിലിട്ട്‌ 

തിളപ്പിച്ച്‌ ഉപയോഗിക്കുക. ഗുന്മന്‍ ഒഴിവാകും. 

2. ചുക്കുവെള്ളം : ചന്ദനം, രക്തചന്ദനം, രാമച്ചം, നന്നാറി എന്നിവ തറച്ച്‌ 

കിഴിക്കെട്ടി വെള്ളം ചൂടാക്കുന്നു. 

3. പതിമുകവെള്ളം : ഭംഗിയുള്ള നിറമാണ്‌ പതിമുകവെള്ളത്തിന്‌. 

4. ജീരകവെള്ളം : ചെറിയജീരകം കിഴികെട്ടി വെള്ളത്തിലിട്ട്‌ ചൂടാക്കു 

ന്നു. ദഹനശക്തിയെ ഇത്‌ വര്‍ദ്ധിപ്പിക്കുന്നു. 

5. സംഭാരം : മോരും വെള്ളവും ചേര്‍ത്താണ്‌ സംഭാരം ഉണ്ടാക്കു 

ക. രുചി വര്‍ദ്ധിക്കാന്‍ പച്ചമുളക്‌, ഇഞ്ചി, നാരക 

ഇല, കറിവേപ്പില, ഉപ്പ്‌ എന്നിവ അരച്ചോ ഉടച്ചോ 

ചേര്‍ക്കും. 

6. അവില്‍വെള്ളം : വെള്ള അവിലില്‍ ശര്‍ക്കര ഉടച്ചുചേര്‍ത്ത്‌ വെള്ള 

ത്തില്‍ പുതര്‍ത്തി അവില്‍വെളളം ഉണ്ടാക്കാം. രുചി 

വര്‍ദ്ധിക്കാന്‍ ഉള്ളി അരിഞ്ഞിടുന്നു. ദാഹം, വിശപ്പ്‌ 

എന്നിവ ഇല്ലാതാക്കി ഉന്മേഷം പകരുന്നു. 

7, ശര്‍ക്കര വെള്ളം : ഉത്സവ പറമ്പുകളില്‍ ശര്‍ക്കരവെള്ളം സൌജന്യമായി 

വിതരണം ചെയ്യാറുണ്ട്‌. ശര്‍ക്കരയും ഉള്ളിയും ഉട 

ച്ചുചേര്‍ത്ത്‌ വെള്ളം കലക്കുന്നു. 

8. നാരങ്ങാവെള്ളം : ചെറുനാരങ്ങാ നീരെടുത്ത്‌ ഉപ്പോ പഞ്ചസാരയോ 

ചേര്‍ത്തുപയോഗിക്കാം. 

9. മല്ലിവെള്ളം : പനിയുണ്ടാകുമ്പോഴും അല്ലാത്തപ്പോഴും മല്ലിവെള്ളം 

ഉപയോഗിക്കാം. ഗുളികയുടെ അനുപാനമായും ഉപ 

യോഗിക്കാം 

10. കുവവെള്ളം : കുവക്ക്‌ ശരീരത്തെ തണുപ്പിക്കാനും മൂത്രം വര്‍ദഭ്ധി 

പ്പിക്കാനുമുള്ള കഴിവുണ്ട്‌. കൂവക്കിഴങ്ങ്‌ വിത്ത്‌ ഉരച്ച്‌ 

പൊടിയാക്കി വെള്ളമുണ്ടാക്കുന്നു. 

11. ചുക്കുകാപ്പി : കാപ്പിയില്‍ ചുക്കും ശര്‍ക്കരയും ചേര്‍ത്ത്‌ തയ്യാറാ 

ന്നു. ദഹനം വേഗത്തിലാക്കാനും ഉറക്കക്ഷീണം 

പോകാനും, ഉറക്കം വരാതിരിക്കാനും ചുക്കുകാപ്പി 

ഉപയോഗിക്കാറുണ്ട്‌. 

12. തരിക്കഞ്ഞി : റംസാന്‍ മാസത്തില്‍ മലപ്പുറം ജില്ലയില്‍ ഉണ്ടാക്കു 

ന്നതാണ്‌ തരിക്കഞ്ഞി. അണ്ടിപ്പരിപ്പ്‌, മുന്തിരി, ഏലം, 

ഉള്ളി എന്നിവ വറുത്ത്‌ വെള്ളം ഒഴിച്ച്‌ തിളപ്പിക്കു 

ന്നു. അതില്‍ അല്‍പ്പം റവയിട്ട്‌ ഇളക്കി പാല്‍ കുറച്ചു 

ചേര്‍ത്ത്‌ വേവിക്കുന്നതാണ്‌ തരിക്കഞ്ഞി. മധുരത്തിനു 

വേണ്ടി പഞ്ചസാരയോ, ശര്‍ക്കരയോ, കല്‍ക്കണ്ടമോ 

ചേര്‍ക്കാറുണ്ട്‌. 

13. കഞ്ഞിവെള്ളം : ക്ഷീണമകറ്റാനും ഉര്‍ജ്ജസ്വലമാകാനും കഞ്ഞി 

വെള്ളം കുടിക്കുന്ന പതിവുണ്ട്‌. 

14. പനംചക്കരവെള്ളം : പനംചക്കര, നാളികേരം, ചുക്ക്‌, ജീരകം എന്നിവ 

ചേര്‍ത്ത്‌ തയ്യാറാക്കുന്ന വെള്ളം. 

2.8.3.1.3 ക്ഷുദ്രജന്തുക്കളുടെ ആക്രമണം ഒഴിവാക്കാന്‍ ചെയ്യുന്നത്‌ 

തനിക്കും കുടുംബത്തിനും ഏതെങ്കിലും തരത്തില്‍ ഉപദ്രവം ചെയ്യുന്നവയെ 

ക്ഷുദ്ര ജന്തുക്കളെന്ന്‌ വിളിച്ചു. അവയെ തങ്ങളുടെ ആവാസ സ്ഥാനത്തേക്ക്‌ വരാതിരി 

ക്കാന്‍ പല പ്രതിരോധ നപടപടികളും കൈകൊണ്ടു. ക്ഷുദ്രജന്തുക്കളുടെ ഉപ്രദവം ഒഴിവാ 

ക്കാന്‍ വേണ്ടി ചെയ്യുന്ന ഓഷധം ഉപയോഗിച്ചുള്ള ്രതിരോധ പ്രവര്‍ത്തനങ്ങളാണ്‌ 

ഇവിടെ വിവരിക്കുന്നത്‌. ക്ഷുദ്രജീവികളില്‍ പ്രഥമ സ്ഥാനം പാമ്പുകള്‍ക്കാണ്‌. പാമ്പിനെ 

കണ്ടാല്‍ അവിടെവെച്ച്‌ കൊല്ലുക എന്നത്‌ ഇവിടുത്തെ പ്രത്യേകതയാണ്‌. പാമ്പിന്റെ 

ഉപ്രദവം, പാമ്പിനെ കൊന്ന അനുഭവകഥ തുടങ്ങിയവ സംഘം ചേരുമ്പോള്‍ ജനങ്ങള്‍ 

അയവിറക്കാറുണ്ട്‌. പാമ്പ്‌ തങ്ങളുടെ വീട്ടിലേക്ക്‌, പറമ്പിലേക്ക്‌ വരാതിരിക്കാന്‍ 

പാല്‍ക്കായം വെള്ളത്തില്‍ കലക്കി തളിക്കുന്നു. നീലക്കൊടുവേലി, അണലിവേഗം 

എന്നീ ചെടികള്‍ പറമ്പിനുചുറ്റും വെച്ചുപിടിപ്പിക്കുന്നു. നീലക്കൊടുവേലി പൊട്ടി 

ക്കുമ്പോള്‍ തണ്ടിലേയോ, കിഴങ്ങിലേയോ നീര്‍ ശരീരത്തിലായാല്‍ പൊള്ളുന്നതാണ്‌. 

എലി, പെരുച്ചാഴി എന്നിവയുടെ ഉപ്രദ്രവം ഒഴിവാക്കാനും നീലക്കൊടുവേലി വേലിയരി 

കില്‍ വെച്ചുപിടിപ്പിക്കാറുണ്ട്‌. വീട്ടില്‍ കൊതുകുശല്യം ഒഴിവാക്കാനായി സാമ്്പാ 

ണിയും (ഉലുവാനം-പ്രാദേശികനാമം) കുന്തിരിക്കവും പുകയ്ക്കുക, ഹെര്‍ജാന്‍ കെട്ടി 

ത്തൂക്കുക എന്നിവ സാധാരണമാണ്‌. വീട്ടിലെ ഈച്ചശല്യം ഒഴിവാക്കാന്‍ നിലം തുട 

ക്കുന്ന വെള്ളത്തില്‍ വേപ്പെണ്ണ ചേര്‍ക്കാറുണ്ട്‌. എട്ടുകാലി കടിച്ചാല്‍ കൃഷ്ണതുളസി, 

അരൂത, പച്ചമഞ്ഞള്‍ എന്നിവ ഇടിച്ചുപിഴിഞ്ഞ്‌ നീരെടുത്ത്‌ രണ്ടു സ്പൂണ്‍ വീതം രണ്ടു 

നേരം കഴിക്കുന്നു. ചണ്ടി മുറിവില്‍ പുരട്ടാം. പൂച്ച കടിച്ചാല്‍ കയ്യോന്നി നീരെടുത്ത്‌ 

കടിച്ച ഭാഗത്ത്‌ പുരട്ടുന്നു. 

2.8.3.2 വളര്‍ത്തുജന്തുക്കളുടെ ചികിത്സ 

വിവിധ ഉദ്ദേശ്യങ്ങള്‍ക്കായി മനുഷ്യന്‍ ജന്തുക്കളെ വളര്‍ത്താറുണ്ട്‌. അവക്കു 

ണ്ടാകുന്ന രോഗങ്ങളെ ഇല്ലായ്മ ചെയ്യുന്നതിനും രോഗം വരാതിരിക്കാനും വിവിധതരം 

വൈദ്യരീതികള്‍ ഇവിടെ പ്രചരിക്കുന്നുണ്ട്‌. കൃഷിയുമായും കന്നുകാലികളുമായും ബന്ധ 

പ്പെട്ട്‌ കാളുവരവ്‌, കാളവേല, കാളപൂട്ട്‌, പോത്തുപൂട്ട തുടങ്ങിയ ആചാരാനുഷ്ഠാനങ്ങളും 

ഉത്സവാഘോഷങ്ങളും ഇവിടെ ഉണ്ട്‌. ക്ഷേത്രത്തില്‍ നിന്നും പ്രസാദമായി കൊടുക്കുന്ന 

പഞ്ചഗവ്യം പശുവിന്റെ ചാണകം, മൂ(്രം, പാല്‍, തൈര്‍, വെണ്ണ തുടങ്ങിയവ ചേര്‍ത്ത്‌ 

ഉണ്ടാക്കുന്നവയാണ്‌ “. പാല്‍ ഓഷധമായും ആഹാരമായും ജനങ്ങള്‍ ഉപയോഗിക്കു 

ന്നു. വീട്ടിലെ തൊഴുത്ത്‌ (ഗോശാല, ആല) വൃത്തിയായി സൂക്ഷിക്കുക എന്നത്‌ ശുചി 

ത്വത്തിന്റെ ഭാഗമായി ഗണിച്ചുവരുന്നു. മൊകാല, അരക്കുപുള്ളി, കാരിപ്പുള്ളി തുടങ്ങിയ 

പേരുകളാണ്‌ മൂരികൾക്ക്‌ ഇടാറ്‌ “.കന്നുകാലികളുടെ ജീവിതരീതി, ശാരീരിക പ്രത്യേക 

തകള്‍, അവക്കുണ്ടാകുന്ന രോഗങ്ങള്‍ എന്നിവയെക്കുറിച്ചെല്ലാം ജനതക്കുള്ള ബോധ്യ 

ങ്ങളാണ്‌ മാട്ടുവൈദ്യമായി രൂപപ്പെട്ടത്‌. 

പശു, ആട്‌ എന്നിവയുടെ ആലയില്‍ കൊതുകുകള്‍, ചെറിയ പ്രണികള്‍ തുട 

ങ്ങിയവ പെരുകാന്‍ സാധ്യതയുണ്ട്‌. അവയെ തുരത്താനായി ഹെര്‍ജാനിന്റെ കൊമ്പ്‌ 

തൊഴുത്തില്‍ കെട്ടിത്തൂക്കുന്നു. മാടുകളുടെ ശരീരത്തില്‍ ക്ഷുദ്രജീവികള്‍ കടിക്കാതി 

രിക്കാന്‍ വേപ്പെണ്ണ തേച്ചു കൊടുക്കുന്നു. വയറുവേദന, പനി എന്നിവക്ക്‌ ചുക്കും കുരു 

മുളുകും അരച്ചുകൊടുക്കുന്നു. കന്നുകാലികള്‍ക്ക്‌ മരുന്നുകള്‍ കൊടുക്കാനായി രൂപ 

പ്പെടുത്തിയ ഉപകരണമാണ്‌ ക്രാവി (ചിത്രം 2.1). മുളന്തണ്ടിന്റെ ഒരറ്റം കൂര്‍പ്പിച്ച്‌ പശു 

വിന്റെ ഉണ്ണാക്കിലേക്ക്‌ വെച്ച്‌ മറ്റേ അറ്റത്തെ ദ്വാരത്തിലൂടെ മരുന്ന്‌ ഒഴിച്ചുകൊടുക്കുക 

യാണ്‌ ചെയ്യുക. ഭക്ഷണം കഴിക്കാത്തതിന്‌ ഒന്നിലധികം കാരണങ്ങളുണ്ട്‌. (1) ശരീര 

ത്തില്‍ അകപ്പേന്‍ ഉണ്ടായാല്‍ -- പ്രതിവിധിയായി ഉപ്പും ഉള്ളിയും കൊടുക്കുകയോ 

അരിയാര്‍*” അരച്ചോ കൊടുക്കും. മുള്ളന്‍മീന്‍ ഇടിച്ചുപൊടിച്ച്‌ ഉരുളയാക്കി കൊടുക്കും 

(2) കണ്ണേറ്‌, നാപ്പോര്‌ എന്നിവ തട്ടിയാല്‍ - ചരട്‌, ഏലസ്സ്‌ എന്നിവ കെട്ടുന്നു (3) ചില 

ഒടിമൂര്‍ത്തികളുടെ ശക്തിവഴി എതിരുപോക്ക്‌ ഉണ്ടായാല്‍ - മ്ര്തവാദം ചെയ്യുന്നു. 

അജീര്‍ണം ബാധിച്ചാലും വൈക്കോലിനൊപ്പം കോഴിക്കാഷ്ഠം കഴിച്ചാലും 

നാല്‍ക്കാലികള്‍ക്ക്‌ വയറിളകും. മാവിന്‍തൊലി, പേരയില ഇവയിലൊന്ന്‌ ഉരലിലിട്ട്‌ 

ഇടിച്ചുപിഴിഞ്ഞ്‌ കൊടുക്കുന്നു. പൊടുവണ്ണി (ഉപ്പുത്തി) യുടെ തളിരില, കുന്നന്‍വാഴ 

യുടെ മാണിത്തട്ട, കട്ടന്‍ചായ എന്നിവ കൊടുക്കുന്നു. ഇല, കപ്പക്കിഴങ്ങിന്‍തൊലി 

എന്നിവ കഴിച്ചാല്‍ അജീര്‍ണം ബാധിച്ച്‌ വയറുവീര്‍ക്കുമ്പോള്‍ ശര്‍ക്കര കലക്കി കൊടു 

ക്കും. ശരീരത്തില്‍ മുറിവുണ്ടായാല്‍ അട്ടക്കരി (ഇല്ലറക്കരി) വിതറുന്നു. ഉളുക്ക്‌, ചതവ്‌ 

എന്നിവക്ക്‌ പച്ചമഞ്ഞള്‍, പുളിയില, ഉപ്പ്‌ എന്നിവ വെള്ളത്തിലിട്ട തിളപ്പിച്ച്‌ രോഗം ബാധിച്ച 

ശരീരഭാഗത്ത്‌ പുരട്ടി തിരുമ്മികൊടുക്കുന്നു. കണ്ണില്‍ പഴുപ്പ്‌ ഉണ്ടായാല്‍ പൂവാകുറുന്നി 

ല, കരീച്ചക്ക ഇവയിലൊന്ന്‌ കടിച്ച്‌ അതിന്റെ നീര്‍ പശുവിന്റെ കണ്ണിലേക്ക്‌ തുപ്പുന്നു. 

പശുവിന്റെ അകിട്ടില്‍ നീര്‍ക്കെട്ട ഉണ്ടാകുന്നത്‌ ചൂടു കൂടുന്നതുകൊണ്ടാണ്‌. അകിടുമൂ 

ടുന്ന വെള്ളമുള്ള കുളത്തിലോ തോട്ടിലോ പശുവിനെ നിര്‍ത്തുക, വെള്ളം അകിടി 

ലേക്ക്‌ ചീറ്റുക തുടങ്ങിയവ ചെയ്യുന്നു. ചുരത്തുന്ന പാലിന്റെ കട്ടി വര്‍ദ്ധിക്കാന്‍ പരു 

ത്തിക്കുരു ഇടിച്ചുകൊടുക്കുന്നു. കാളയുടെ വരിയുടച്ചാല്‍ വൃഷണസഞ്ചി വീങ്ങി 

വീര്‍ക്കുന്നു. ഉഴിഞ്ഞയില ഇടിച്ചു പിഴിഞ്ഞ്‌ ക്രാവിയിലാക്കി കൊടുക്കുകയും, ഉഴിഞ്ഞ 

നീര്‍ വൃഷണത്തില്‍ പുരട്ടുകയും ചെയ്യുന്നു. കൊളമ്പീരി (കുളമ്പുചീയല്‍) ഉണ്ടായാല്‍ 

വേപ്പിലനീരില്‍ അട്ടക്കരി ചേര്‍ത്ത്‌ പുരട്ടുന്നു. 

ചക്കമടല്‍ തിന്നാന്‍ കൊടുക്കുമ്പോള്‍ കൂഞ്ഞ്‌ (പുഞ്ഞ്‌) കുടുങ്ങാതെ നോക്ക 

ണം. തേങ്ങപ്പീര, പഴകിയ ചോറ്‌ എന്നിവ കൊടുക്കരുത്‌. പഴകിയ ചോറ്‌ തിന്ന്‌ അസുഖം 

ബാധിച്ചാല്‍ അപ്പക്കാരം കാടിയില്‍ ചേര്‍ത്ത്‌ മൂന്നുനേരം കൊടുക്കുന്നു. പിത്തത്തിന്റെ 

ശല്യമുണ്ടായാല്‍ കടുക്ക അരച്ചു കൊടുക്കുന്നു. പ്രസവസംബന്ധമായ അകിടുവീക്ക 

ത്തിന്‌ തഴുതാമവേരും ബാര്‍ലിയും അരച്ച്‌ മൂന്നു നേരം കൊടുക്കുന്നു. ചെവിയില്‍ 

നിന്നും നീരൊലിപ്പ്‌ ഉണ്ടായാല്‍ ഉങ്ങിന്‍തൊലി, ആര്യവേപ്പ്‌, മഞ്ഞള്‍പ്പൊടി എന്നിവ 

അരച്ചു ചേര്‍ത്ത്‌ പുരട്ടുന്നു. വേപ്പെണ്ണ ചൂടാക്കി ചെവിയില്‍ തേക്കുന്നു. അയവിറക്കല്‍ 

കുറഞ്ഞാല്‍ തേക്കിന്‍ കൂമ്പ്‌, തേന്‍, ഉള്ളി, തുമ്പപ്പു എന്നിവ അരച്ച്‌ കുഴമ്പു പരുവത്തി 

ലാക്കി നാവില്‍ പുരട്ടുന്നു. 

രോഗങ്ങളുകറ്റാന്‍ മരുന്നുകള്‍ ഉപയോഗിക്കുന്നതു പോലെ മ്രന്തവും ഉപയോഗി 

ക്കാറുണ്ട്‌. കണ്ണേറ്‌, നാപ്പോര്‌ എന്നിവ തട്ടിയാല്‍ രോമം പൊങ്ങിനില്‍ക്കുക, അനാവശ്യ 

മായി കരയുക, വിശപ്പില്ലായ്മ എന്നീവ ഉണ്ടാകും. മ്ര്്രവാദിയുടെ അടുത്തുപോയി 

85



ചരട്‌, ഏലസ്സ്‌ എന്നിവ ജപിച്ചുകൊണ്ടുവന്ന്‌ കഴുത്തില്‍ കെട്ടിയാല്‍ രോഗം ഭേദമാവും 

എന്നാണ്‌ വിശ്വാസം. ചില സമയത്ത്‌ പശു പാല്‍ ചുരത്താതിരിക്കുകയോ, പാല്‍ കുറ 

ഞ്ഞുപോകുകയോ ചെയ്യുന്നു. അത്‌ ചില ഒടിമൂര്‍ത്തികളുടെ എതിരുപോക്കുകൊണ്ടാ 

ണെന്നും അതിന്‌ മ്ര്രവാദമാണ്‌ പരിഹാരമെന്നും ചിലര്‍ വിശ്വസിക്കുന്നു. കന്നുകാലി 

കളെ പീഡിപ്പിക്കുന്ന വനദേവതയാണ്‌ മുണ്ടിയന്‍. ഈ ദേവതയുടെ കോപംകൊണ്ട്‌ 

കൃഷിക്കും കന്നുകാലികള്‍ക്കും നാശമുണ്ടാകും എന്നാണ്‌ വിശ്വാസം. മുണ്ടിയനെ പ്രസാ 

ദിപ്പിക്കാന്‍ കോഴിയെയും ആടിനേയും അറുത്ത്‌ മുണ്ടിയന്‍ കാവുകളില്‍ ബലി നല്‍കി 

മുണ്ട്യേന്‍പാട്ട്‌ നടത്തുന്നു. 

പ്രതിരോധ ചികിത്സയുടെ ഭാഗമായി കന്നുകാലികള്‍ക്ക്‌ മഴക്കാലത്ത്‌ കോഴിമ 

രുന്ന്‌, അരിയാറ്‌, തേങ്ങാമരുന്ന്‌ എന്നിവ കൊടുക്കുക പതിവുണ്ട്‌. കോഴിമാംസം പുഴുങ്ങി 

മരുന്നുകള്‍ ചേര്‍ത്ത്‌ പാകം ചെയ്യുന്നതാണ്‌ കോഴിമരുന്ന്‌ “. സസ്യഭോജികളായ നാല്‍ക്കാ 

ലികള്‍ ഇവ ഇഷ്ടത്തോടെ ഭക്ഷിക്കില്ലെങ്കിലും നിര്‍ബന്ധപൂര്‍വ്വം വായ പൊളിച്ച്‌ കൊടു 

ക്കുകയാണ്‌ പതിവ്‌. മൂരികള്‍ക്കും വിത്തുകാളകള്‍ക്കും ശക്തി വര്‍ദ്ധിക്കാനായി മാസ 

ത്തിലൊരിക്കലോ വര്‍ഷത്തില്‍ മുന്നോ നാലോ തവണയോ പരുത്തിക്കുരു പൊടിച്ചും 

മുതിര പുഴുങ്ങിയും കൊടുക്കാറുണ്ട്‌. 

പ്രസവം വേഗത്തിലാവാന്‍ വയറുഴിയുകയും ഉപ്പിട്ട കഞ്ഞി കുടിക്കാന്‍ കൊടു 

ക്കുകയും ചെയ്യുന്നു. പ്രസവം കഴിഞ്ഞ്‌ മറുപിള്ള പുറത്തു വരാന്‍ താമസിച്ചാല്‍ 

പാറകം അരച്ചുകൊടുക്കുന്നു. പ്രസവം കഴിഞ്ഞയുടന്‍ തേങ്ങാപ്പീര ചേര്‍ത്ത്‌ കഞ്ഞിയും 

ഇളനീര്‍ വെള്ളവും ക്ഷീണം മാറാനായി കൊടുക്കുന്നു. പശു പാല്‍ കൂടുതല്‍ ചുരത്താ 

നായി പച്ചരി കഞ്ഞിവെച്ച്‌ തേങ്ങാപ്പീരയും ചേര്‍ത്ത്‌ കൊടുക്കുന്നു. 

പാവപ്പെട്ടവന്റെ പശു എന്നാണ്‌ ആട്‌ അറിയപ്പെടുന്നത്‌ *. വിവിധയിനം സസ്യ 

ങ്ങളുടെ ഇല ആട്‌ ഭക്ഷിക്കുന്നതുകൊണ്ട്‌ ആട്ടിന്‍പാലും മാംസവും ഓഷധഗുണമുള്ള 

താണ്‌ എന്ന വിശ്വാസമുണ്ട്‌. ആടിന്റെ തല, കാല്‍, കൈ, ഈര(നടു) തുടങ്ങിയ വേവിച്ച്‌ 

